
ᐱᓕᕆᐊᖑᓗᐊᓚᐅᖅᑐᑦ 2022-2023−ᒥ 
 

ᐅᓂᒃᑳᖅᑐᐊᕐᓗᓂ ᑮᓇᐅᔭᖃᕐᕕᖓᒍᑦ ᐊᖏᖅᓯᓚᐅᖅᓯᒪᔪᑦ ᑎᓴᒪᐅᔪᖅᑐᑦ ᐊᑕᐅᓯᕐᓗ ᐱᓕᕆᐊᕐᓂᒃ 

ᑮᓇᐅᔭᖃᖅᑎᑦᑎᓂᐊᕐᓗᑎᑦ. ᖃᓄᖅᑑᕈᑎᓕᐅᕈᒪᔪᓄᑦ ᑮᓇᐅᔭᖃᕐᕕᖓᒍᑦ ᐊᖏᖅᓯᓚᐅᖅᓯᒪᔪᑦ ᖁᓖᓪᓗ 

ᒪᕐᕉᓪᓗ ᐱᓕᕆᐊᕐᓂᒃ; ᐃᓄᒃᑐᑦ ᐅᖃᐅᓯᕐᒥᒃ ᐊᑐᕐᔫᒥᑎᑦᑎᒐᓱᐊᕐᓂᕐᒧᑦ ᑮᓇᐅᔭᖃᕐᕕᖓᒍ ᐊᖏᖅᓯᓚᐅᖅᓯᒪᔪᑦ 

ᖁᓖᓪᓗ ᒪᕐᕉᓐᓂᓪᓗ ᐱᓕᕆᐊᕐᓂᒃ ᑖᒃᑯᐊᓕ ᓄᓇᕗᒻᒥ ᐊᔾᔨᓕᐅᕆᔪᖃᖃᑦᑕᖁᓪᓗᒍ ᐱᓕᕆᐊᖅᑎᒍᑦ 

ᐊᖏᖅᓯᔪᖃᓚᐅᖅᓯᒪᔪᑦ ᐱᖓᓲᔪᖅᑐᑦ ᐊᑕᐅᓯᕐᓗ ᐱᓕᕆᐊᕐᓂᒃ.  

 

ᓂᐊᑦᕕᓕᒃᔅ, ᓰᐲᓰ ᐊᒻᒪᓗ ᓄᓇᖃᖅᑳᖅᓯᒪᔪᑦ ᑕᓚᕖᓴᓕᕆᔨᒃᑯᖏᑦ ᑐᓴᖅᑎᑦᑎᓚᐅᖅᓯᒪᓪᓗᑎᑦ 

ᐱᓕᕆᖃᑎᒌᓐᓂᐊᕐᒪᑕ ᓄᓇᒻᒥ ᐊᔾᔨᓕᐅᖅᑕᐅᓯᒪᔪᑦ ᒥᑕᑦᑏᑦ ᑕᕐᕆᔮᒃᓴᓕᐅᖅᑕᐅᖃᑦᑕᕐᓗᑎᑦ 

ᑕᑯᓐᓇᒐᒃᓴᓕᐅᖅᑎᖃᕐᓗᑎᑦ ᕆᐊᑦ ᒥᐅᕈᒥᒃ (ᔅᑕᐃᓯ ᐊᒡᓗᒃ ᒪᒃᑖᓄᓪᑦ ᐊᒻᒪᓗ ᐊᓕᑎᐊ ᐊᕐᓇᖅᑯᖅ−ᕕᐅᕈᓪ). 

 

ᔮᑲᕋᐃᔭᔅ ᑯᓄᒃ ᐊᑦᑎᖅᑕᐅᓚᐅᖅᓯᒪᔪᖅ ᐱᓂᐊᕐᒪᑦ ᓄᓇᕗᒻᒥ ᑲᒥᓯᓇ ᓴᓇᓯᐊᖅᑐᓕᕆᕙᑦᑐᓄᑦ ᐱᔾᔪᓯᐊᕐᒥᒃ 

ᐃᓕᓴᕆᔭᐅᓪᓗᓂ ᐊᑯᓂᒻᒪᕆᐊᓗᒃ ᑕᕐᕆᔮᒃᓴᓕᐅᖅᑎᐅᓕᕐᓂᖓᓂᒃ. 

 

ᐊᓕᑎᐊ ᐊᕐᓇᖅᑯᖅ−ᕕᐅᕈᓪ ᐊᒻᒪᓗ ᔅᑕᐃᓯ ᐊᒡᓗᒃ ᒪᒃᑖᓄᓪᑦ ᑕᑯᒃᓴᐅᑎᑦᑎᓚᐅᖅᓯᒪᔫᒃ 

ᑕᑯᓐᓇᒐᒃᓴᓕᐊᒥᓂᕐᒥᓂᒃ ᑕᕐᕆᔮᒃᓴᒥᒃ ᒪᕐᕈᐊᖅᑎᖅ ᖃᓪᓗᓈᕐᔨᕐᖓᑦ ᐃᓕᖅᑯᓯᖓᓂᒃ 

ᐊᑐᖅᑎᑕᐅᓇᓱᐊᖅᑐᒥᓂᖅ ᓴᓐᑖᓐᔅ ᑕᕐᕆᔮᒃᓴᓕᕆᔨᐅᔪᑦ ᓇᓪᓕᐅᓂᖅᓯᐅᖅᑎᓪᓗᒋᑦ ᐹᒃ ᓯᑎ, ᔫᑖᒥ.  

 

ᔅᓛᔅ/ᕚᒃ ᓄᓇᕐᔪᐊᕐᒥ ᑕᐅᑐᕋᕐᓈᖅᑎᑕᐅᓚᐅᖅᓯᒪᕗᖅ ᑕᐃᑲᓂ SXSW ᓇᓪᓕᐅᓂᖅᓯᐅᖅᑎᓪᓗᒋᑦ ᐋᒡᓂᓐ, 

ᑎᐊᒃᓴᔅᒥ.  

 

ᐊᖓᑯᓴᔭᐅᔪᖅ: ᐊᖓᒃᑯᓴᔭᐅᔪᖅ ᑕᕐᕆᔮᒃᓴᓕᐊᒥᓂᖅ ᓵᓚᒃᓴᓚᐅᖅᓯᒪᕗᖅ ᐱᐅᓛᖑᓪᓗᓂ ᓱᕈᓯᕐᓄᑦ 

ᑕᐅᑐᕋᓐᓈᖅᑕᐅᓲᑦ ᓇᐃᑦᑑᓪᓗᓂ ᑲᓇᑕᒥ ᑕᑯᒃᓴᐅᑎᑦᑎᓂᖏᑦᑕ ᐱᔾᔪᓯᐊᖅᑎᑦᑎᑎᓪᓗᒋᑦ. 

 

ᐃᓄᐃᑦ ᑕᓚᕖᓴᖓ ᓴᖅᑭᔮᖅᑎᑕᐅᓕᓚᐅᖅᓯᒪᕗᖅ ᓵ ᑕᐃᕆᐊᒃᑦ, ᕕᐅᓪ ᑕᓚᕖᓴᖓᒍᑦ ᐊᒻᒪᓗ ‘ᑕᐅᑐᑦᑕᐅᔪᒪᔪᑦ 

ᓂᕈᐊᖅᑕᐅᓪᓗᑎᑦ’ ᑕᓚᕖᓴᒃᑯᑦ. Qᑕᐅᑐᕈᓐᓈᖅᑎᑦᑎᔨᖏᑦ 100−ᐸᓗᓐᓂᒃ ᑕᕐᕆᔮᒃᓴᓕᐅᖅᑕᐅᓯᒪᔪᓂᒃ 

ᑕᑯᕋᓐᓈᖅᑕᐅᔪᒪᑎᓪᓗᒋᑦ ᓂᕈᐊᖅᑕᐅᔪᓐᓇᓲᑦ ᐱᖃᑕᐅᕐᒪᑦ ᑕᐃᑲᙶᖓᔪᓂᑦ ᐃᓄᐃᑦ ᑕᑯᓐᓇᒐᒃᓴᓕᕆᔨᖏᑦ 

ᑯᐊᐳᕇᓴᙵᓂᒃ ᓴᖅᑭᖅᑎᑕᐅᓕᓚᐅᖅᓯᒪᕗᖅ ᖃᕋᓴᐅᔭᒃᑯᑦ. 

 

ᑲᓇᑕᒥ ᑕᑯᓐᓇᒐᒃᓴᓕᕆᓂᕐᒧᑦ ᑮᓇᐅᔭᖃᕐᕕᖓᒍᑦ ᐃᑲᔪᖅᑐᐃᓚᐅᖅᓯᒪᕗᖅ ᐱᖓᓱᓂᑦ ᓄᓇᕗᒻᒥ 

ᑕᑯᓐᓇᒐᒃᓴᓕᐅᖅᑎᓂᑦ ᑮᓇᐅᔭᖃᖅᑎᑦᑎᓪᓗᑎᑦ. ᐅᐃᒃᓴᕆᙱᑕᕋ ᑭᖑᓪᓖᑦ ᑕᑯᓐᓇᒐᒃᓴᓕᐅᖅᑎᖏᖕᓂᒃ, 

ᑕᖅᑯᖅ ᑕᑯᓐᓇᒐᒃᓴᓕᕆᔨᖏᑦ ᓱᕈᓯᕐᓄᑦ ᑕᕐᕆᔮᒃᓴᓕᐅᖅᑎᑦᑎᓲᓂᒃ, ᒪᖓᑦᑕᑐᐊᕐᔪᒃ (ᒪᖓᑦᑕᑐᐊᕐᔪᒃ 

ᑕᑯᓐᓇᒐᒃᓴᓕᕆᔨᖏᑦ) ᐊᒻᒪᓗ ᑐᒃᑑᑉ ᐊᑐᖅᑕᖓᑦ. 

 

ᓄᓇᕗᒻᒥ ᑕᑯᓐᓇᕋᔅᓴᓕᐅᖅᑏᑦ ᑎᒥᖓᑦ ᓴᒃᑯᐃᓚᐅᖅᓯᒪᕗᑦ 2022-2023 ᐱᕙᓪᓕᐊᔪᓕᕆᓂᕐᒧᑦ 

ᐊᑦᑐᐃᓂᖃᕐᓂᖏᑦᑕ ᐅᓂᒃᑳᕐᒥᒃ ᓇᓗᓇᐃᔭᐃᔪᑦ ᐱᕙᓪᓕᐊᑎᑦᑎᓂᕐᒧᑦ ᐊᒻᒪᓗ ᖃᓄᖅᑑᖅᑎᑦᑎᓂᕐᒧᑦ 

ᐊᑦᑐᐃᓂᖃᕋᔭᕐᓂᖏᑦ ᑕᑯᓐᓇᒐᒃᓴᓕᐅᕐᓂᕐᒧᑦ ᑮᓇᐅᔭᖃᖅᑎᑦᑎᑎᓪᓗᒋᑦ. ᐅᓂᒃᑳᖅ ᐅᖃᐅᓯᓕᒃ 

ᑕᑯᓐᓇᒐᒃᓴᓕᐅᖅᐸᑦᑐᑦ ᖃᑦᑏᓐᓇᐅᓂᖅᓴᐅᓕᖅᑐᑦ ᐊᕐᕌᒎᓚᐅᖅᓯᒪᔪᓂᑦ. ᑕᐃᒪᐃᑦᑎᓪᓗᒋᑦ, ᑕᒪᐃᓐᓂ $1 

ᑮᓇᐅᔭᑦ ᐱᔭᐅᔪᑦ ᓄᓇᕗᑦ ᒐᕙᒪᖓᓂᒃ ᐃᒪᓐᓇᓂᒃ ᐊᑐᖃᑦᑕᖅᑐᑎᑦ $5.77 ᐊᑐᖅᑕᐅᓪᓗᑎᑦ ᓄᓇᕗᒻᒥ ᐊᒻᒪᓗ 

ᓴᖅᑮᓯᒪᓕᖅᑐᑎᑦ ᐃᒪᓐᓇᓂᑦ $9.56 ᑲᑎᓕᒫᖅᑐᒋᑦ ᐊᑐᖅᑕᐅᓂᖏᑦ ᑲᓇᑕᒥ.  

 

ᓴᖅᑭᖅᑎᑕᐅᓲᖅ ᒪᕐᕈᐊᖅᑎᖅ ᐱᓇᓱᐊᕈᓰᒃ ᐊᓂᒍᕋᐃᒻᒪᑎᒃ, ᓄᓇᕗᒻᒥ ᑕᑯᓐᓇᒐᒃᓴᓕᕆᔨᖏᑦ ᖃᕋᓴᐅᔭᒃᑯᑦ 

ᑐᓴᐅᑎᖏᑦ ᑕᒃᑰᒃ! ᐊᒥᓱᕈᕆᐊᖅᑎᑎᔅᓯᒪᕗᖅ ᑕᑯᓐᓇᒐᒃᓴᓕᐅᓲᓂᑦ ᑐᕌᖓᔪᑦ ᐱᕙᓪᓕᐊᔪᓂᑦ ᐊᒻᒪᓗᐃ 

ᑲᔪᖅᑐᐃᓪᓗᑎᑦ ᑕᑯᓐᓇᒐᒃᓴᓕᕆᔨᖏᑦ ᐊᕐᕌᒍᓕᒫᕐᒥ. 

ᓄᓇᕗᒻᒥ ᑕᑯᓐᓇᕋᔅᓴᓕᐅᖅᑏᑦ ᑎᒥᖓᑦ 
 
ᓄᓇᕗᒻᒥ ᑕᑯᓐᓇᕋᔅᓴᓕᐅᖅᑏᑦ ᑎᒥᖓᑦ ᐱᓕᒻᒪᒃᓴᐃᓲᑦ ᐊᒻᒪᓗ ᑮᓇᐅᔭᖃᖅᑎᑦᑎᓪᓗᑎᑦ ᐱᖓᓲᔪᖅᑐᑦ ᐊᑕᐅᓯᕐᓗ 

ᐱᓕᕆᐊᖓᑎᒍᑦ ᑕᑯᓐᓇᒐᒃᓴᓕᐅᖅᑎᓄᑦ ᐊᒻᒪᓗ ᓴᖅᑭᔮᕐᔫᒥᑎᑦᑎᓂᕐᒧᑦ ᑕᐅᑐᕋᓐᓈᖅᑎᑦᑎᓂᒃᑯᑦ. ᓄᓇᕗᒻᒥ 

ᑕᑯᓐᓇᕋᔅᓴᓕᐅᖅᑏᑦ ᑎᒥᖓᑦ ᐱᔨᑦᑎᕋᓲᖑᒻᒥᔪᑦ ᐊᐅᓚᓂᖓᑎᒍᑦ ᓄᓇᕗᒻᒥ ᑕᑯᓐᓇᒐᒃᓴᓴᓕᐅᓂᕐᒧᕐᑦ ᑲᒥᓴᙵᑎᒍᑦ. 

 

ᓄᓇᕗᒻᒥ ᑕᑯᓐᓇᕋᔅᓴᓕᐅᖅᑏᑦ ᑎᒥᖓᑦ’s 2022-2023 ᐃᖏᕐᕋᑎᑦᑎᓂᕐᒧᑦ ᐊᒻᒪᓗ ᐊᐅᓚᑦᑎᓂᕐᒧᑦ 

ᑮᓇᐅᔭᖅᑑᑎᒃᓴᓪᓗᐊᑕᖏᑦ ᐃᒪᓐᓇᐅᕗᑦ $376,000 ᐊᒻᒪᓗ ᑕᕐᕆᔮᒃᓴᓕᐅᕐᓂᕐᒧᑦ, ᑕᓚᕖᓴᒃᑰᖅᑎᑦᑎᓂᕐᒧᑦ ᐊᒻᒪᓗ 

ᖃᕋᓴᐅᔭᖅᑎᒍᑦ ᑕᑯᓐᓇᒐᒃᓴᓕᐅᕐᓂᕐᒧᑦ ᑮᓇᐅᔭᖃᖅᑎᑦᑎᓂᖏᑦ ᑮᓇᐅᔭᖅᑑᑎᒃᓴᖏᑦ ᐃᒪᓐᓇᐅᓪᓗᑎᑦ $1,185,000. 

  

ᐱᓇᓱᐊᒐᖓ 

 

ᓄᓇᕗᒻᒥ ᑕᑯᓐᓇᕋᔅᓴᓕᐅᖅᑏᑦ ᑎᒥᖓᑦ ᐱᓇᓱᐊᒐᖃᖅᑎᑕᐅᕗᑦ ᓄᓇᕗᑦ ᒐᕙᒪᖏᖕᓄᑦ ᐱᕙᓪᓕᐊᓂᖅᓴᐅᓕᕈᓐᓇᖁᓪᓗᒋᑦ 

ᑮᓇᐅᔭᓕᐅᕐᓂᖅᓴᐅᓕᕐᓗᑎᑦ ᓄᓇᕗᒻᒥᐅᑦ ᑕᐅᑐᕋᓐᓈᖅᑐᓕᕆᕙᑦᑐᑦ ᐊᒻᒪᓗ ᓄᓇᕗᑦ ᓴᖅᑭᔮᖅᑎᑕᐅᒫᖑᑎᓐᓇᓱᐊᕐᓗᒍ 

ᓄᓇᕐᔪᐊᑉ ᐅᑭᐅᖅᑕᖅᑐᖓᓂ ᑕᑯᓐᓇᒐᒃᓴᓕᐅᕐᕕᐅᓗᓂ. 

 

ᑕᐅᑐᙳᐊᖅᑕᖓ  

 

ᓄᓇᕗᑦ ᓄᓇᕐᔪᐊᕐᒥ ᐃᓕᓴᕆᔭᐅᓯᒪᕗᖅ ᓯᕗᓕᖅᑎᐅᓪᓗᓂ ᓄᓇᖃᖅᑳᖅᓯᒪᔪᑦ 

ᑕᐅᑐᕋᓐᓈᖅᑐᓕᕆᕝᕕᐅᓂᐊᕐᓗᓂ. ᐊᔪᙱᑐᒻᒪᕇᑦ ᐊᒻᒪᓗ ᐱᓕᕆᐊᖃᖃᑦᑕᕐᓂᑯᑦ ᓄᓇᕗᒻᒥᐅᑦ 

ᐱᓕᕆᔨᒻᒪᕆᖏᑦ ᑕᑯᓐᓇᒐᒃᓴᓕᐅᓲᑦ ᐊᔾᔨᐅᙱᑦᑐᓂᑦ ᐃᓄᐃᑦ ᐅᓂᒃᑳᖏᖕᓂ ᑕᑯᕋᓐᓈᖅᑕᐅᔪᒃᓴᓂᒃ, 

ᐱᒻᒪᕆᒋᔭᐅᓪᓗᑎᑦ ᓄᓇᓕᓐᓂ, ᑲᓇᑕᒥ, ᐊᒻᒪᓗ ᓄᓇᕐᔪᐊᕐᒥ ᑕᑯᕋᓐᓈᖅᑎᖏᖕᓄᑦ ᐱᐅᔪᒻᒪᕆᐅᔪᒃᑯᑦ ᐊᒻᒪᓗ 

ᐊᔾᔨᐅᙱᑦᑐᒃᑯᑦ ᑕᐅᑐᑦᑕᖏᑎᒍᑦ. 

 

ᐱᓕᕆᐊᒃᓴᖏᑦ 

 

ᐱᓕᕆᐊᒃᓴᖏᑦ ᓄᓇᕗᒻᒥ ᑕᑯᓐᓇᕋᔅᓴᓕᐅᖅᑏᑦ ᑎᒥᖓᑦ ᐃᑲᔪᖅᑐᐃᖃᑦᑕᖅᐳᖅ ᐊᒻᒪᓗ ᐋᖅᑭᒃᓱᐃᓗᑎᑦ 

ᐆᒻᒪᕆᑦᑐᑯᓗᒻᒥᒃ ᑕᑯᓐᓇᕋᒃᓴᓕᐅᖅᐸᑦᑐᓂᑦ ᓄᓇᕗᒻᒥ: 
 

1. ᓴᙵᑦᑎᑕᐅᓗᑎᑦ ᐱᓕᕆᐊᖃᕈᓐᓇᕐᓂᖏᑦᑕ ᐊᔪᙱᓐᓂᖏᑦ ᑕᑯᓐᓇᕋᒃᓴᓕᐅᖅᐸᑦᑐᓂᑦ ᓄᓇᕗᒻᒥ, 

2. ᑲᑐᔾᔨᓗᑎᑦ, ᐅᖃᖃᑎᖃᖃᑦᑕᕐᓗᑎᑦ, ᐊᒻᒪᓗ ᐊᑐᕐᔫᒥᑎᑕᐅᓇᓱᓪᓗᑎᑦ ᓄᓇᕗᒻᒥ 

ᑕᑯᓐᓇᒐᒃᓴᓕᐅᖅᑎᐅᓲᑦ, 

3. ᐃᑲᔪᖅᑐᐃᓗᑎᑦ ᐊᒻᒪᓗ ᐅᖃᐅᔾᔨᒋᐊᕐᓗᑎᑦ ᑕᐅᑐᕋᓐᓈᖅᑎᑦᑎᔨᐅᖁᔭᐅᔪᑦ ᐃᖅᑲᓇᐃᔭᖅᑐᑦ ᓄᓇᕗᒻᒥ. 

 

ᐱᒻᒪᕆᒋᔭᖏᑦ 

 

ᓄᓇᕗᒻᒥ ᑕᑯᓐᓇᕋᔅᓴᓕᐅᖅᑏᑦ ᑎᒥᖓᑦ ᐅᑯᓂᖓ ᐱᒻᒪᕆᒋᔭᐅᔪᓂᑦ ᐊᒻᒪᓗ ᑐᙵᕕᓂᑦ ᐃᖅᑲᓇᐃᔮᕐᒥᓄᑦ 

ᐊᒻᒪᓗ ᐊᑐᖃᑦᑕᓲᕆᓪᓗᓂᒋ ᑎᒥᖓᓂᒃ ᓯᓚᑖᓂᓗ ᐱᓕᕆᖃᑎᒋᓲᖏᖕᓂᑦ, ᐱᖃᓯᐅᑎᓪᓗᒋᑦ 

ᑕᐅᑐᕋᓐᓈᖅᑕᐅᓲᓂᑦ ᐃᓕᖅᑯᓯᕆᔭᐅᔭᕆᐊᓕᖕᓂᑦ ᐊᒻᒪᓗᐊ ᖅᑯᑎᖏᖕᓂᑦ ᑎᑎᖅᑲᑎᒍᑦ. 
 

ᓄᓇᕗᒻᒥ ᑕᑯᓐᓇᕋᔅᓴᓕᐅᖅᑏᑦ ᑎᒥᖓᑦ ᖃᐅᔨᒪᑦᑎᐊᑎᑦᑎᓲᑦ ᑕᒪᐃᓐᓂ ᖃᓄᐃᓕᐅᕈᑎᖏᑦ ᑲᒪᒋᔭᖏᑦ 

ᐃᑉᐱᒍᓱᑦᑎᐊᖃᑦᑕᕐᓂᐊᕐᒪᑕ ᐊᒻᒪᓗ ᑐᑭᒧᐊᕈᑎᒋᔭᐅᓗᑎᑦ ᐃᓕᖅᑯᓯᕆᔭᐅᑦᑎᐊᕆᐊᖃᓲᕐᓂᑦ ᑕᐃᑲᓃᑦᑐᑦ 

ᐃᓄᐃᑦ ᐃᓕᖅᑯᓯᑦᑎᐊᕚᓗᖏᖕᓂᑦ ᐱᒻᒪᕆᒋᔭᖏᖕᓂᑦ: 

o ᐃᓅᖃᑎᒌᑦᓯᐊᕐᓂᖅ: ᐃᒃᐱᒍᓱᑦᓯᐊᕐᓂᖅ ᐃᓚᒌᑦᓯᐊᕐᓂᕐᓗ, ᐱᑦᓯᐊᕐᓂᕐᓗ ᐃᓅᖃᑎᑦᑎᓐᓂᒃ.  

o ᑐᙵᓇᕐᓂᖅ: ᒪᑐᐃᖓᓂᖅ, ᐃᓚᐅᑎᑦᓯᓂᖅ, ᐃᓕᕋᓇᙱᓐᓂᖅ.  

o ᐱᔨᑦᓯᕐᓂᖅ: ᐃᓚᑦᑎᓐᓂᒃ, ᐃᓅᖃᑎᑦᑎᓐᓂᒃ ᓄᓇᖅᑲᑎᑦᑎᓐᓂᓪᓗ ᐱᔨᑦᓯᕈᑎᖃᕐᓗᓂ.  

o ᐊᔩᖃᑎᒌᓐᓂᖅ: ᐃᓱᒪᓕᐅᖃᑎᒌᓪᓗᓂ, ᐅᖃᖃᑎᒌᓐᓂᒃᑯᑦ ᐊᒻᒪᓗ ᐊᖏᖃᑎᒌᓐᓂᒃᑯᑦ. 

o ᐱᓕᒻᒪᒃᓴᕐᓂᖅ/ᐱᔭᕆᐅᖅᓴᕐᓂᖅ: ᐊᔪᕈᓐᓃᖅᓴᓂᖅ ᓱᓇᓕᕆᓗᓂ ᑕᑯᓐᓇᓂᒃᑯᑦ, 

ᑲᔪᖏᖅᓴᐃᓂᒃᑯᑦ, ᐱᓇᓱᓐᓂᒃᑯᑦ, ᐆᑦᑐᕋᕐᓂᒃᑯᑦ.  

o ᐱᓕᕆᖃᑎᒌᓐᓂᖅ/ᐃᑲᔪᖅᑎᒌᓐᓂᖅ: ᐃᓄᑑᔾᔨᖏᓪᓗᓂ ᐱᓕᕆᔭᕆᐊᓕᓐᓂᒃ 

ᐃᖅᑲᓇᐃᔭᖃᑎᖃᕐᓗᓂ.  

o ᖃᓄᖅᑑᕐᓂᖅ: ᐃᓱᒪᑦᓴᖅᓯᐅᕐᓂᖅ ᓴᓇᑐᓗᓂ ᐋᖅᑭᒋᐊᓕᒻᒥᒃ ᐋᖅᑭᑦᓯᓇᓱᓪᓗᓂ.  

o ᐊᕙᑎᑦᑎᓐᓂᒃ ᑲᒪᑦᓯᐊᕐᓂᖅ: ᐃᑉᐱᒍᓱᑦᓯᐊᕐᓂᖅ ᑲᒪᑦᓯᐊᕐᓂᕐᓗ ᓄᓇᒥᒃ, ᓂᕐᔪᑎᓂᒃ, 

ᐊᕙᑎᑦᑎᓐᓂᓪᓗ. 

 

ᐱᓕᕆᐊᒃᓴᓪᓗᐊᖏᑦ 

 

ᓄᓇᕗᒻᒥ ᑕᑯᓐᓇᕋᔅᓴᓕᐅᖅᑏᑦ ᑎᒥᖓᑦ ᐊᖏᖅᓯᒪᑦᑎᐊᖅᑐᑦ ᑲᒪᒋᔭᖃᕐᒪᑕ ᐃᒪᐃᓕᐅᕆᐊᖃᖅᑐᑎᑦ: 

• ᐃᖅᑲᓇᐃᔭᖃᑎᖃᕐᓗᑎᑦ ᓄᓇᓕᒻᒥ ᒪᑭᒪᖁᓪᓗᒍ ᐱᕈᒃᑲᓐᓂᖁᓪᓗᒍ ᐊᑭᑦᑐᕋᐅᑎᕕᐅᒍᓐᓇᕐᓗᓂ 

ᓄᓇᕗᒻᒥᐅᑦ ᓇᒻᒥᓂᖁᑎᓖᑦ ᐊᒻᒪᓗ ᐊᐅᓚᑦᑎᓲᑦ ᑕᐅᑐᕋᓐᓈᖅᑎᑦᑎᔨᐅᕙᑦᑐᓂᑦ. 

• ᐱᔪᓐᓇᖅᑎᓪᓗᒋᑦ ᓄᓇᕗᒻᒥ ᑕᑯᓐᓇᒐᒃᓴᓕᐅᖅᑏᑦ ᑲᒻᐸᓂᖏᑦ ᐱᓕᕆᖃᑎᒌᒃᑲᓐᓂᖃᑦᑕᐃᓐᓇᖁᓪᓗᒋᑦ 

ᐃᖅᑲᓇᐃᔭᖃᑎᒋᓲᖏᖕᓂᑦ ᐊᒻᒪᓗ ᐊᔾᔨᖏᖕᓂᑦ ᑕᐃᒃᑯᓂᖓᒃᓴᐃᓐᓇᖅ ᐃᑲᔫᑎᓂᑦ ᑮᓇᐅᔭᓂᓪᓗ 

ᐊᑐᐃᓐᓇᐅᒪᑎᑦᑎᖃᑦᑕᕐᓗᑎᑦ ᐱᓕᕆᖃᑎᒋᖃᑦᑕᕐᓂᐊᓕᖅᑕᖏᖕᓄᑦ ᑲᓇᑕᒥ ᓄᓇᕐᔪᐊᕐᒥᓗ 

ᑮᓇᐅᔭᖃᖅᑎᑦᑎᖃᑎᒌᓲᑦ ᐱᓕᕆᖃᑎᒋᓲᖏᖕᓂᑦ. 

• ᐃᑲᔪᕐᓗᑎᑦ ᐱᐅᓯᕚᓪᓕᖅᑎᑦᑎᓗᒋᓪᓗ ᐱᔪᓐᓇᕐᓂᖏᑦ ᓄᓇᕗᒻᒥ ᑕᑯᓐᓇᕋᒃᓴᓕᐅᓲᑦ ᐱᕙᓪᓕᐊᓂᕐᒧᑦ, 

ᑕᑯᓐᓇᕋᒃᓴᓕᐅᕐᓂᕐᒧᑦ, ᑐᓂᐅᖅᑲᐃᓂᕐᒧᑦ ᐊᒻᒪᓗ ᑕᑯᒃᓴᐅᑎᑦᑎᓇᓱᓐᓂᕐᒧᑦ ᑮᓇᐅᔭᖃᕈᓐᓇᕐᓂᕐᒥᒃ 

ᑕᑯᓐᓇᕋᒃᓴᓕᐅᖁᓪᓗᒋᑦ. 

• ᐊᑐᕐᓗᑎᑦ ᐱᐅᓛᕐᓂᒃ ᐊᐅᓚᑕᐅᔾᔪᑎᓂᑦ ᑲᒪᒋᔭᐅᓂᐊᕐᒪᑕ ᐊᐅᓚᑕᐅᓗᑎᑦ ᓄᓇᕗᒻᒥ 

ᑮᓇᐅᔭᖃᖅᑎᑦᑎᓲᑦ ᐱᓕᕆᐊᓂᒃ ᒪᑐᐃᖓᔪᒃᑯᑦ, ᓇᓕᒧᒌᑦᑎᑦᑎᓂᒃᑯᑦ ᐊᒻᒪᓗ ᐊᐅᓚᓂᖃᑦᑎᐊᖅᑐᒃᑯᑦ. 

• ᑐᓴᕆᐊᖃᑦᑕᕐᓗᑎᑦ ᒪᑐᐃᖓᔪᒃᑯᑦ ᑕᑯᓐᓇᕋᒃᓴᓕᐅᖅᐸᑦᑐᓂᑦ. 

• ᐃᖅᑲᓇᐃᔮᖃᑦᑎᐊᕐᓗᑎᑦ ᐊᐅᓚᓂᖃᑦᑎᐊᖅᑐᒃᑯᑦ ᓇᒻᒥᓂᖁᑎᖃᐅᖅᑐᑦ, ᒐᕙᒪᒃᑯᑦ ᐊᒻᒪᓗ ᐊᓯᖏᑦ 

ᑎᒥᐅᔪᑦ ᑮᓇᐅᔭᓂᑦ ᐊᑐᐃᓐᓇᐅᒪᓕᖅᑎᑦᑎᓗᑎᑦ ᐱᐅᓯᑎᑕᐅᖁᓪᓗᒋᑦ ᐱᓕᕆᐊᑦ ᐊᒻᒪᓗ 

ᑲᒪᒋᔭᐅᒋᐊᖅᑐᑦ ᐱᕈᖅᐸᓪᓕᐊᖁᓪᓗᒍ ᐊᒻᒪᓗ ᐱᔪᓐᓇᑦᑎᐊᓕᖁᓪᓗᒋᑦ ᑕᑯᓐᓇᕋᒃᓴᓕᐅᖅᐸᑦᑐᑦ. 

• ᑭᖑᕙᙱᑦᑐᒃᑯᑦ ᐊᒻᒪᓗ ᐱᑦᑎᐊᖅᓯᒪᔪᒃᑯᑦ ᐱᓕᕆᐊᖃᕐᒧᑦ ᐊᑐᐊᒐᕐᒧᓪᓗ ᐅᖃᐅᔾᔨᒋᐊᖅᑎᐅᓗᑎᑦ. 

 

ᐊᐅᓚᑕᐅᓂᖓ 

 

ᓄᓇᕗᒻᒥ ᑕᑯᓐᓇᕋᔅᓴᓕᐅᖅᑏᑦ ᑎᒥᖓ ᐱᒋᐊᓚᐅᖅᓯᒪᔪᑦ 2022-2023, ᐊᐅᓚᑕᐅᓪᓗᓂ ᑲᑎᒪᔨᓄᑦ 

ᐅᑯᐊᖑᓪᓗᑎᑦ: 

 

ᔅᑕᐃᓯ ᐊᒡᓗᒧᒃ (ᐃᖃᓗᐃᑦ), ᐊᖓᔪᖅᑳᖅ ᐊᒻᒪᓗ ᐃᒃᓯᕙᐅᑕᖅ 

ᒍᕋᒻ ᑎᒃᓴᓐ (ᐃᖃᓗᐃᑦ, ᐊᖓᔪᖅᑳᑉ ᑐᖏᓕᐊ 

ᔫᐃ ᐃᕙᓕᒃ (ᐃᖃᓗᒃᑑᑦᓯᐊᖅ), ᐊᓪᓚᑦᑎ−ᑮᓇᐅᔭᓕᕆᔨ 

ᕇᑯ ᒪᓃᑦᑐᖅ (ᑲᖏᖅᖠᓂᖅ) 

 

ᔨᐊᓯᑲ ᑰᑦᑎᖅ ᑲᑎᒪᔨᕈᓚᐅᖅᓯᒪᔪᖅ ᐃᐳᕈᓪ 28, 2022 ᑲᑎᒪᓂᖃᖅᑎᓪᓗᒋᑦ. 

 

ᑲᑎᒪᔨᖏᑦᑕ ᐋᖅᑭᓱᖅᓯᒪᓂᖏᑦ ᑐᑭᒧᐊᕈᑕᐅᓲᖑᕗᑦ ᑐᑭᒧᐊᕈᑎᒧᑦ ᓇᓗᓇᐃᔭᖅᑕᐅᓯᒪᓪᓗᓂ ᓄᓇᕗᑦ 

ᒐᕙᒪᖏᑦᑕ ᑕᕐᕆᔮᒃᓴᓕᐅᕐᓂᕐᒧᑦ, ᑕᓚᕖᓴᓕᕆᓂᕐᒧᑦ, ᐊᒻᒪᓗ ᖃᕋᓴᐅᔭᒃᑯᑦ ᑕᑯᓐᓇᕋᒃᓴᓕᐅᖅᑏᑦ 

ᑐᓂᐅᖅᑲᖅᑕᐅᓂᖏᑦᑕ ᐊᑐᐊᒐᖓᓂᒃ. ᓄᓇᕗᒻᒥ ᑕᑯᓐᓇᕋᔅᓴᓕᐅᖅᑏᑦ ᑎᒥᖓᑦ ᐅᓂᒃᑳᓕᐅᓲᖑᕗᖅ ᒥᓂᔅᑕᒧᑦ 

ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ ᐃᖏᕐᕋᔪᓕᕆᓂᕐᒧᑦ ᑲᑎᒪᔨᖏᑎᒍᑦ. ᑲᑎᒪᔨᐅᔪᑦ ᖃᐅᑕᒫᑦ 

ᓯᕗᓕᖅᑎᐅᔾᔪᑎᖏᖕᓂᑦ ᐊᒻᒪᓗ ᐊᐅᓚᑦᑎᓂᖏᖕᓂᑦ ᑲᒪᒋᔭᖃᖅᑎᑦᑎᓲᑦ ᑖᔅᓱᒧᖓ ᐊᖓᔪᖅᑳᒻᒪᕆᖓᓄᑦ ᐊᒻᒪᓗ 

ᐅᐊᑦᑎᓲᖑᓪᓗᑎᑦ ᐱᓕᕆᑦᑎᐊᕋᓗᐊᕐᒪᖔᖅ. 

ᑲᑎᒪᔨᐅᔪᑦ ᐱᓕᕆᐊᒃᓴᒥᖕᓂᒃ ᐊᒻᒪᓗ ᑲᒪᒋᔭᕆᐊᓕᖏᖕᓂᑦ ᑐᑭᒧᐊᕈᑎᖃᓲᑦ ᐅᑯᓂᖓ ᑐᙵᕕᐅᔪᓂᑦ: 

• ᐃᓄᐃᑦ ᖃᐅᔨᒪᔭᑐᖃᖏᑦ: ᑕᒪᐃᓐᓂ ᐊᑐᐊᒐᑦ ᐊᒻᒪᓗ ᐱᓕᕆᐊᑦ ᐊᔾᔨᖃᕆᐊᓖᑦ ᑎᓴᒪᐅᔪᖅᑐᓂᑦ 

ᑐᙵᕕᖏᖕᓂᑦ ᐃᓄᐃᑦ ᖃᐅᔨᒪᔭᑐᖃᖏᑦᑕ. 

• ᐃᓕᓐᓂᐊᖏᓐᓇᕐᓂᖅ: ᑕᒪᐃᓐᓂ ᐱᓕᕆᐊᑦ ᐃᑲᔪᖅᑐᐃᔭᕆᐊᓖᑦ ᐱᕙᓪᓕᐊᓂᖏᖕᓂᑦ ᓄᓇᕗᒻᒥᐅᑦ 

ᐃᖅᑲᓇᐃᔭᖅᑐᑦ. 

• ᑕᑯᒃᓴᐅᓂᒃᑯᑦ ᐱᓕᕆᐊᖃᕐᓂᖅ: ᑕᒪᐃᓐᓂ ᐃᓱᒪᓕᐅᕈᑕᐅᔪᑦ ᓇᓕᒧᒌᓐᓂᖃᖅᑎᑦᑎᔭᕆᐊᓖᑦ, 

ᐅᖃᖅᓯᒪᐅᑦᑎᐊᕐᓗᑎᑦ ᐊᒻᒪᓗ ᐃᒻᒥᖕᓄᑦ ᐱᕚᓪᓕᖅᑎᑦᑎᙱᓪᓗᑎᑦ. ᑕᒪᐃᓐᓂ ᑐᑭᓯᒋᐊᕈᑏᑦ ᑕᒪᒃᑯᓄᖓ 

ᐃᓱᒪᓕᐊᒥᓂᐅᔪᑦ ᐊᑐᐃᓐᓇᐅᒪᓂᐊᖅᑐᑦ ᐃᓄᓕᒫᓄᑦ. 

• ᐃᓕᖅᑯᓯᓕᕆᓂᕐᒧᑦ ᐃᑲᔪᖅᑐᐃᓂᖅ: ᑕᒪᐃᓐᓂ ᐊᑐᐊᒐᑦ ᐊᒻᒪᓗ ᐱᓕᕆᐊᑦ ᐊᑐᕐᔫᒥᑎᑦᑎᔭᕆᐊᓖᑦ 

ᐱᐅᓯᑎᑦᑎᒋᐊᕐᓗᑎᓪᓗ ᐃᓄᐃᑦ ᐃᓕᖅᑯᓯᖏᖕᓂᒃ ᐊᒻᒪᓗ ᐃᓕᓴᕆᔭᐅᓯᒪᔪᓂᑦ ᐅᖃᐅᓯᕐᓂᑦ ᓄᓇᕗᒻᒥ. 

• ᓵᑕᐅᓯᒪᔪᓐᓇᕐᓂᖅ: ᑕᒪᐃᓐᓂ ᐊᐅᓚᑦᑎᓂᕐᒧᑦ ᐃᖏᕐᕋᔾᔪᓯᖏᑦ ᖃᐅᔨᒪᑦᑎᐊᑎᑦᑎᔭᕆᐊᓖᑦ ᐃᓄᑐᐃᓐᓇᕐᓄᑦ 

ᑮᓇᐅᔭᑦ ᐊᑐᖅᑕᐅᓂᐊᖅᑐᑦ ᓇᑭᙶᖓᒐᓗᐊᕈᑎᑦ ᖃᓄᑐᐃᓐᓇᖅ ᐊᑐᖅᑕᐅᓂᐊᖅᑎᓪᓗᒋᑦ 

ᑲᒪᑦᑎᐊᓂᒃᑰᖓᓂᐊᕐᒪᑕ. 

• ᐱᓕᕆᖃᑎᒌᓐᓂᖅ: ᑕᒪᐃᓐᓂ ᐱᓕᕆᖃᑎᖐᑦᑐᑦ ᐃᖅᑲᓇᐃᔭᖃᑎᒌᒋᐊᓖᑦ ᑐᓴᕆᐊᕐᕕᖃᖃᑦᑕᕐᓗᑎᑦ 

ᐊᒻᒪᓗ ᐃᑲᔪᖅᑐᐃᓂᖃᖃᑦᑕᕐᓗᑎᑦ. 

 

ᑲᒪᒋᔭᕆᐊᓕᒻᒥᓂᒃ ᐱᓕᕆᐊᖃᖅᑎᓪᓗᒋᑦ, ᑲᑎᒪᔨᐅᔪᑦ ᒪᓕᓲᑦ ᐊᒻᒪᓗ ᐅᑯᓂᖓ ᐃᓕᖅᑯᓯᖃᑦᑎᐊᕆᐊᖃᕐᓂᕐᒧᑦ 

ᓇᓗᓇᐃᔭᖅᓯᒪᓂᖏᖕᓂᒃ ᒪᓕᓪᓗᑎᑦ: 

• ᐊᑐᓂ ᑲᑎᒪᔨᐅᔪᖅ ᐱᓕᕆᐊᖃᕐᓂᐊᖅᐳᖅ ᓱᓕᔪᒃᑯᑦ, ᐱᓕᕆᑦᑎᐊᕋᓱᐊᕐᓗᓂ ᐊᒻᒪᓗ ᐱᔪᒪᔭᖏᑦ ᓄᓇᕗᒻᒥ 

ᑕᑯᓐᓇᕋᔅᓴᓕᐅᖅᑏᑦ ᑎᒥᖓᑕ ᑲᒪᓗᓂ. 

• ᐊᑐᓂ ᑲᑎᒪᔨᐅᔪᖅ ᐅᔾᔨᖅᓱᑦᑎᐊᕐᓂᐊᖅᐳᖅ, ᐊᔪᙱᑕᒥᓂᒃ ᐊᑐᕐᓗᓂ ᐊᒻᒪᓗ ᐅᐊᑦᑎᑦᑎᐊᖏᓐᓇᕐᓗᓂ 

ᐃᓱᒪᓕᐅᕋᓱᐊᖅᑎᓪᓗᒋᑦ. 

• ᐊᑐᓂ ᑲᑎᒪᔨᐅᔪᑦ ᒪᓕᒋᐊᓖᑦ ᐃᓕᖅᑯᓯᖃᑦᑎᐊᓛᖑᔭᕆᐊᓕᓐᓂᒃ ᒪᓕᓪᓗᓂ ᐱᓪᓚᑦᑖᕐᓂᑦ ᐅᕝᕙᓘᓐᓃᑦ 

ᐃᒻᒥᓄᑦ ᐃᑲᔫᑎᖃᕈᑎᓂᒃ ᓇᖕᒥᓂᖅ ᐱᔪᒪᔭᖏᖕᓄᑦ ᐊᒻᒪᓗ ᐱᔪᒪᔭᖏᖕᓂᑦ ᓄᓇᕗᒻᒥ ᑕᑯᓐᓇᕋᔅᓴᓕᐅᖅᑏᑦ 

ᑎᒥᖓᑕ ᖃᐅᔨᒪᓂᖃᑦᑎᐊᕐᓗᓂ.  

 

ᓄᓇᕗᒻᒥ ᑕᑯᓐᓇᕋᔅᓴᓕᐅᖅᑏᑦ ᑎᒥᖓᑦ ᒪᕐᕉᓐᓂᒃ ᐅᓪᓗᓕᒫᖅ ᐃᖅᑲᓇᐃᔭᖅᑏᓐᓂᒃ ᐃᖅᑲᓇᐃᔭᖅᑎᖃᖅᐳᑦ. 

ᐊᐅᓚᑦᑎᔨᒻᒪᕆᒃ (ᕼᐃᐅ ᐊᐃᕋᒡ) ᐊᒻᒪᓗ ᐱᓕᕆᐊᕐᓂᒃ ᐊᐅᓚᑦᑎᔨ (ᑯᕆᓐ ᑲᓐᐱ). 

   

ᐱᓕᕆᕝᕕᑉ ᐊᐅᓚᑦᑎᒍᑎᒻᒪᕆᖏᑦ 

 

ᑮᓇᐅᔭᖃᖅᑎᑦᑎᓂᕐᒧᑦ ᐱᓕᕆᐊᕗᑦ ᐋᖅᑭᓱᖅᑕᐅᓯᒪᕗᑦ ᑲᔪᓯᓂᖃᐃᓐᓇᖅᑐᒥᒃ ᑕᒪᒃᑮᓐᓂᒃ ᐱᓕᒻᒪᒃᓴᐃᖃᑦᑕᕐᓗᑕ 

ᐊᒻᒪᓗ ᓄᓇᕗᒻᒥᐅᑦ ᐱᕕᖃᕈᓐᓇᖁᓪᓗᒋᑦ ᐊᒻᒪᓗ ᖃᓄᐃᓕᐅᕈᑎᖃᕆᐊᕈᓐᓇᕐᓗᑕ ᐊᔾᔨᒌᙱᑦᑐᓂᑦ 

ᐊᑐᖅᓯᒪᖃᑦᑕᓚᐅᖅᓯᒪᔭᒥᓂᒃ ᐊᑐᕐᓗᑎᑦ ᑕᑯᓐᓇᕋᔅᓴᓕᐅᖅᐸᑦᑐᓄᑦ: 

 

 ᐅᓂᒃᑳᖅᑐᐊᕐᓂᕐᒧᑦ ᑮᓇᐅᔭᖃᕐᕕᖓ ᐋᖅᑭᒃᑕᐅᓚᐅᖅᓯᒪᕗᖅ ᖃᓄᐃᓕᐅᕆᐊᕈᑎᖃᖅᑐᑕ ᓄᕙᒡᔪᐊᕐᓇᖅ-

19 ᐊᐃᑦᑑᑖᓘᖃᑦᑕᑎᓪᓗᒍ ᐊᒻᒪᓗ ᐱᓇᓱᐊᖁᔨᓪᓗᑕ ᐅᖓᓯᒌᔾᔫᒥᑎᑦᑎᓂᒃᑯᑦ ᖃᓄᐃᓕᐅᕋᓱᐊᖅᑐᓂᒃ. ᓄᓇᕗᒻᒥ 

ᑕᕐᕆᔮᒃᓴᓕᐅᕐᓂᕐᒧᑦ ᐱᔭᐅᔪᒪᓛᖑᓯᒪᕗᖅ ᑮᓇᐅᔭᖃᕐᕕᒃ ᐊᒻᒪᓗ ᑲᔪᓯᓂᖃᖅᓯᒪᓪᓗᓂ ᐊᑐᖅᑕᐅᒍᓐᓇᕋᔭᕐᒪᑦ 

ᐊᔾᔨᒌᙱᑦᑐᓂᒃ ᐊᔪᙱᓐᓂᓕᐅᔪᓄᑦ ᐊᒻᒪᓗ ᐅᓂᒃᑳᖅᑐᐊᓕᐅᕈᓯᐅᒍᓐᓇᖅᐸᑦᑐᓂ. 

 

 ᐃᓕᓐᓂᐊᕐᓂᕐᒧᑦ ᑭᓇᐅᔭᖃᕐᕕᖓᑦ (ᐃᓕᓴᓂᕐᒧᑦ ᑮᓇᐅᔭᑦᓴᑦ) ᐱᕕᖃᖅᑎᑦᑎᔪᖅ ᑕᐃᒃᑯᓂᖓ 

ᑕᑯᓐᓇᕋᔅᓴᓕᐅᖅᑎᐅᕙᑦᑐᓂᑦ ᐱᓕᒻᒪᒃᓴᕈᓐᓇᖁᓪᓗᒋᑦ ᐱᓕᕆᔨᒻᒪᕆᐅᓗᑎᑦ. ᑮᓇᐅᔭᖅᑖᕋᓱᐊᕈᓐᓇᖅᑐᑦ 

ᑕᑯᓐᓇᕋᔅᓴᓕᐅᖅᑏᑦ ᑲᒻᐸᓂᐅᔪᓄᑦ ᐅᕝᕙᓘᓐᓃᑦ ᐃᓄᖕᓄᑦ ᐊᑐᓂ ᑕᒪᐃᓐᓂ ᖃᓄᐃᓕᐅᖃᑦᑕᖅᓯᒪᒐᓗᐊᕈᑎᑦ. 

 

 ᓇᐃᑦᑐᓂᑦ ᑕᕐᕆᔮᒃᓴᓕᐅᕐᓂᕐᒧᑦ ᑮᓇᐅᔭᖃᕐᕕᖓ ᐱᓕᕆᔨᒻᒪᕆᒻᒧᑦ ᐃᓕᓴᐃᔨᖃᕈᓐᓇᖅᑎᑦᑎᕗᖅ 

ᐃᑲᔪᖅᑎᐅᒐᔭᖅᑐᒥᒃ ᐋᖅᑭᒃᓯᒪᓂᖃᑦᑎᐊᖅᑐᓂᑦ ᑕᑯᓐᓇᕋᔅᓴᓕᐅᖅᐸᑦᑐᑦ ᓯᕗᓕᖅᑎᖏᖕᓄᑦ ᑕᑯᓐᓇᕋᔅᓴᓕᐅᖅᑎᓪᓗᒋᑦ 

ᓇᐃᑦᑐᓂᑦ. 

 

 ᖃᓄᖅᑑᕈᑎᓕᐅᖁᔨᓐᒧᑦ ᑮᓇᐅᔭᖃᕐᕕᖓ ᐃᑲᔪᖅᑐᐃᓲᖅ ᐋᖅᑭᓱᖅᑕᐅᓂᖏᖕᓂᑦ ᓯᕗᓂᐊᒍᑦ 

ᑕᑯᓐᓇᕋᔅᓴᓕᐊᕆᔭᑦ ᐃᓗᓕᒃᓴᖏᑦ ᑕᑯᓐᓇᕋᒃᓴᓕᐅᖅᑎᐅᕙᑦᑐᓄᑦ. 

 ᓄᓇᕗᒻᒥ ᑕᑯᓐᓇᕋᔅᓴᓕᐅᖁᔨᓂᕐᒧᑦ ᐱᓕᕆᐊᖅ ᐱᔾᔪᓯᐊᖅᑎᑦᑎᓲᖅ ᑕᑯᓐᓇᕋᔅᓴᓕᐅᖅᑎᓂᑦ ᑲᒻᐸᓂᓂᑦ 

ᐅᑎᕐᕕᐅᖁᓪᓗᒋᑦ ᑲᑎᓕᒫᖅᑐᓄᑦ ᐊᑭᖏᑦ ᐱᖁᑎᓄᑦ ᐊᒻᒪᓗ ᐱᔨᑦᑎᕋᕈᑎᓄᑦ ᓂᐅᕕᐊᒥᓃᑦ ᐊᒻᒪᓗ 

ᐊᑐᖅᑕᒥᓃᑦ ᓄᓇᕗᒻᒥ ᐱᔪᓐᓇᖅᑐᓄᑦ ᑕᕐᕆᔮᒃᓴᓕᐅᖅᑎᐅᕙᑦᑐᓄᑦ, ᑕᓚᕖᓴᓕᕆᓂᕐᒧᑦ, ᐊᒻᒪᓗ ᖃᕋᓴᐅᔭᖅᑎᒍᑦ 

ᑕᑯᓐᓇᕋᔅᓴᓕᐅᖅᑎᓄᑦ. 

 

 ᑕᑯᒃᓴᐅᑎᑦᑎᓂᕐᒧᑦ ᑮᓇᐅᔭᖃᕐᕕᖓ ᑮᓇᐅᔭᖅᑎᒍᑦ ᐃᑲᔪᕐᓂᖃᖅᑐᖅ ᐃᓚᐅᖁᓪᓗᒋᑦ ᓄᓇᕐᔪᐊᕐᒥ 

ᑕᑯᒃᓴᐅᒋᐊᕐᔫᒥᑎᑦᑎᔪᖃᖅᑎᓪᓗᒍ, ᑕᑯᓐᓇᕋᔅᓴᓕᐅᖃᑎᒌᒃᓯᒪᔪᑦ ᑲᑎᒪᕕᔾᔪᐊᖅᑎᑦᑎᑎᓪᓗᒋᑦ ᐊᒻᒪᓗ 

ᑲᑎᒪᓂᖃᖅᑎᑦᑎᑎᓪᓗᒋᑦ. 

  

ᐃᓄᒃᑑᕐᔫᒥᓕᖁᔨᓪᓗᓂ ᐱᓕᕆᐊᖅ ᐊᒻᒪᓗ ᐋᖅᑭᒃᓱᐃᒋᐊᖅᑐᑦ ᑮᓇᐅᔭᖃᕐᕕᖓ 

ᐱᓕᕆᐊᖑᓯᒪᔭᕇᖅᑐᓂᑦ ᐃᑲᔪᖅᑐᐃᓲᖅ ᓄᑖᕐᓂᒃ ᑕᑯᓐᓇᕋᔅᓴᓕᐅᖅᑎᓄᑦ, ᐅᕝᕙᓘᓐᓃᑦ 

ᑕᑯᓐᓇᕋᔅᓴᓕᐊᕆᔭᐅᓯᒪᔭᕇᖅᑐᓂᑦ ᐋᖅᑭᒋᐊᖅᑎᑦᑎᔪᒪᔪᑦ ᐃᓄᒃᑑᕐᓗᑎᑦ. ᐱᓕᕆᐊᖃᕈᒪᓂᖏᑦ ᐊᐃᑦᑑᓯᐊᖅ 

ᑐᓂᔭᐅᔪᓐᓇᖅᑐᖅ ᐱᓇᓱᐊᖅᑐᓄᑦ ᑖᒃᑯᑎᒎᓇᖅ ᓄᓇᕗᒻᒦᓪᓗᓂ ᑕᑯᓐᓇᕋᔅᓴᓕᐅᖁᔨᓂᕐᒧᑦ ᐱᓕᕆᐊᖓᑎᒍᑦ, 

ᐅᓂᒃᑳᖅᑐᐊᓕᐅᕐᓂᕐᒧᑦ ᑭᓇᐅᔭᖃᕐᕕᖓᒍᑦ ᐊᒻᒪᓗ ᓇᐃᑦᑐᓂᒃ ᑕᕐᕆᔮᒃᓴᓕᐅᕐᓂᕐᒧᑦ ᑮᓇᐅᔭᖃᕐᕕᖓᒍᑦ. 

 

ᑕᒪᐃᓐᓂ ᐱᓕᕆᐊᑦ ᑐᓂᔭᐅᔪᑦ ᓄᓇᕗᒻᒥ ᑕᑯᓐᓇᕋᔅᓴᓕᐅᖅᑎᒃᑯᑦ ᑎᒥᖓᓄᑦ ᕿᒥᕐᕈᔭᐅᓲᖑᕗᑦ ᐊᒻᒪᓗ 

ᖃᐅᔨᓵᕆᔭᐅᓪᓗᑎᑦ ᐃᓛᒃᑰᖓᔪᓄᑦ ᐱᓕᕆᐊᕐᒥ ᕿᒥᕐᕈᔩᑦ ᑲᑎᒪᔨᖏᖕᓄᑦ. ᐱᓕᕆᐊᖅ ᐊᖏᖅᑕᐅᒋᐊᖃᓲᑦ 

ᐊᒥᓲᓂᖅᓴᓄᑦ ᑲᑎᒪᔨᕋᓛᕐᓄᑦ ᑲᔪᓯᔪᓐᓇᖁᓪᓗᒍ. ᐃᒻᒥᖕᓄᑦ ᐃᑲᔫᑎᖃᖅᑕᐃᓕᖁᓪᓗᒋᑦ, ᑲᑎᒪᔨᐅᔪᑦ 

ᐃᓚᐅᖃᑕᐅᕙᙱᓚᑦ ᓂᕈᐊᖅᑎᓪᓗᒋᑦ ᐱᓕᕆᐊᕐᓂᒃ ᑮᓇᐅᔭᖃᖅᑎᑕᐅᓂᐊᖅᑐᓄᑦ ᑎᒥᐅᔪᒧᑦ. 

ᑮᓇᐅᔭᖅᑖᖅᑎᑕᒥᓃᑦ 2022-2023 
 

ᐅᑯᐊ ᐱᓇᓱᐊᖅᓯᒪᔪᑦ ᑐᓂᔭᒥᓂᐅᕗᑦ ᑮᓇᐅᔭᓂᑦ ᑖᒃᑯᑎᒎᓇᖅ 2022-23 ᑮᓇᐅᔭᖃᖅᑎᑦᑎᓂᕐᒧᑦ 

ᐱᓕᕆᐊᖅᑎᒍᑦ: 

 

 

ᐅᓂᒃᑳᖅᑐᐊᕐᓂᕐᒧᑦ ᑮᓇᐅᔭᖃᕐᕕᒃ 

 

10 ᐱᓇᓱᐊᓚᐅᖅᑐᑦ, ᐊᒻᒪᓗ 9 ᐊᖏᖅᑕᒥᓂᐅᓪᓗᑎᑦ. 

 

ᑲᐃᑎ ᒪᐃ ᑕᓐᕗᑦ − ᓄᑕᕋᖅ ᒪᐃ ᖃᕋᓴᐅᔭᒃᑯᑦ ᓈᓚᒃᑎᑦᑎᒍᑎᖏᑦ – $7,750 

ᖃᕋᓴᐅᔭᒃᑯᑦ ᓈᓚᒐᒃᓴᑦ ᐃᓱᒪᒋᔭᐅᓪᓗᐊᖅᑐᑦ ᐊᖏᔪᑦ ᐊᒻᒪᓗ ᐊᒃᓱᕈᕐᓇᖅᑐᑦ ᐅᖃᐅᑕᐅᓪᓗᑎᑦ ᐃᓅᓪᓗᓂ 

ᒥᒃᓵᓅᖓᔪᓂᑦ. 

 

ᓯᒥᐅᓂ ᑭᓴᖅ−ᓂᑯᕙᐃᓐ – ᐆᕚᕈᑎᕋᓛᖅ ᐱᕙᓪᓕᐊᒍᑎᒋᔭᐅᓂᖓ 2 - $3,650 

ᓇᐃᑦᑐᒥᒃ ᑕᕐᕆᔮᒃᓴᓕᐅᖅᑐᓂ ᐊᖑᑎ ᐅᒥᐊᖓ ᐅᕕᐅᔪᒥᓂᐅᑎᓪᓗᒍ ᐃᒪᕐᒥ, ᐃᑲᔪᖅᑕᐅᔪᒪᓪᓗᓂ 

ᐆᕚᕈᑎᕋᓛᒃᑯᑦ. ᓄᓇᓕᐅᔪᖅ ᑲᑎᑦᑐᑎᑦ ᐊᓐᓇᐃᓇᓱᐊᖅᑐᒥᓃᑦ ᐊᖑᑎᒥᒃ ᐊᒻᒪᓗ ᐅᒥᐊᖓᓂᒃ. 

 

ᐋᓐᓄᓘ ᒧᐊᕆᓴᓐ − ᐊᒡᒑᒃ (ᐊᒡᒐᕗᑦ) – $7,500 

ᐅᖃᐅᓯᖃᖅᑐᑎᑦ ᓇᐃᑦᑐᒥᒃ ᑕᕐᕆᔮᒃᓴᓕᐊᖅ ᐱᔾᔪᑎᖃᓗᐊᖅᑐᖅ ᐊᐅᓚᒐᓛᒋᐊᖃᑦᑎᐊᕐᓂᖏᑦ ᓴᓇᙳᐊᕐᓗᓂ. 

ᑕᕐᕆᔮᒃᓴᓕᐊᕆᔭᖅ ᓴᓇᙳᐊᖅᑎ ᑖᒥ ᑕᒃᐹᓂ ᓄᑲᖅᑎ ᐃᖃᓗᒻᒥᐅᖅ, ᖃᐅᔨᒪᔭᐅᑦᑎᐊᖅᑐᖅ ᓴᓇᐅᒐᕐᒥᓄᑦ 

ᓇᓄᙳᐊᓂᒃ ᓴᓇᙳᐊᖃᑦᑕᖅᑐᓂ. 

 

ᐅᑭᐅᖅᑕᖅᑐᒥ ᑕᕐᕆᔮᒃᓴᓕᐅᖅᑏᑦ − ᓯᓈᓂ - $7,750 

ᓇᐃᑦᑐᖅ ᑕᕐᕆᔮᒃᓴᓕᐊᕆᔭᐅᔪᖅ ᑕᑯᒃᓴᐅᑎᑦᑎᔪᖅ ᓯᓈᓂ ᓄᓇᕗᓕᒫᕐᒥ. ᑕᕐᕆᔮᒃᓴᓕᐊᕆᔭᐅᓯᒪᔪᑦ ᐃᑭᓕᑉᔅ 

ᑕᕆᐅᖓ ᑎᑭᑦᑐᒍ ᓇᐃᕕ ᕗᐊᑦ ᐊᒻᒪᓗ ᐊᑦᒧᕌᓕᑎ ᑲᖏᖅᑐᖓ ᐊᒻᒪᓗ ᓂᒋᐊᓄᑦ ᑎᕙᓐ ᕿᑭᖅᑕᖓᓄᑦ. 

 

ᒪᐃᒃ ᔭᐃᐴᑎ − ᐃᖅᑲᐅᒪᓇᖅᑐᖅ ᖃᓄᐃᓕᐅᕈᓘᔭᖅᑕᐅᓯᒪᔪᖅ - $3,700 

ᖃᐅᔨᓴᖅᑐᖅ ᐊᒻᒪᓗ ᐊᐱᖅᓱᖅᑐᖅ ᒪᐃᒃ ᐅᐸᓗᖓᐃᔭᐃᓪᓗᑎᑦ ᐊᒥᐊᓕᖕᓂᒃ ᓇᐃᑦᑐᒥᒃ ᐅᓂᒃᑳᖅᑐᓂ 

ᐃᓚᒌᖑᓪᓗᑎᑦ ᐃᖅᑲᐅᒪᔭᖏᖕᓂᑦ. 

 

ᐆᒃᑐᒥᐊᖅ ᑕᑯᓐᓇᕋᔅᓴᓕᐅᖅᑏᑦ − ᓇᓪᓕᐅᑎᓪᓗᑎᑦ ᐹᑎᖅᑐᑦ - $3,500 

ᑭᖑᓪᓕᖅᐹᖅ ᑕᑯᓐᓇᕋᔅᓴᓕᐊᒥᓂᖓ ᐅᓂᒃᑳᖅᑕᖅ, ᑎᑎᕋᖅᑕᐅᓯᒪᓪᓗᓂ ᕕᓂ ᖃᕆᑕᕐᒧᑦ, ᓄᑲᑉᐱᐊᖅ 

ᓇᓪᓕᐅᑎᓛᖅᑎᓪᓗᒍ ᐹᑎᓛᕐᓂᖓᓂᒃ. ᐹᑎᙲᓐᓇᖅᑐᒥᓂᐅᓪᓗᑎᑦ, ᐊᒻᒪᓗ ᐅᓂᒃᑲᐅᑕᐅᕗᖅ ᑕᒪᓐᓇ 

ᓄᑲᑉᐱᐊᑉ ᑕᐅᑐᑦᑕᖓᑎᒍᑦ ᐃᕿᐊᙳᖅᑐᓂ. 

 

ᖃᔮᖅ ᐃᐅᓪᕘᑦ - ᐱᓚᒃᔅᓕᐅᕆᓐ/PilakSliurin – $7,750 

ᐱᓚᒃᔅᓕᐅᕆᓐ ᖃᓄᖅᑑᕈᓘᔭᖅᓯᒪᓪᓗᓂ ᐱᓕᕆᐊᖑᕗᖅ ᐊᑐᖅᑐᑎᑦ ᑎᒥᑉ ᓅᖃᑦᑕᕐᓂᖏᑎᒍᑦ 

ᑕᐅᑐᑦᑕᐅᔪᓐᓇᖅᑐᖅ ᐊᑐᖅᑕᒥᓂᖓ ᐃᓄᑉ ᐊᖑᓇᓱᒃᑎᑉ ᐱᓚᑦᑐᐃᓪᓗᓂ ᓇᑦᑎᕐᒥᒃ ᓇᑦᑎᕋᑖᖅᑕᒥᓂᖓᓂᒃ. 

 

ᖃᔮᖅ ᐃᐅᓪᕘᑦ – ᑯᓗᑯᓗᒃ ᐊᑕᐃ – $7.750 

ᑕᑯᓐᓇᕋᔅᓴᓕᐅᖅᑐᖅ ᐆᑦᑐᕋᐅᑎᖓ ᓄᓇᕗᒻᒥ ᐊᔾᔨᓕᐅᕆᔩᑦ ᑕᑯᓐᓇᕋᔅᓴᓕᐅᖅᑎᖓᑕ, ᑕᑯᔅᓴᐅᑎᑦᑎᔪᖅ 

ᐅᐊᑦᑎᐊᕈ ᑕᕐᕆᔮᒃᓴᓕᐊᒥᓂᖏᑦ ᐊᒻᒪᓗ ᐊᔾᔨᓕᐅᖅᑕᒥᓂᖏᑦ ᖃᔮᖅ ᐃᐅᓪᕘᑦᒧᑦ. 

 

 

 

 

 



ᓄᓇᕗᒻᒥ ᑕᑯᓐᓇᕋᒃᓴᓕᐅᖅᑏᑦ ᑎᒥᖓᑦ 

ᓵᓐ ᒍᐃᔅᑎᓂ − ᐱᐅᓯᑎᑕᐅᒋᐊᕐᓂᖏᑦ ᓄᓇᕗᒻᒥ ᑐᖅᑯᖅᑕᐅᓯᒪᓂᖏᑦ: ᐊᕕᑦᑐᖅᓯᒪᓂᖓ 1 - $7,750 

ᓯᕗᓪᓕᖅᐹᖅ ᐸᕐᓇᑕᐅᓯᒪᔪᑦ ᑭᖑᓕᕇᓐᓂᐊᖅᑐᑦ ᑐᖅᑯᖅᑕᐅᓯᒪᔪᑦ ᑕᕐᕆᔮᒃᓴᓕᐊᕋᓛᑦ ᑕᑯᔅᓴᐅᑎᑦᑎᓂᐊᖅᑐᑦ 

ᕿᕐᓂᖅᑕᐅᓚᐅᖅᓯᒪᔫᒐᓗᐊᑦ ᖃᑯᖅᑕᐅᓪᓗᑎᓪᓗ ᑕᕐᕆᔮᒃᓴᓕᐊᒥᓃᑦ ᐊᒥᐊᖃᓕᕐᓗᑎᑦ, ᐱᐅᓯᑎᑕᐅᒋᐊᕐᓗᑎᑦ 

ᐊᒻᒪᓗ ᐊᐅᓚᓂᖏᑦ ᐱᐅᓯᒋᐊᖅᑎᑕᐅᓯᒪᓗᑎᑦ. 

 

 

 

ᐃᓕᓐᓂᐊᕐᓂᕐᒧᑦ ᑮᓇᐅᔭᖃᕐᕕᖓ (ᐃᓕᓴᓂᕐᒧᑦ ᑮᓇᐅᔭᑦᓴᑦ) 

 

3 ᐱᓇᓱᐊᓚᐅᖅᑐᑦ ᐊᒻᒪᓗ ᑕᒪᐃᓐᓂ ᐱᖓᓱᑦ ᐊᖏᖅᑕᒥᓂᐅᓪᓗᑎᑦ.  

 

ᑖᓂ ᐃᓱᓪᓗᑕᖅ – ᐱᓕᕆᔨᒻᒪᕆᐅᔪᑎᒍᑦ ᑎᑎᕋᕆᐅᖅᓴᓂᖅ ᐅᖃᐅᑕᐅᔪᓂᑦ ᑕᕐᕆᔮᒃᓴᓕᐊᕐᒥᒃ - $5,000 

ᒪᕐᕈᐊᖅᑎᖅ ᐃᓕᓐᓂᐊᖅᑎᑦᑎᓪᓗᓂ ᑭᖑᓂᐊᒍᑦ ᐅᐊᑦᑎᔭᐅᓪᓗᑎᑦ ᐱᔭᕆᐅᖅᓴᑎᑕᑦ ᑕᑯᓐᓇᕋᔅᓴᓕᐅᖅᑎᓪᓗᒋᑦ 

ᒪᕐᕉᓐᓂᒃ ᐃᓅᑉ ᐊᑐᖅᓯᒪᔭᖏᖕᓂᑦ ᐱᓕᕆᐊᖃᓗᐊᖅᑐᑦ ᐃᓄᐃᑦ ᐊᖑᓇᓱᒍᓐᓇᕐᓂᖏᑦᑕ ᖃᐅᔨᒪᓂᖏᖕᓂᑦ. 

 

ᒪᐃᓇ ᐃᓱᓪᓗᑕᖅ – ᐱᓕᕆᔨᒻᒪᕆᐅᔪᑎᒍᑦ ᑎᑎᕋᕆᐅᖅᓴᓂᖅ ᐅᖃᐅᑕᐅᔪᓂᑦ ᑕᕐᕆᔮᒃᓴᓕᐊᕐᒥᒃ - $5,000 

ᒪᕐᕈᐊᖅᑎᖅ ᐃᓕᓐᓂᐊᖅᑎᑦᑎᓪᓗᓂ ᑭᖑᓂᐊᒍᑦ ᐅᐊᑦᑎᔭᐅᓪᓗᑎᑦ ᐱᔭᕆᐅᖅᓴᑎᑕᑦ ᑕᑯᓐᓇᕋᔅᓴᓕᐅᖅᑎᓪᓗᒋᑦ 

ᒪᕐᕉᓐᓂᒃ ᐃᓅᑉ ᐊᑐᖅᓯᒪᔭᖏᖕᓂᑦ ᐱᓕᕆᐊᖃᓗᐊᖅᑐᑦ ᐃᓄᐃᑦ ᐊᖑᓇᓱᒍᓐᓇᕐᓂᖏᑦᑕ ᖃᐅᔨᒪᓂᖏᖕᓂᑦ. 

ᐱᓕᒻᒪᒃᓴᕐᓂᖅ ᐃᑲᔪᕐᓂᖃᕋᔭᖅᑐᖅ ᒪᐃᓇ ᐃᓱᓪᓗᑕᕐᒥᒃ ᐱᐅᓯᕚᓪᓕᕐᓗᑎᑦ ᐊᔪᙱᓐᓂᖓ 

ᖃᓪᓗᓈᑎᑑᓕᖅᓱᐃᓗᓂ ᐅᖃᓕᒫᒐᒃᓴᓂᑦ ᐅᖃᐅᑕᐅᔪᓂᑦ ᐃᓄᒃᑎᑑᖓᔪᓃᙶᖅᑐᓂᑦ. 

 

ᐋᔅᓕ ᕿᓚᕝᕙᖅ−ᓴᕚᑦ − ᑕᕐᕆᔮᔅᓴᓕᐊᖑᔪᓂᑦ ᑐᑭᒧᐊᑦᑎᑦᑎᓂᕐᒧᑦ ᐃᑲᔪᖅᑐᐃᔨᐅᓂᖅ - $5,000 

ᐃᑲᔪᖅᑐᐃᔨᐅᓂᖅ ᑕᑯᓐᓇᕋᔅᓴᓕᐅᕐᓂᕐᒧᑦ ᑐᑭᒧᐊᑦᑎᑦᑎᔨᐅᔪᖅ ᑲᓛᖡᑦ ᓄᓈᓐᓃᙶᖅᑐᖅ ᐃᓄᒃ 

ᑐᑭᒧᐊᑦᑎᑦᑎᔨ, ᒫᒃ ᕙᓯᖕ−ᕋᔅᕙᒃ, ᑕᑯᓐᓇᕋᔅᓴᓕᐊᕆᔭᐅᑎᓪᓗᒍ ᐋᔅᓕᑉ ᓇᐃᑦᑐᖅ ᑕᕐᕆᔮᒃᓴᓕᐊᖓ ᑕᓱᐃᓂᖅ. 

 

 

ᓇᐃᑦᑐᒥᒃ ᑕᕐᕆᔮᒃᓴᓕᐅᕐᓂᕐᒧᑦ ᑮᓇᐅᔭᖃᕐᕕᖓ 

 

4 ᐱᓇᓱᐊᓚᐅᖅᑐᑦ ᐱᔭᐅᓪᓗᑎᑦ, ᐊᒻᒪᓗ 3 ᐊᖏᖅᑕᐅᓚᐅᖅᑐᑎᑦ.  

 

ᔅᑕᐃᓯ ᐊᒡᓗᒃ ᒪᒃᑖᓄᑦ − ᖁᕐᓗᖅᑐᕐᒥ ᐊᖅᑯᑎᖓ−ᐃᒪᖅ ᐃᓅᓯᐅᕗᖅ - $25,000 

ᑎᑦᑎᓇᖅᑐᖅ ᑕᕐᕆᔮᔅᓴᓕᐊᖅ ᐃᓄᒃ ᐃᓐᓇᒻᒪᕆᒃ ᐃᒪᖃᕈᓐᓃᖅᑐᒥᓂᐅᑎᓪᓗᒍ ᐅᖅᑰᔪᐊᓗᒻᒥ ᐊᐅᔭᐅᑎᓪᓗᒍ 

ᖁᕐᓗᖅᑐᕐᒥ. ᐃᓕᓴᐱ ᐊᑐᖅᑐᖅ ᑎᑦᑎᓇᖅᑐᒨᖅᑎᑦᑎᒍᓐᓇᕐᓂᖓ ᐊᒻᒪᓗ ᐃᓂᖁᓇᖅᑐᒥᒃ ᐃᓱᒪᖃᕆᐊᓲᖑᓂᖓ 

ᑭᒃᑯᓕᒫᑦ ᑕᑯᔭᖏᑦ ᐃᒡᓗᖓᑕ ᓴᓂᐊᓂ ᖁᕐᓗᖅᑐᖅ ᐊᖅᑯᑎᖓᓂ ᐃᑲᔪᖅᑕᐅᖁᓪᓗᒍ ᐱᓇᓱᐊᖅᑕᖓᓂᒃ − 

ᐃᒥᖅ ᐃᓅᓯᐅᒐᒥ ᐊᒻᒪᓗ ᐃᒥᖅᑎᐅᑏᑦ ᐃᒥᖅᑕᕆᐊᖃᕐᒪᑕ ᐃᒡᓗᖓᓄᑦ. 

 

ᑐᓗᒃ ᑕᑯᓐᓇᕋᔅᓴᓕᐅᖅᑏᑦ − ᓂᐱᖃᙱᑦᑐᑦ ᕿᐊᔪᑦ - $25,000 

ᓄᓇᖃᖅᑳᖅᓯᒪᔪᑦ ᐃᓄᐃᑦ ᐅᓪᓗᖓᓂ ᔫᓂ 2023, ᐊᕐᕌᒎᓕᕋᔭᕐᒪᑦ ᑕᐃᒪᙵᓂᑦ ᐊᔪᕆᖅᓱᐃᔨᕐᔪᐊᖅ 

ᒪᒥᐊᑦᑐᒥᓂᐅᓂᖓ ᑲᓇᑕᒥ. ᑕᒪᓐᓇ ᐱᒋᐊᕈᑎᐅᓕᕐᓂᖅᐹ ᓴᐃᒻᒪᖃᑎᒌᓕᖅᑐᑎᑦ ᐊᒻᒪᓗ ᒪᒥᓴᓕᕐᓗᑎᑦ 

ᐅᕝᕙᓘᓐᓃᑦ ᐊᑭᑐᔪᒻᒪᕆᐊᓗᒃ ᓴᓪᓗᔾᔪᑕᐅᓐᓂᖅᐹ ᑭᒡᒐᖅᑐᖅᑐᒋᑦ ᐃᒃᓯᕋᕐᔪᐊᑦ ᑐᒃᓯᐊᕐᕕᖏᑦ? ᐃᓄᐃᑦ 

ᐱᔪᒪᔭᖏᑦ, ᐅᓂᒃᑲᐅᑕᐅᔪᑦ ᐊᔪᕆᖅᓱᐃᔨᕐᔪᐊᖓᑦ ᐃᒃᓯᕋᕐᔪᐊᑉ ᐳᑉ ᕗᕌᓐᓯᔅ ᑐᓂᓂᐊᖅᐸᐃᑦ? ᓂᐸᐃᑦᑑᓪᓗᑎᑦ 

ᕿᐊᓂᖏᑦ ᑐᓴᖅᑕᐅᓯᓐᓇᓕᕋᔭᖅᐹ? 

 

ᐋᓇ ᓛᒻᑉ − ᖃᐅᑉᐸᑦ - $25,000 

ᑕᕐᕆᔮᒃᓴᓕᐊᖑᕗᖅ ᒪᒃᑯᓐᓂᖅᓴᖅ ᐊᕐᓇᖅ ᐊᓯᐅᔨᓚᐅᖅᑎᓪᓗᒍ ᐊᑖᑕᒥᓂᒃ ᐃᒻᒥᓃᖅᑐᒥᓂᐅᓚᐅᖅᑎᓪᓗᒍ 

ᖃᓄᐃᓕᐅᕋᓱᐊᕐᓂᖓᓂᒃ ᐊᒻᒪᓗ ᐃᓱᒪᓕᐅᖅᑐᓂ ᑕᐃᒫᒃᓴᐃᓐᓇᖅ ᐃᓅᓯᖓ ᑭᐱᓂᕋᒥᐅᒃ. ᑕᑯᒃᓴᐅᑎᑦᑎᔪᖅ 

ᐃᓄᐃᑦ ᓄᓇᓕᕋᓛᑐᖃᖓᓂᒃ ᐊᑖᑕᒌᒃ ᐅᐸᑉᐸᑦᑕᒥᓂᖓ ᓱᕈᓯᐅᑎᓪᓗᒍ ᐊᒻᒪᓗ ᓄᖅᑲᖅᑎᑕᐅᓪᓗᓂ ᐊᖑᒻᒧᑦ 

ᑕᒫᙵᑐᐃᓐᓇᖅ ᓴᖅᑭᖅᑐᕐᔫᔮᖅᑐᒥᓂᐅᓪᓗᓂ, ᐃᖅᑲᐅᒪᑦᑎᑦᑎᐊᖅᑐᒥᓂᖅ ᐊᑖᑕᒋᓚᐅᖅᑕᖓᓂᒃ. ᕿᒪᑉᐹ 

ᐃᖅᑲᐅᒪᑦᑎᐊᓕᖅᑐᓂ ᐊᑖᑕᒋᒐᔭᓚᐅᕋᓗᐊᖅᑕᖓᓂᒃ, ᐊᒻᒪᓗ ᐃᓱᒪᓕᐅᖅᑐᓂ ᐃᒻᒥᓃᕐᓂᐊᕐᒪᖔᖅ 

ᑕᐃᒪᐃᒐᓱᐊᕐᓂᐊᖅᑐᒥᓂᐅᑎᓪᓗᒍ. 

 

 

ᖃᓄᖅᑑᕐᓂᖃᖅᑐᓂ ᐃᓗᓕᖏᑦ ᐱᕙᓪᓕᐊᑎᑦᑎᓂᖅ ᑮᓇᐅᔭᖃᕐᕕᖓ 

 

13 ᐱᓇᓱᐊᕈᑏᑦ ᐱᔭᐅᓚᐅᖅᑐᑦ ᐊᒻᒪᓗ 12 ᐊᖏᖅᑕᒥᓂᐅᓪᓗᑎᑦ ᑮᓇᐅᔭᖃᖅᑎᑕᐅᓂᐊᕋᒥᒃ. 

 

ᑐᓚᕝᕕᒃ ᑎᒥᖓ − ᑕᖅᑐᐸᓗᒃ ᐱᕙᓪᓕᐊᒍᑎᒋᔭᐅᓂᖓ 2 - $7,500 

ᐅᐸᓗᖓᐃᔭᐃᓪᓗᑎᑦ ᑕᑯᓐᓇᒐᒃᓴᒥᒃ/ᐊᑐᖃᑦᑕᕐᓂᐊᖅᑕᖓᓂᒃ ᐆᑦᑐᕋᐅᓯᐅᖅᑐᑎᑦ, ᖃᕋᓴᐅᔭᒃᑯᑦ 

ᐱᓪᓚᑦᑖᖑᔮᖅᑐᓂ ᐋᖅᑭᓱᖅᑕᐅᓯᒪᔪᖅ ᓛᑯᓗᒃ ᕕᓕᐊᒻᓴᓐ ᕚᑐᕆ, ᐊᑐᖅᐸᑦᑐᑦ ᖃᐃᖁᔭᐅᓪᓗᑎᑦ 

ᑕᑯᔭᖅᑐᕐᓗᑎᑦ ᐱᙳᐊᕐᒥᒃ ᕼᓐᔅ ᕿᑭᖅᑕᖓᓂᒃ ᐱᖁᑎᒋᔭᐅᔪᖅ, ᖃᐅᔨᒪᔭᐅᒻᒥᔪᖅ ᑕᖅᑐᐸᓗᒃ (‘ᑕᖅᑑᔮᖅᑐᖅ’). 

ᐱᓕᕆᐊᖅ ᑲᑎᖅᓱᐃᕗᖅ 360 ᐊᐅᓚᑎᓪᓗᒋᑦ ᑕᕐᕆᔮᒃᓴᓕᐊᑦ, ᐊᔾᔨᓕᐅᖅᓯᒪᔪᑦ ᑕᕐᕆᔮᒃᓴᓕᐊᕆᔭᐅᓯᒪᓪᓗᑎᑦ 

ᐊᒻᒪᓗ VFX. 

 

ᓇᓂᖅ ᑕᑯᓐᓇᕋᔅᓴᓕᐅᖅᑏᑦ ᑎᒥᖓ − ᐊᔾᔭᐃᑦ ᐱᕙᓪᓕᐊᒍᑎᒋᔭᐅᓂᖓ 1 - $7,500 

ᑲᒪᒋᔭᐅᓂᖏᑦ, ᐃᔾᔪᔪᑎᑦ, ᐊᒻᒪᓗ ᐃᓱᒪᒋᔭᖅ ᓴᓇᙳᐊᒐᖏᑦ ᓱᕈᓯᑉ ᑕᓚᕖᓴᒃᑯᑦ ᑕᑯᒃᓴᐅᖃᑦᑕᕐᓂᐊᖅᑐᑦ 

ᐱᓕᕆᐊᕆᔭᐅᔪᒪᓕᕐᓂᑯᑦ ᒪᓕᑦᑐᒋᑦ ᐃᓄᐃᑦ ᐅᑉᐱᕆᔭᖏᑦ ᐊᒻᒪᓗ ᐅᓪᓗᒥᐅᔪᖅ ᐅᑭᐅᖅᑕᖅᑐᒥ 

ᐅᓂᒃᑳᖅᑐᐊᕐᓂᐅᓕᖅᑐᒥ. ᐃᓄᐃᑦ ᒪᒃᑯᑦᑐᑦ ᑲᑎᑦᑐᑦ ᐃᒡᓗᕋᓛᕐᒥ ᑲᑐᔾᔨᓪᓗᑎᑦ ᑲᑉᐱᐊᓇᖅᑐᓂᒃ ᐊᓂᒃᑳᕐᓂᑦ 

ᓄᐊᒃᓯᒪᔭᖏᑦ ᐃᓚᒥᓂᒃ. 

 

ᑐᓚᕝᕕᒃ ᑎᒥᖓ − ᑕᖅᑐᐸᓗᒃ ᐱᕙᓪᓕᐊᒍᑎᒋᔭᐅᓂᖓ 3 - $7,500 

ᐱᔭᕇᖅᑕᐅᓯᒪᔪᖅ ᓇᑲᑎᖅᑕᒥᓂᖅ ᐊᑐᖅᑕᐅᔾᔪᑎᒃᓴᖓ ᐆᑦᑐᕋᖅᑕᐅᓯᒪᓪᓗᓂ ᐅᐸᓗᖓᐃᔭᖅᑕᐅᓯᒪᔪᖅ 

ᓂᔾᔭᐅᓯᔭᖅᑐᑎᑦ ᐊᒻᒪᓗ ᐊᔾᔨᐅᙱᑦᑐᒥᒃ ᑕᑯᒃᓴᐅᑎᑦᑎᒍᑎᓂᑦ ᐃᓚᔭᐅᓯᒪᓪᓗᑎᑦ. 

 

ᐋᔅᓕ ᕿᓚᕝᕙᖅ−ᓴᕚᑦ − ᓈᓚᒋᑦ ᐱᕙᓪᓕᐊᒍᑎᒋᔭᐅᓂᖓ 1 - $5,750 

ᖃᐅᔨᓴᖅᑕᐅᓪᓗᓂ, ᑲᒪᒋᔭᐅᓪᓗᑎᑦ ᐊᒻᒪᓗ ᓯᕗᓪᓕᖅᐹᒥᒃ ᑎᑎᕋᕆᐊᙵᖅᑕᐅᓯᒪᓂᖏᑦ ᐱᖓᓲᔪᖅᑐᑦ x 30 

ᒥᓂᔅᓯᐅᓪᓗᑎᑦ ᑭᖑᓕᕇᑦᑐᑦ ᒪᓕᑦᑐᑦ ᐃᓄᒻᒥᒃ ᐃᓐᓇᒻᒪᕆᒻᒥᒃ ᐅᖃᐅᔾᔨᖃᑦᑕᖅᑐᖅ ᐃᕐᖑᑕᒥᓂᑦ ᐃᓄᐃᑦ 

ᐅᐱᕆᔭᖏᖕᓂᒃ ᐊᒻᒪᓗ ᐅᓂᒃᑳᖅᑐᐊᓂᑦ ᑐᕌᖓᔪᑦ ᐅᓪᓗᒥᐅᔪᖅ ᐃᓅᓯᑉ ᐊᑲᐅᙱᓕᐅᕈᑎᖏᖕᓂᑦ 

ᐅᖃᐅᔾᔭᐅᒋᐊᕈᒪᓪᓗᑎᑦ. ᐃᕐᖑᑕᖏᑕ ᖁᔭᓈᖅᓯᒪᑐᐃᓐᓇᖅᑕᖏᑦ, ᐃᓐᓇᒻᒪᕆᒃ ᐃᓱᒪᓕᐅᓕᖅᑐᓂ 

ᖃᐃᖁᔨᓪᓗᓂ ᑑᕐᖓᕐᓂᒃ ᐊᒻᒪᓗ ᐅᑉᐱᕆᔭᖏᑦ ᐃᓅᓯᕐᒧᑦ, ᐃᓕᓐᓂᐊᖅᑎᒍᒪᓪᓗᓂᒋᑦ ᐃᕐᖑᑕᖏᑦ 

ᐱᒻᒪᕆᐅᓂᖓᓂᒃ ᓈᓚᑦᑎᐊᕆᐊᖃᕐᓂᕐᒥᒃ ᐃᓐᓇᒻᒪᕆᐅᔪᓂᑦ. ᐊᑐᓂ ᑕᑯᓐᓇᒐᒃᓴᓕᐊᖅ 

ᓂᐱᓕᐊᖑᓯᒪᔪᓪᓘᓐᓃᑦ ᖃᐅᔨᓴᖅᑐᖅ ᐃᓅᓯᕐᒥᒃ ᐃᓚᖓᓂᒃ ᐃᕐᖑᑕᖓᑕ ᐊᒻᒪᓗ ᐊᑕᐅᓯᖅ ᐃᓄᐃᑦ 

ᐅᑉᐱᕆᔮ/ᐅᓂᒃᑳᖅᑐᐊᖓ ᑐᕌᖓᔪᖅ ᐄᓅᓯᖓᑕ ᐊᑲᐅᙱᓕᐅᕈᑎᖓᓄᑦ. 

 

ᑖᖅᑐᒥ 1 ᑎᒥᖓ – ᑖᖅᑐᒥ ᐱᕙᓪᓕᐊᒍᑎᒋᔭᐅᓂᖓ 1 - $7,500 

ᐸᐃᑉᐹᖁᑏᑦ ᐃᔾᔪᔪᑦ ᐃᓐᓇᕐᓄᑦ ᑕᑯᓐᓇᒐᒃᓴᓕᐊᕆᔭᐅᓯᒪᔪᑦ ᐃᓄᐃᑦ ᐅᓂᒃᑳᖅᑐᐊᑐᖃᖏᖕᓂ ᐊᒻᒪᓗ 

ᐊᑐᖅᑕᐅᓯᒪᔪᓂᑦ ᓲᕐᓗᒃ ᓄᓇᒥ ᐊᓂᕐᓃᑦ, ᐃᔨᕋᑦ, ᑐᖁᖓᔪᑦ ᐊᐅᓚᓲᑦ, ᐃᓅᖃᑎᒥᓂᒃ ᓂᕆᓲᑦ, ᐊᒻᒪᓗ ᐆᒪᔪᑦ 

ᖃᐅᔨᒪᔭᐅᙱᑦᑐᑦ. ᐅᓂᒃᑳᑦ ᑲᑉᐱᐊᓇᖅᑐᑦ ᖃᐅᔨᒋᐅᖅᑎᑦᑎᓇᓱᐊᖅᑐᑦ ᑲᑉᐱᐊᓇᖅᑐᒃᑯᑦ ᐊᒻᒪᓗ 

ᑭᐱᙳᐃᔭᖅᑕᐅᓗᑎᑦ ᑕᑯᓐᓇᖃᑦᑕᖅᓯᒪᔪᑐᖃᕐᓂᒃ ᑲᑉᐱᐊᓇᖅᑐᓂᑦ. 

 

ᓇᓂᖅ ᑕᑯᓐᓇᕋᔅᓴᓕᐅᖅᑏᑦ ᑎᒥᖓ – ᓯᑯ ᐊᒻᒪᓗ ᑲᒥᒃ ᐱᕙᓪᓕᐊᒍᑎᒋᔭᐅᓂᖓ 1 - $7,500 

ᐊᒻᒪᓗ ᐃᓱᒪᒋᔭᐅᓂᖏᑦ ᓴᓇᙳᐊᒐᖏᑦ ᓱᕈᓯᕐᓄᑦ ᑕᑯᓐᓇᕋᔅᓴᓕᐊᑦ ᓇᐃᑦᑑᓪᓗᑎᑦ ᑭᖑᓕᕇᓐᓂᐊᖅᑐᑦ (3-5 

ᒥᓂᔅᓯ). ᓯᑯ ᕿᒻᒥᑲᓪᓚᐅᕗᖅ ᐊᒻᒪᓗ ᓴᐃᒪᓪᓗᓂ, ᕿᓄᐃᓵᓲᖑᓪᓗᓂ ᐊᒻᒪᓗ ᐱᖃᓐᓂᖅᑐᖅ ᕿᒻᒥᖅ. ᑲᒥᒃ 

ᐅᑭᐅᖅᑕᖅᑐᒥ ᐃᓄᐃᑦ ᕿᒻᒥᖓ ᐊᒻᒪᓗ ᐊᓯᐊᓂᒃ ᐱᓕᕆᐊᖃᕈᒪᑦᑕᐃᓕᓲᖅ ᐱᔪᒪᙱᑕᒥᓂᒃ ᑭᓯᐊᓂᓕ 

ᐃᓱᒪᓕᐅᖅᓴᕋᐃᑦᑐᖅ ᓯᓚᑐᔪᒃᑯᑦ. 

ᐋᔅᓕ ᕿᓚᕝᕙᖅ−ᓴᕚᑦ – ᓈᓚᒋᑦ ᐱᕙᓪᓕᐊᒍᑎᒋᔭᐅᓂᖓ 2 - $3,500 

ᑎᑎᕋᕆᐊᙵᖅᑕᐅᒃᑲᓐᓂᖅᑐᑎᑦ ᓈᓚᒐᐃᑦ ᐱᖓᓲᔪᖅᑐᑦ x 30-ᒥᓂᔅᓯᒡᒍᑕᐅᓪᓗᑎᑦ. 

 

ᐅᒥᖕᒪᒃ ᑕᑯᓐᓇᕋᔅᓴᓕᐅᖅᑏᑦ ᑎᒥᖓ − ᐅᒥᖕᒪᒃ ᐊᕐᕌᒍᖓ - $7,000 

ᖃᐅᔨᓴᖅᑐᖅ ᐊᒻᒪᓗ ᑲᒪᒋᔭᖃᖅᑐᖅ ᐊᑕᐅᓯᐊᖅ ᒪᓕᑦᑐᓂ ᐅᒥᖕᒪᓂᑦ ᑕᕐᕆᔮᒃᓴᓕᐅᖅᑎᓪᓗᒍ ᐊᕐᕌᒍᑕᒫᑦ 

ᖃᓄᐃᓲᖑᓂᖏᑦ ᐅᑭᐅᖅᑕᖅᑐᑉ ᓄᓇᖅᐸᓯᖓᓂ.  

 

ᐆᒃᑐᒥᐊᖅ ᑕᑯᓐᓇᕋᔅᓴᓕᐅᖅᑏᑦ − ᐊᓛᓯᑲᒥ - $6,500 

ᖃᐅᔨᓴᕐᓂᖅ ᐊᒻᒪᓗ ᑭᖑᓪᓕᖅᐹᒥᒃ ᐱᔭᕇᖅᑕᐅᓂᖓ ᕕᓂ ᖃᕆᑕᑉ ᑕᑯᒃᓴᐅᑎᑦᑐᒪᔭᖓ ᐊᑯᓂᐅᓂᖃᖅᑐᓂ 

ᑕᕐᕆᔮᒃᓴᑉ ᐅᖃᐅᑎᖏᑦ ᐱᒋᐊᕐᓂᖃᖅᑐᑦ ᐃᓛᓯᑲᒥ ᐊᒻᒪᓗ ᐃᓱᓕᑦᑐᓂ ᓄᓇᕗᒻᒥ. ᐊᐃᑦᑑᓯᐊᖅ 

ᐃᑲᔪᖅᑐᐃᒋᕗᖅ ᕕᓂᒥᒃ ᐃᖅᑲᓇᐃᔮᖃᖁᓪᓗᒍ ᑭᖑᓪᓕᖅᐹᒥᒃ ᑮᓇᐅᔭᖅᑐᕈᑎᒃᓴᖏᖕᓂᒃ ᕕᔭᕗᓪ 

ᑕᑯᓐᓇᕋᔅᓴᓕᐅᖅᑏᑦ. 

 

ᓇᓂᖅ ᑕᑯᓐᓇᕋᔅᓴᓕᐅᖅᑏᑦ ᑎᒥᖓ − ᓯᑯ ᐊᒻᒪᓗ ᑲᒥᒃ ᐱᕙᓪᓕᐊᒍᑎᒋᔭᐅᓂᖓ 2 - $7,500 

ᓯᕗᓪᓕᖅᐹᖅ ᑎᑎᕋᕆᐊᙵᖅᑕᐅᓯᒪᔪᑦ ᐅᖃᐅᑕᐅᓂᖏᑦ ᐊᒻᒪᓗ ᐸᐃᑉᐹᖁᑏᑦ ᓱᕈᓯᕐᓄᑦ ᑕᕐᕆᔮᒃᓴᓕᐊᑦ 

ᑭᖑᓕᕇᑦᑐᑎᑦ ᓇᐃᑦᑐᑦ ᑕᕐᕆᔮᑦ (3-5 ᒥᓂᔅᓯ). 

 

ᑕᖅᑯᑦ ᑕᑯᓐᓇᕋᔅᓴᓕᐅᖅᑏᑦ ᑎᒥᖓ − ᐃᓕᐊᕐᔪᒃ ᐅᓂᒃᑳᖅᑐᐊᑦ ᐱᕙᓪᓕᐊᒍᑎᒋᔭᐅᓂᖓ 3 - $7,500 

ᑭᖑᓪᓕᖅᐹᒥᒃ ᑎᑎᕋᕆᐊᙵᖅᑕᐅᓯᒪᔪᑦ ᐅᖃᐅᓰᑦ ᐊᒻᒪᓗ ᑕᑯᒃᓴᐅᑎᑦᑎᐊᕐᔪᑦᑐᑦ ᑕᕐᕆᔮᒃᓴᓂᑦ 

ᐃᓕᓐᓂᐊᓕᓵᖅᑐᓄᑦ ᑕᓚᕖᓴᒃᑯᑦ ᑕᑯᒃᓴᐅᑎᑦᑎᓪᓗᑎᑦ ᐃᓕᐊᕐᔪᑯᓗᒻᒥᒃ ᑕᑯᑎᓪᓗᒍ ᐃᓄᐃᑦ ᐅᑉᐱᕆᔭᖏᖕᓂᑦ 

ᐊᒻᒪᓗ ᐅᓂᒃᑳᖅᑐᐊᖏᖕᓂᑦ ᑑᕐᖓᓂᑦ. ᐊᑐᓂ ᑕᕐᕆᔮᑦ, ᐃᓕᐊᕐᔪᒃ ᑕᑎᖃᕆᐊᓕᒃ ᓯᓚᑐᓂᕐᒥᓂᒃ ᐊᒻᒪᓗ 

ᖃᐅᔨᒪᓂᕐᒥᓂᒃ ᓇᒻᒥᓂᖅ ᐊᓐᓇᐅᒪᖁᓪᓗᒍ. 

 

 

ᓄᓇᕗᒻᒦᖁᓪᓗᒋᑦ ᐱᓕᕆᐊᖃᕈᒪᓕᖅᑎᑦᑎᓂᖅ ᐱᓕᕆᐊᖅ 

 

ᐱᖓᓲᔪᖅᑐᑦ ᐱᓇᓱᐊᕈᑏᑦ ᐱᔭᐅᓚᐅᖅᑐᑦ, ᐊᒻᒪᓗ ᑕᒪᐃᓐᓂ ᐊᐃᑦᑑᓯᐊᖅᑎᑕᐅᓪᓗᑎᑦ ᑮᓇᐅᔭᓂᑦ. ᐅᐊᑦᑎᐊᕈ 

ᑮᓇᐅᔭᑦ ᑐᓂᔭᐅᒋᐊᖃᓚᐅᖅᓯᒪᔪᑦ ᑕᑯᓐᓇᕋᔅᓴᓕᐅᖅᑎᓄᑦ ᐱᔭᕇᖅᓯᓚᐅᖅᓯᒪᔪᑦ ᑕᒫᓂ ᑮᓇᐅᔭᓕᕆᓐᓇᑉ 

ᐊᕐᕌᒍᐊᓂ ᑲᑎᓕᒫᖅᑐᒋᑦ $69,704.60 

 

ᑭᖑᓪᓖᑦ ᑕᑯᓐᓇᕋᔅᓴᓕᐅᖅᑏᑦ − ᐅᐃᒃᓴᕆᙱᑕᕋ – $230,000 

ᑕᕐᕆᔮᒃᓴᓕᐊᖅ ᑐᙵᕕᓖᑦ ᐅᓂᒃᑳᖅᑐᐊᓂᑦ ᐊᒻᒪᓗ ᐅᖃᖃᑎᒋᔭᐅᓂᖏᓐᓂᒃ ᐃᓐᓇᒻᒪᕇᑦ ᐱᕈᖅᓴᔪᒥᓃᑦ 

ᓄᓇᑐᐃᓐᓇᕐᒥ ᐊᒻᒪᓗ ᐊᔾᔨᒌᑦᑐᒡᒍᑎᐸᓗᓐᓂᒃ ᐅᓂᒃᑳᕐᕕᐅᖃᑦᑕᖅᑐᒥᓂᐅᓪᓗᑎᑦ, ᐅᐃᒃᓴᕆᙱᑕᕋ ᔮᑲᕋᐃᔭᔅ 

ᑯᓘᑉ ᑕᕐᕆᔮᒃᓴᓕᐅᖅᑐᓂ ᐱᐅᓯᖓᓂᒃ ᐊᑐᖅᑐᖅ ᐋᖅᑭᔅᓱᐃᓪᓗᓂ ᐊᔾᔨᐅᙱᑦᑐᒥᒃ ᐊᒻᒪᓗ 

ᐱᑦᑎᐊᖅᓯᒪᒐᓗᐊᕐᒪᖔᑕ ᐃᓕᓴᕆᔭᐅᓯᒪᔪᑦ ᐅᐊᑦᑎᐊᕈᕐᓂᓴᓂᑦ ᖃᓄᐃᓕᐅᕐᓂᐅᕙᓚᐅᖅᑐᓂᑦ, ᖃᐅᔨᓵᖃᖅᑐᓂ 

ᑐᙵᕕᓕᓐᓂᒃ ᓇᓪᓕᒍᓱᓐᓂᕐᒥᒃ, ᐃᓅᓯᕆᔭᐅᒋᐊᓕᓐᓂᑦ, ᐊᒻᒪᓗ ᖃᓄᐃᑦᑕᐅᔭᕆᐊᖃᕐᓂᖏᓐᓂᒃ 

ᑲᒪᒋᔭᐅᓪᓗᑎᑦ ᓄᓇᕐᔪᐊᕐᒥ ᐃᓄᐃᑦ ᐅᐱᕐᓂᕐᒧᑦ ᓵᓲᖑᔪᑦ ᐊᐅᓚᒍᓐᓇᙱᑕᖏᓐᓂᒃ. 

ᖄᖓᒍᒃᑲᓐᓂᖅ ᑕᕐᕆᔮᔅᓴᖓᒍᑦ, ᔮᑲᕋᐃᔭᔅ ᑯᓄᒃ ᐋᖅᑭᒃᓱᐃᓂᐊᕐᒥᔪᑦ 13-ᓕᖅᑲᖓᔪᓂᑦ ᑕᕐᕆᔮᓂᑦ ᑕᐃᔭᐅᔪᑦ 

ᐃᒪᓐᓇ ᓂᐱᓕᐅᖅᑕᐅᖁᓪᓗᒋᑦ ᐊᒻᒪᓗ ᑲᑐᔾᔨᓗᓂ ᐊᔾᔨᐅᙱᑦᑐᒥᒃ ᑕᕐᕆᔮᒃᓴᓕᐅᕈᓯᖓᓂᒃ, ᐃᓚᖓ 

“ᖁᑦᑎᓂᖅᓴᒥᒃ ᑕᕐᕆᔮᔅᓴᓕᐅᓲᖅ”, ᐃᓚᖓᓗ ᑕᕐᕆᔮᔅᓴᖅ ᐃᖅᑲᐅᒪᑦᑎᔪᑦ, ᐃᒪᓐᓇ ᑕᕐᕆᔮᖅ ᔮᑲᕋᐃᔭᔅ 

ᖃᐅᔨᒪᓂᕐᒥᓂᒃ ᐃᓕᓐᓂᐊᑎᑦᑎᔪᖅ ᑭᖑᕚᕆᔭᐅᔪᓄᑦ ᓄᓇᖃᖅᑳᖅᓯᒪᔪᓄᑦ ᑕᕐᕆᔮᒃᓴᓕᐅᖅᑎᓄᑦ. 

 

ᒪᖏᑦᑕᑐᐊᕐᔪᒃ ᑕᕐᕆᔮᔅᓴᓕᐅᖅᑏᑦ ᑎᒥᖓ − ᒪᖏᑦᑕᑐᐊᕐᔪᒃ – $124,072 

ᐊᒥᐊᓕᓐᓂᒃ ᓇᐃᑦᑑᓪᓗᓂ ᑕᕐᕆᔮᖅᒃᓴᖅ. ᑭᒃᑯᓕᒫᑦ ᐅᐸᓗᖓᐃᔭᖅᑎᓪᓗᒋᑦ ᐅᑭᐅᖑᓂᐊᖅᑐᒧᑦ, ᒪᕐᕉᒃ 

ᓂᕕᐊᖅᓯᐊᒃ ᓄᓇᓕᕋᓛᖓᓃᙶᖅᑑᒃ. ᑕᑯᓪᓗᑎᒃ ᐱᐅᔪᒻᒪᕆᐊᓗᓐᓂᒃ ᐅᔭᕋᕐᓂᒃ ᐊᒻᒪᓗ 

ᓄᐊᑦᑎᕙᓪᓕᐊᓪᓗᑎᒃ. ᐊᑐᓂ ᐅᔭᕋᒃ ᐱᐅᓂᖅᓴᐅᖃᑦᑕᑐᐃᓐᓇᓕᖅᑐᖅ, ᐅᖓᓯᓪᓕᕙᓪᓕᐊᑐᐃᓐᓇᖅᑐᑎᒃ. 

ᑭᓯᐊᓂᓕ ᓴᐃᓕᓇᖅᑐᑯᓘᓚᐅᕋᓗᐊᖅᑐᓂ ᐅᓐᓄᓴᒃᑯᑦ ᓄᓇᑐᐃᓐᓇᕐᒥ ᐊᑦᑕᓈᕿᓕᖅᑐᖅ ᓂᕕᐊᖅᓯᐊᒃ ᓄᓇᒥ  

 



ᓄᓇᕗᒻᒥ ᑕᑯᓐᓇᕋᒃᓴᓕᐅᖅᑏᑦ ᑎᒥᖓᑦ 

ᐳᓚᕕᖓᓅᕐᖓᑎᒃ ᒪᖏᑦᑕᑐᐊᕐᔫᑉ! ᖃᐅᔨᔭᕆᐊᓖᒃ ᑖᔅᓱᒥᐊ ᐆᒪᔪᕐᓗᒥᒃ ᑲᑉᐱᐊᓇᖅᑐᒥᒃ ᓯᓚᐃᕐᕆᓗᑎᒃ 

ᐅᑎᕐᓂᐊᕋᒥᒃ ᓄᓇᓕᕋᓛᖏᓐᓄᒃ. 

 

ᑐᒃᑐ ᑕᓚᕖᓴᒃᑯᑦ ᑕᑯᓐᓇᕋᔅᓴᖅ ᑭᖑᓕᕇᑦᑐᑦ S1 ᑎᒥᖓ – ᑐᒃᑐ ᑕᑯᓐᓇᕋᔅᓴᖅ 1 - $145,984 

ᐃᓕᓐᓂᐊᕈᑎᔅᓴᑦ ᓱᕈᓯᕐᓄᑦ ᑭᖑᓕᕇᑦᑐᑦ ᑕᕐᕆᔮᔅᓴᑦ ᒪᕐᕉᓐᓂᒃ ᑎᑭᑦᑐᒍ ᑕᓪᓕᒪᓄᑦ ᐅᑭᐅᓕᓐᓄᑦ 

ᐃᓕᓐᓂᐊᖁᓪᓗᒋᑦ ᐱᖃᑎᒌᓐᓂᕐᒥᒃ ᐊᒻᒪᓗ ᐃᓄᐃᑦ ᐱᖅᑯᓯᑦᑎᐊᕚᓗᖏᓐᓂᒃ ᐱᒻᒪᕆᒋᔭᖏᓐᓂᒃ. ᑐᒃᑐ 

ᑕᑯᒃᓴᐅᑎᑦᑎᕗᖅ ᑕᓪᓕᒪᓂᒃ ᓇᓪᓕᓇᖅᑐᓂᑦ ᐅᑭᐅᖅᑕᖅᑐᒥ ᐆᒪᔪᐃᑦ ᐱᖃᑎᒌᑦᑐᑦ: ᑐᒃᑐ; ᐅᒥᖕᒪᒃ; ᓇᓄᖅ; 

ᐅᑲᓕᖅ; ᐊᒻᒪᓗ ᑎᕆᐊᖅ. 

 

ᐃᓄᐃᑦ ᑕᑯᓐᓇᒐᒃᓴᓕᕆᔨᒃᑯᑦ ᑎᒥᖓ − ᑲᑎᔪᑦ ᑕᑯᒃᓴᐅᑎᑦᑎᓂᖏᑦ 1 – $45,778 

13−ᖑᓪᓗᑎᑦ ᑭᖑᓕᕇᑦ ᑕᑯᓐᓇᕋᔅᓴᑦ ᑕᑯᒃᓴᐅᑎᑦᑎᔪᑦ ᒪᒃᑯᑦᑐᓂᑦ ᐃᓄᓐᓂᒃ ᐊᒻᒪᓗ ᖃᐅᔨᔪᒪᒻᒪᕆᓲᖑᓂᖏᑦ 

ᓄᑖᕐᓂᑦ ᐊᒻᒪᓗ ᓴᖅᑭᖅᐸᓪᓕᐊᔪᓂᑦ ᖃᕋᓴᐅᔭᕐᓅᖓᔪᓂᒃ. ᒪᕐᕉᓪᓗᑎᒃ ᑕᕐᕆᔮᔅᓵᒃ ᑕᑯᒃᓴᐅᑎᑕᐅᒐᔭᖅᑐᑦ 

ᐊᑐᓂ ᐃᓄᐃᑦ ᐊᕕᑦᑐᖅᓯᒪᓂᖓᓂᒃ, (ᓄᓇᑦᓯᐊᕗᑦ, ᓄᓇᕕᒃ, ᐃᓄᕕᐊᓗᐃᑦ) ᒪᕐᕉᒃ ᐋᑐᕚᒥ, ᐊᒻᒪᓗ ᑕᓪᓕᒪᑦ 

ᓄᓇᕗᒻᒥ. 

 

ᐃᓄᐃᑦ ᑕᑯᓐᓇᒐᒃᓴᓕᕆᔨᒃᑯᑦ ᑎᒥᖓ − ᐊᔪᖏ ᑕᑯᒃᓴᐅᑎᑦᑎᓂᖏᑦ 1 – $65,792 

13−ᖑᓪᓗᑎᑦ ᑭᖑᓕᕇᑦ ᑕᑯᓐᓇᕋᔅᓴᑦ ᓄᓇᕗᑦ ᓄᓇᓕᖏᓐᓅᖃᑦᑕᖅᑐᑦ ᑲᑎᖃᑎᖃᕆᐊᖅᑐᖅᑐᑎᑦ ᐃᓄᐃᑦ 

ᐃᓕᓴᐃᔨᒋᔭᐅᔪᓐᓇᖅᑐᓂᑦ ᐊᒻᒪᓗ ᐃᓕᓐᓂᐊᖅᑎᖁᑎᒥᓂᒃ ᐊᒻᒪᓗ ᐃᓕᓐᓂᐊᖅᑐᑦ ᐱᖅᑯᓯᑐᖃᖅᑎᒍᑦ 

ᐊᔪᙱᓐᓂᕆᒋᐊᓕᖏᑦ ᑲᔪᓯᓂᖃᑦᑎᐊᓕᖁᓪᓗᒋᑦ ᐅᓪᓗᒥᐅᔪᖅ ᓄᓇᕐᔪᐊᖑᓕᖅᑐᒥᒃ. ᑭᖑᓕᕇᑦᑐᑦ 

ᑕᕐᕆᔮᒃᓴᓕᐅᖅᑐᑦ ᑕᑯᒃᓴᐅᑎᑦᑎᓂᖅᓴᐅᓪᓗᑎᑦ ᓄᓇᒦᙶᖅᓂᑦ, ᓱᓇᒃᑯᑖᓂᑦ, ᐱᓕᕆᐊᖃᕈᓯᕐᓂᑦ, ᐊᒻᒪᓗ 

ᐱᖅᑯᓯᑐᖃᖅᑎᒍᑦ ᐊᔪᙱᓐᓂᕆᔭᐅᔪᓂᑦ ᑕᑯᔭᐅᓲᑦ ᑕᐅᑦᑐᖓᒍᑦ ᐃᓕᓐᓂᐊᑎᑦᑎᕙᑦᑐᑦ ᐊᒻᒪᓗ 

ᐱᖅᑯᓯᑐᖃᖅᑎᒍᑦ ᐃᓄᐃᑦ ᐃᓕᓐᓂᐊᕈᓯᖓᒍᑦ. 

 
ᐃᓄᐃᑦ ᑕᑯᓐᓇᒐᒃᓴᓕᕆᔨᒃᑯᑦ ᑎᒥᖓ − ᐃᒃᐸᒃᓴᖅ ᑕᑯᒃᓴᐅᑎᑦᑎᓂᖏᑦ 1 – $40,924 

13−ᖑᓪᓗᑎᑦ ᑭᖑᓕᕇᑦ ᑕᑯᓐᓇᕋᔅᓴᑦ ᖃᐅᔨᓴᖅᑐᑦ ᐊᔾᔨᒌᙱᕈᓘᔭᖅᑐᒃᑯᑦ ᐃᓅᓯᖅᑖᖅᐸᓪᓕᐊᓕᕐᓂᖏᑦ ᐊᓯᐊᓂᒃ ᐃᓄᐃᑦ 

15 ᐊᕐᕌᒎᓚᐅᖅᑐᓂᑦ, ᑕᑯᔅᓴᐅᑎᑦᑎᓗᐊᖅᑐᑦ ᐃᓄᓐᓂᒃ ᐱᑐᖃᕐᓂᒃ ᐊᔾᔨᙳᐊᓖᑦ ᐃᓚᒥᓂᒃ. ᑭᖑᓕᕇᑦᑐᑦ 

ᑲᓱᖅᑎᑦᑎᓂᐊᖅᑐᑦ ᐃᓚᒌᓐᓂᖏᖕᓂᒃ, ᐊᑎᖏᓐᓂᒃ ᐊᒻᒪᓗ ᐃᓚᒥᓂᒃ ᐊᓂᒍᖅᐸᓪᓕᐊᑎᓪᓗᒍ ᐊᔾᔨᙳᐊᖅᑎᒍᑦ 

ᐱᒻᒪᕆᐅᓪᓗᓂ ᐃᓄᐃᑦ ᐊᑐᖃᑦᑕᖅᓯᒪᔭᖏᑦ. 

 

ᐅᒥᒃ ᑕᑯᓐᓇᕋᒃᓴᓕᐅᖅᑏᑦ − ᐊᒪᐅᓯᐅᕐᓂᖅ ᐊᑭᐊᓂ – $83,783.70 

ᐃᓅᓯᕆᔭᐅᔪᒥᒃ ᑕᑯᒃᓴᐅᑎᑦᑎᔪᑦ ᒪᓕᑦᑐᑎᑦ ᕖᕕ ᓱᐊᕆᐊᓐᓴᓐ, ᒪᒃᑯᑦᑐᖅ ᐃᓄᐃᑦ ᐊᓈᓇᒋᔭᐅᓪᓗᓂ ᑲᓈᖡᑦ ᓄᓈᓐᓂ, 

ᐊᒻᒪᓗ ᐱᖓᓱᑦ ᐃᓄᐃᑦ ᒥᖅᓱᖅᑏᑦ ᓄᓇᕗᒻᒦᙶᖅᑐᑦ ᐊᐅᓪᓚᖅᑐᑎᑦ ᐃᖃᓗᓐᓂ, ᓄᓇᕗᑦ ᑕᐅᕗᖓ ᓅᒃ, ᑲᓛᖡᑦ 

ᓄᓈᓐᓄᑦ ᐃᓕᓐᓂᐊᖅᑎᑦᑎᒋᐊᖅᑐᖅᑐᑦ ᐃᓄᐃᑦ ᒥᖅᓱᖅᑎᐅᖃᑎᖏᓐᓂᒃ ᐊᒪᐅᓯᐅᕐᓂᕐᒧᑦ. ᒫᓐᓇᒧᑦ ᑎᑭᑦᑐᒍ, ᑕᒪᓐᓇ 

ᐱᖅᑯᓯᖅ ᐊᓯᐅᔭᐅᓯᒪᓕᕐᒪᑦ ᑲᓛᖡᑦ ᓄᓈᓐᓂ, ᖃᓪᓗᓇᕐᔨᕐᖓᑦ ᐃᓕᖅᑯᓯᖏᓐᓂᒃ ᐊᑐᖅᑎᑦᑎᔪᒻᒪᕆᐅᓯᒪᓕᕐᓂᖏᓐᓂᒃ. 

 

 

ᑕᑯᒃᓴᐅᑎᑦᑎᓂᕐᒧᑦ ᑮᓇᐅᔭᖃᕐᕕᖓ 

 

14-ᖑᔪᑦ ᐱᓇᓱᐊᓚᐅᖅᑐᑦ ᐱᔭᒥᓂᐅᓪᓗᑎᑦ ᑮᓇᐅᔭᖃᕐᕕᒻᒧᑦ ᐱᓇᓱᐊᖅᑐᑎᑦ ᐊᒻᒪᓗ ᑕᒪᐃᓐᓂ 

ᐊᖏᖅᑕᐃᓐᓇᒥᓂᐅᓪᓗᑎᑦ. 

 

ᐊᓖᑎᐊ ᐊᕐᓇᖅᑯᖅ−ᕕᐅᕈᓪ – ᐱᕙᓪᓕᐊᒍᑎᒋᔭᐅᓂᖓ II ᑲᓇᑕᒥ ᖃᓄᖅᑑᕈᑎᓕᐅᖅᐸᓪᓕᐊᓂᕐᒧᑦ 

ᓱᑲᓐᓂᖅᓴᒃᑯᑦ ᐱᓕᕆᐊᖅ ᓛᔅ ᐋᓐᔨᓕᔅ - $5,000 

ᐊᓖᑎᐊ ᐊᕐᓇᖅᑯᖅ−ᕕᐅᕈᓪ – ᐱᕙᓪᓕᐊᒍᑎᒋᔭᐅᓂᖓ III ᑲᓇᑕᒥ ᖃᓄᖅᑑᕈᑎᓕᐅᖅᐸᓪᓕᐊᓂᕐᒧᑦ 

ᓱᑲᓐᓂᖅᓴᒃᑯᑦ ᐱᓕᕆᐊᖅ ᓛᔅ ᐋᓐᔨᓕᔅ - $5,000 

ᓯᑕᐃᓯ ᐊᒡᓗᒃ ᒪᒃᑖᓄᓪᑦ – ᐱᕙᓪᓕᐊᒍᑎᒋᔭᐅᓂᖓ III ᑲᓇᑕᒥ ᖃᓄᖅᑑᕈᑎᓕᐅᖅᐸᓪᓕᐊᓂᕐᒧᑦ ᓱᑲᓐᓂᖅᓴᒃᑯᑦ 

ᐱᓕᕆᐊᖅ ᓛᔅ ᐋᓐᔨᓕᔅ - $5,000 

 



ᓄᓇᕗᒻᒥ ᑕᑯᓐᓇᕋᒃᓴᓕᐅᖅᑏᑦ ᑎᒥᖓᑦ 

ᐃᓄᒃᑎᒍᑦ ᑲᑎᒪᖃᑎᖃᕐᓂᖏᑦ ᐱᓇᓱᐊᕐᓗᑎᑦ ᑖᓐᓇ ᕆᐊᑦ ᒥᐊᕈ ᐱᓕᕆᐊᖓ ᑮᓇᐅᔭᖅᑖᖅᑎᑕᐅᓇᓱᐊᕐᓗᓂ 

ᓄᑖᕐᓄᑦ ᐊᒻᒪᓗ ᐅᑎᖅᐸᓪᓕᐊᔪᓄᑦ ᑕᑯᓐᓇᒐᒃᓴᓕᐅᖅᑏᑦ ᐊᐅᓚᑦᑎᔨᓄᑦ, ᐱᖃᓯᐅᑎᓗᒋᑦ ᑲᑎᒪᖃᑎᒋᓗᓂᒋᑦ 

ᐅᖃᐅᔾᔨᒋᐊᖅᑎᖏᓐᓂᒃ, ᐱᓕᕆᖃᑎᒋᔭᐅᓕᖅᑐᑦ, ᐱᓕᕆᐊᖅᑎᒍᑦ. 

 

ᐋᓐᓄᓗ ᒧᐊᕆᓴᓐ − ᓅᒃᒥ ᓄᓇᕐᔪᐊᕐᒥᐅᑦ ᑕᕐᕆᔮᒃᓴᓕᐅᖅᑏᑦ ᓇᓪᓕᐅᓂᖅᓯᐅᕐᓂᖏᑦ ᓅᒃᒥ ᓄᓇᕐᔪᐊᕐᒥᐅᑦ 

ᑕᕐᕆᔮᒃᓴᓕᐅᖅᑏᑦ ᓇᓪᓕᐊᓂᖅᓯᐅᕐᓂᖏᑦ - $4,798.55 

ᔭᐅᒥᓯ ᐅᖔᓛᖅ - ᓅᒃᒥ ᓄᓇᕐᔪᐊᕐᒥᐅᑦ ᑕᕐᕆᔮᒃᓴᓕᐅᖅᑏᑦ ᓇᓪᓕᐊᓂᖅᓯᐅᕐᓂᖏᑦ - $4,798.55 

ᐅᐸᒍᑎᓗᑎᑦ ᓇᓪᓕᐅᓂᖅᓯᐅᕐᓂᕐᒧᑦ ᑕᑯᒃᓴᐅᑎᑕᐅᓗᓂ ᓇᐃᑦᑐᖅ ᑕᕐᕆᔮᒃᓴᓕᐊᖅ ᓄᐊᑐᓐ ᕼᐊᐃᔾ 

ᐊᐱᖅᓱᖅᑕᐅᓪᓗᑎᓪᓗ ᐊᒻᒪᓗ ᑭᐅᕈᓘᔭᖃᑦᑕᖅᑐᑦ. 

 

ᓯᐴᕋ ᒨᓐᔅ - ᓅᒃᒥ ᓄᓇᕐᔪᐊᕐᒥᐅᑦ ᑕᕐᕆᔮᒃᓴᓕᐅᖅᑏᑦ ᓇᓪᓕᐊᓂᖅᓯᐅᕐᓂᖏᑦ - $5,000 

ᕌᕗᑦ ᔨᐅᕆᒥ ᑎᐱᑭ - ᓅᒃᒥ ᓄᓇᕐᔪᐊᕐᒥᐅᑦ ᑕᕐᕆᔮᒃᓴᓕᐅᖅᑏᑦ ᓇᓪᓕᐊᓂᖅᓯᐅᕐᓂᖏᑦ - $5,000 

ᓇᓪᓕᐅᓂᖅᓯᐅᕐᓂᕐᒥ ᑕᑯᒃᓴᐅᑎᑕᐅᔪᑦ ᐊᒥᐊᓖᑦ ᑕᕐᕆᔮᒃᓴᓕᐊᕆᔭᐅᓯᒪᔪᑦ ᓇᐃᑦᑐᑦ ᐃᓐᓇᖅᑎᕆᐊᖃᓕᕋᕕᑦ. 

 

ᕉᔅᓕᓐ ᐋᑯᓗᔾᔪᒃ - ᓅᒃᒥ ᓄᓇᕐᔪᐊᕐᒥᐅᑦ ᑕᕐᕆᔮᒃᓴᓕᐅᖅᑏᑦ ᓇᓪᓕᐊᓂᖅᓯᐅᕐᓂᖏᑦ - $4,798.55 

ᐋᓐᑐᕆᐊ ᕕᓕᐅᕆᑎ - ᓅᒃᒥ ᓄᓇᕐᔪᐊᕐᒥᐅᑦ ᑕᕐᕆᔮᒃᓴᓕᐅᖅᑏᑦ ᓇᓪᓕᐊᓂᖅᓯᐅᕐᓂᖏᑦ - $5,000 

ᓇᓪᓕᐅᓂᖅᓯᐅᕐᓂᕐᒧᑦ ᐅᐸᒍᑎᓪᓗᑎᒃ ᑭᒡᒐᖅᑐᐃᔪᑦ ᑕᖅᑯᑦ ᑕᑯᓐᓇᕋᔅᓴᓕᓂᐅᖅᑏᑦ ᑕᑯᒃᓴᐅᑎᑕᐅᓂᖏᑦ 

ᓇᓪᓕᐅᓂᖅᓯᐅᕐᓂᕐᒥ. 

 

ᓗᐃᔅ ᕕᓕᐅᕆᑎ – ᐃᒫᔨᓐᓇᐃᑎᑉ ᑕᕐᕆᔮᔅᓴᓕᐅᕐᓂᕐᒧᑦ ᓇᓪᓕᐅᓂᖅᓯᐅᕐᓂᖅ, ᑐᕌᓐᑐ - $5,000 

ᓇᓪᓕᐅᓂᖅᓯᐅᕐᓂᕐᒧᑦ ᐅᐸᒍᑎᓪᓗᓂ ᑭᒡᒐᖅᑐᐃᔪᖅ ᑕᖅᑯᑦ ᑕᑯᓐᓇᕋᔅᓴᓕᐅᖅᑏᑦ ᑎᒥᖓ. 

ᔮᑲᕋᐃᔭᔅ ᑯᓄᒃ - ᓅᒃᒥ ᓄᓇᕐᔪᐊᕐᒥᐅᑦ ᑕᕐᕆᔮᒃᓴᓕᐅᖅᑏᑦ ᓇᓪᓕᐊᓂᖅᓯᐅᕐᓂᖏᑦ - $5,000 

ᓇᓪᓕᐅᓂᖅᓯᐅᓂᕐᒥᒃ ᑕᑯᔅᓴᐅᑎᑦᑎᔭᖅᑐᖅᑐᖅ ᐊᖓᒃᑯᓴᔭᐅᔪᖅ ᐊᒻᒪᓗ ᐊᐱᖅᓱᖅᑕᐅᓪᓗᓂ 

ᑭᐅᕈᓘᔭᖃᑦᑕᖅᑐᓂᓗ. 

 

ᐊᓖᑎᐊ ᐊᕐᓇᖅᑯᖅ−ᕕᐅᕈᓪ – ᓴᓐᑖᓐᔅ ᑕᕐᕆᔮᒃᓴᓕᐅᖅᑏᑦ ᓇᓪᓕᐅᓂᖅᓯᐅᕐᓂᖏᑦ - $5,000 

ᐋᔪ ᐲᑕ - ᓴᓐᑖᓐᔅ ᑕᕐᕆᔮᒃᓴᓕᐅᖅᑏᑦ ᓇᓪᓕᐅᓂᖅᓯᐅᕐᓂᖏᑦ - $5,000 

ᓯᑕᐃᓯ ᐊᒡᓗᒃ ᒪᒃᑖᓄᓪᑦ - ᓴᓐᑖᓐᔅ ᑕᕐᕆᔮᒃᓴᓕᐅᖅᑏᑦ ᓇᓪᓕᐅᓂᖅᓯᐅᕐᓂᖏᑦ - $5,000 

ᓇᓪᓕᐅᓂᖅᓯᐅᕐᓂᕐᒧᑦ ᐅᐸᒍᑎᓗᓂ ᓄᓇᕐᔪᐊᕐᒥ ᑕᑯᒃᓴᐅᑎᑦᑎᔪᖃᖅᑎᓪᓗᒍ ᑕᕐᕆᔮᓕᐊᓂᒃ 

ᑕᑯᒃᓴᐅᑎᑦᑎᔭᖅᑐᖅᑐᖅ ᑕᕐᕆᔮᓕᐊᒥᓂᖓ ᒪᕐᕈᐊᖅᑎᖅ ᖃᓪᓗᓇᕐᔨᕐᖓᑦ ᐃᓕᖅᑯᓯᖓᓂᒃ 

ᐊᑐᖅᑎᑕᐅᓇᓱᐊᖅᓯᒪᔪᖅ. 

 

 

ᐃᓄᒃᑑᕐᔫᒥᓕᖅᑎᑦᑎᓇᓱᐊᕈᑎ ᐱᓕᕆᐊᖅ ᐊᒻᒪᓗ ᐋᖅᑭᒃᓱᐃᓗᓂ ᑮᓇᐅᔭᖃᕐᕕᖓ 

 

a) ᐃᓄᒃᑑᕐᔫᒥᓕᖅᑎᑦᑎᓇᓱᐊᕈᑎ ᐱᓕᕆᐊᖅ 

 

12 ᐱᓇᓱᐊᕈᑏᑦ ᐱᔭᐅᓚᐅᖅᑐᑦ ᐊᒻᒪᓗ ᐊᖏᖅᑕᐅᓪᓗᑎᑦ. ᑮᓇᐅᔭᖅᑖᖅᑎᑦᑎᓂᐊᖅᓯᒪᓂᖏᑦ ᓯᕗᓂᐊᓂ 

ᑕᑯᓐᓇᕋᔅᓴᓕᐅᕐᓗᑎᑦ ᐱᔭᕇᖅᑕᐅᓚᐅᖅᓯᒪᔪᑦ ᑕᒫᓂ ᑮᓇᐅᔭᓕᕆᓐᓇᑉ ᐊᕐᕌᒍᐊᓂ ᑲᑎᓕᒫᖅᑐᒋᑦ 

ᐃᒪᓐᓇᐅᓪᓗᑎᑦ $22,318.20. 

 

ᑭᖑᓪᓖᑦ ᑕᑯᓐᓇᕋᔅᓴᓕᐅᖅᑏᑦ ᑭᖑᓪᓖᑦ ᑕᑯᓐᓇᕋᔅᓴᓕᐅᖅᑏᑦ - ᐅᐃᒃᓴᕆᙱᑕᕋ – $40,000 

ᑕᕐᕆᔮᒃᓴᓕᐊᑦ ᐅᓂᒃᑲᖅᑐᐊᕐᓃᙶᖅᑐᑦ ᐅᖃᖃᑎᒋᔭᐅᓂᖏᓪᓗ ᐃᓐᓇᒻᒪᕇᑦ ᓄᓇᑐᐃᓐᓇᕐᒥ ᐱᖁᕐᓂᑯᑦ ᐊᒻᒪᓗ 

ᐊᔾᔨᒌᑦᑐᒡᒍᑕᓂᑦ ᐅᓂᒃᑳᖅᑐᐊᕐᕕᐅᖃᑦᑕᑐᒥᓃᑦ. 

 

ᒪᖏᑦᑕᑐᐊᕐᔪᒃ ᑕᑯᓐᓇᕋᔅᓴᓕᐅᖅᑏᑦ ᑎᒥᖓ − ᒪᖏᑦᑕᑐᐊᕐᔪᒃ – $40,000 

ᐊᒥᐊᓕᓐᓂᒃ ᓇᐃᑦᑑᓪᓗᓂ ᑕᕐᕆᔮᖅᒃᓴᖅ. ᑭᒃᑯᓕᒫᑦ ᐅᐸᓗᖓᐃᔭᖅᑎᓪᓗᒋᑦ ᐅᑭᐅᖑᓂᐊᖅᑐᒧᑦ, ᒪᕐᕉᒃ 

ᓂᕕᐊᖅᓯᐊᒃ ᓄᓇᓕᕋᓛᖓᓃᙶᖅᑑᒃ. ᐅᓐᓄᓴᑦᑎᐊᕙᐅᑎᓪᓗᒍ ᓴᐃᒪᓪᓗᑎᒃ ᓄᓇᑐᐃᓐᓇᕐᒥ ᐊᑦᑕᓈᕿᓕᖅᑐᖅ 

ᓂᕕᐊᖅᓯᐊᒃ ᓄᓇᒥ ᐳᓚᕕᖓᓅᕐᖓᑎᒃ ᒪᖏᑦᑕᑐᐊᕐᔫᑉ! 



ᓄᓇᕗᒻᒥ ᑕᑯᓐᓇᕋᒃᓴᓕᐅᖅᑏᑦ ᑎᒥᖓᑦ 

ᐊᕐᕌᒍᑕᒫᑦ ᐅᓂᒃᑳᓕᐊᖅ 2022-2023 
13 

ᑐᒃᑐ ᑕᓚᕖᓴᓕᕆᔨᒃᑯᑦ S1 ᑎᒥᖓ. – ᑐᒃᑐ ᓯᕗᓪᓕᖅ ᑕᑯᓐᓇᕋᔅᓴᖏᑦ 1 - $40,000 

ᐃᓕᓐᓂᐊᑦᑎᑦᑎᒍᑎ ᓱᕈᓯᓛᕐᓄᑦ ᑭᖑᓕᕇᑦᑐᑦ ᒪᕐᕉᓐᓂᒃ ᑎᑭᑦᑐᒋᑦ ᑕᓪᓕᒪᓄᑦ ᐅᑭᐅᓕᓐᓄᑦ ᐃᓕᓐᓂᐊᑎᑦᑎᓂᓕᒃ 

ᐱᖃᑎᒌᓐᓂᕐᒥᒃ ᐊᒻᒪᓗ ᐃᓄᐃᑦ ᐃᓕᖅᑯᓯᑦᑎᐊᕚᓗᖏᓐᓂᒃ ᐱᒻᒪᕆᒋᔭᖏᓐᓂᒃ.  

 

ᐅᑭᐅᖅᑕᖅᑐᒥ ᑭᖕᑕᒻ ᑕᕐᕆᔮᔅᓴᓕᐊᑦ – ᓯᓈᓂ - $1,500 

ᓇᐃᑦᑐᖅ ᑕᕐᕆᔮᒃᓴᓕᐊᖅ ᓯᓈ ᓄᓇᕗᓕᒫᕐᒥ. ᑕᕐᕆᔮᒃᓴᓕᐊᕆᔭᐅᓯᒪᔪᑦ ᐃᑭᓕᑉᔅ ᑕᕆᐅᖓ ᑎᑭᑦᑐᒍ ᓇᐃᕕ 

ᕗᐊᑦ ᐊᒻᒪᓗ ᐊᑦᒧᕌᓕᑎ ᑲᖏᖅᑐᖓ ᐊᒻᒪᓗ ᓂᒋᐊᓄᑦ ᑎᕙᓐ ᕿᑭᖅᑕᖓᓄᑦ. 

 

ᑐᓗᖅ ᑕᕐᕆᔮᔅᓴᓕᐅᖅᑏᑦ – ᓂᐱᖃᙱᑦᑐᑎᑦ ᕿᐊᔪᑦ - $5,000 

ᓇᐃᑦᑐᖅ ᑕᕐᕆᔮᒃᓴᖅ ᐊᔪᕆᖅᓱᐃᔨᕐᔪᐊᖅ ᒪᒥᐊᑦᑐᒥᓂᐅᓂᖓᓂᒃ ᐊᒻᒪᓗ ᑕᒪᓐᓇ ᐱᒋᐊᕈᑎᐅᓕᖅᑐᒥᓂᖅ 

ᓴᐃᒻᒪᖃᑎᒌᓕᖅᑐᑎᑦ ᐊᒻᒪᓗ ᒪᒥᓴᕈᑕᐅᒋᐊᙵᖅᑐᓂ ᐅᕝᕙᓘᓐᓃᑦ ᐊᑭᑐᔪᒻᒪᕆᐊᓗᒃ ᓴᓪᓗᔾᔪᑕᒥᓂᖅ 

ᑭᒡᒐᖅᑐᐃᓪᓗᑎᑦ ᐃᒃᓯᕋᕐᔪᐊᑉ ᑐᒃᓯᐊᕐᕕᖓᓂᑲ.  

 

ᖃᔮᖅ ᐃᐅᓪᕘᑦ - ᐱᓚᒃᔅᓕᐅᕆᓐ/PilakSliurin – $1,500 

ᐱᓚᒃᔅᓕᐅᕆᓐ ᖃᓄᖅᑑᕈᓘᔭᖅᓯᒪᓪᓗᓂ ᐱᓕᕆᐊᖑᕗᖅ ᐊᑐᖅᑐᑎᑦ ᑎᒥᑉ ᓅᖃᑦᑕᕐᓂᖏᑎᒍᑦ 

ᑕᐅᑐᑦᑕᐅᔪᓐᓇᖅᑐᖅ ᐊᑐᖅᑕᒥᓂᖓ ᐃᓄᑉ ᐊᖑᓇᓱᒃᑎᑉ ᐱᓚᑦᑐᐃᓪᓗᓂ ᓇᑦᑎᕐᒥᒃ ᓇᑦᑎᕋᑖᖅᑕᒥᓂᖓᓂᒃ. 

 

ᐃᓄᐃᑦ ᑕᑯᓐᓇᒐᒃᓴᓕᕆᔨᒃᑯᑦ ᑎᒥᖓ − ᑲᑎᔪᑦ ᑕᑯᒃᓴᐅᑎᑦᑎᓂᖏᑦ 1 – $26,928 

13−ᖑᓪᓗᑎᑦ ᑭᖑᓕᕇᑦ ᑕᑯᓐᓇᕋᔅᓴᑦ ᑕᕐᕆᔮᒃᓴᓕᐊᕆᔭᑦ ᐃᓄᐃᑦ ᒪᒃᑯᑦᑐᑦ ᐊᒻᒪᓗ ᖃᐅᔨᔪᒪᓂᖏᑦ ᓄᑖᕐᓂᒃ 

ᐊᒻᒪᓗ ᓴᖅᑭᐸᓪᓕᐊᔪᓂᑦ ᖃᕋᓴᐅᔭᕈᓘᔭᕐᓂᑦ.  

 

ᐃᓄᐃᑦ ᑕᑯᓐᓇᒐᒃᓴᓕᕆᔨᒃᑯᑦ ᑎᒥᖓ − ᐊᔪᖏ ᑕᑯᒃᓴᐅᑎᑦᑎᓂᖏᑦ 1 – $38,701 

13−ᖑᓪᓗᑎᑦ ᑭᖑᓕᕇᑦ ᑕᑯᓐᓇᕋᔅᓴᑦ ᓄᓇᕗᑦ ᓄᓇᓕᖏᓐᓅᖃᑦᑕᖅᑐᑦ ᑲᑎᖃᑎᖃᕆᐊᖅᑐᖅᑐᑎᑦ ᐃᓄᐃᑦ 

ᐃᓕᓴᐃᔨᒋᔭᐅᔪᓐᓇᖅᑐᓂᑦ ᐊᒻᒪᓗ ᐃᓕᓐᓂᐊᖅᑎᖁᑎᒥᓂᒃ ᐊᒻᒪᓗ ᐃᓕᓐᓂᐊᖅᑐᑦ ᐱᖅᑯᓯᑐᖃᖅᑎᒍᑦ 

ᐊᔪᙱᓐᓂᕆᒋᐊᓕᖏᑦ ᑲᔪᓯᓂᖃᑦᑎᐊᓕᖁᓪᓗᒋᑦ ᐅᓪᓗᒥᐅᔪᖅ ᓄᓇᕐᔪᐊᖑᓕᖅᑐᒥᒃ. 

 

ᐃᓄᐃᑦ ᑕᑯᓐᓇᒐᒃᓴᓕᕆᔨᒃᑯᑦ ᑎᒥᖓ − ᐃᒃᐸᒃᓴᖅ ᑕᑯᒃᓴᐅᑎᑦᑎᓂᖏᑦ 1 – $24,073 

13−ᖑᓪᓗᑎᑦ ᑭᖑᓕᕇᑦ ᑕᑯᓐᓇᕋᔅᓴᑦ ᖃᐅᔨᓴᖅᑐᑦ ᐊᔾᔨᒌᙱᕈᓘᔭᖅᑐᒃᑯᑦ ᐃᓅᓯᖅᑖᖅᐸᓪᓕᐊᓕᕐᓂᖏᑦ 

ᐊᓯᐊᓂᒃ ᐃᓄᐃᑦ 50 ᐊᕐᕌᒎᓚᐅᖅᑐᓂᑦ, ᑕᑯᔅᓴᐅᑎᑦᑎᓗᐊᖅᑐᑦ ᐃᓄᓐᓂᒃ ᐱᑐᖃᕐᓂᒃ ᐊᔾᔨᙳᐊᓖᑦ 

ᐃᓚᒥᓂᒃ.  

 

ᖃᔮᖅ ᐃᐅᓪᕘᑦ – ᑯᓗᑯᓗᒃ ᐊᑕᐃ – $1,500 

ᑕᑯᓐᓇᕋᔅᓴᓕᐅᖅᑐᖅ ᐆᑦᑐᕋᐅᑎᖓ ᓄᓇᕗᒻᒥ ᐊᔾᔨᓕᐅᕆᔩᑦ ᑕᑯᓐᓇᕋᔅᓴᓕᐅᖅᑎᖓᑕ, ᑕᑯᔅᓴᐅᑎᑦᑎᔪᖅ 

ᐅᐊᑦᑎᐊᕈ ᑕᕐᕆᔮᒃᓴᓕᐊᒥᓂᖏᑦ ᐊᒻᒪᓗ ᐊᔾᔨᓕᐅᖅᑕᒥᓂᖏᑦ ᖃᔮᖅ ᐃᐅᓪᕘᑦᒧᑦ. 

 

ᓵᓐ ᒍᐃᔅᑎᓂ − ᐱᐅᓯᑎᑦᑎᒋᐊᕐᓂᖅ ᓄᓇᕗᒻᒥ ᐅᖅᑐᖅᑕᐅᓯᒪᔪᑐᖃᖁᑎᓂᑦ ᐊᔾᔨᙳᐊᒥᓂᕐᓂᒃ: ᓯᕗᓪᓕᖅ 

ᐊᕕᑦᑐᖅᓯᒪᓂᖓ 1 - $1,500 

ᑐᖅᑯᖅᑕᐅᓯᒪᔪᑦ ᐊᔾᔨᓕᐅᖅᑕᒥᓃᑦ ᕿᕐᓂᖅᑕᐅᓚᐅᖅᓯᒪᓪᓗᑎᑦ ᐊᒻᒪᓗ ᖃᑯᖅᑕᑦ ᐊᒥᐊᖃᓕᖅᑎᑦᑐᒋᑦ.  

 

ᐅᒥᒃ ᑕᑯᓐᓇᕋᒃᓴᓕᐅᖅᑏᑦ − ᐊᒪᐅᓯᐅᕐᓂᖅ ᐊᑭᐊᓂ – $31,031 

ᐃᓅᓯᕆᔭᐅᔪᒥᒃ ᑕᑯᒃᓴᐅᑎᑦᑎᔪᑦ ᒪᓕᑦᑐᑎᑦ ᕖᕕ ᓱᐊᕆᐊᓐᓴᓐ, ᒪᒃᑯᑦᑐᖅ ᐃᓄᐃᑦ ᐊᓈᓇᒋᔭᐅᓪᓗᓂ ᑲᓈᖡᑦ 

ᓄᓈᓐᓂ, ᐊᒻᒪᓗ ᐱᖓᓱᑦ ᐃᓄᐃᑦ ᒥᖅᓱᖅᑏᑦ ᓄᓇᕗᒻᒦᙶᖅᑐᑦ ᐊᐅᓪᓚᖅᑐᑎᑦ ᐃᖃᓗᓐᓂ, ᓄᓇᕗᑦ 

ᑕᐅᕗᖓ ᓅᒃ, ᑲᓛᖡᑦ ᓄᓈᓐᓄᑦ ᐃᓕᓐᓂᐊᖅᑎᑦᑎᒋᐊᖅᑐᖅᑐᑦ ᐃᓄᐃᑦ ᒥᖅᓱᖅᑎᐅᖃᑎᖏᓐᓂᒃ 

ᐊᒪᐅᓯᐅᕐᓂᕐᒧᑦ. 

b) ᐃᓄᒃᑐᓕᖅᓱᐃᔪᑦ ᑮᓇᐅᔭᖃᕐᕕᖓ 

 

ᐱᓇᓱᐊᕈᑎᓂᑦ ᐱᓚᐅᙱᑦᑐᑦ.  

 

ᓄᓇᕗᑦ FIT ᐱᓕᕆᔨᒻᒪᕇᑦ ᐱᕙᓪᓕᐊᓂᖏᖕᓄᑦ ᑮᓇᐅᔭᖃᕐᕕᖓ 

 

ᑕᓪᓕᒪᑦ ᐱᓇᓱᐊᕈᑏᑦ ᐱᔭᐅᓚᐅᖅᑐᑦ ᐊᒻᒪᓗ ᐊᖏᖅᑕᐃᓐᓇᐅᓪᓗᑎᑦ 

 

ᐊᐃᓴᒃ ᔅᑐᕆᒃᓚᓐ − ᕋᑎᓇᒃ ᑕᑯᓐᓇᕋᔅᓴᓕᐅᖅᑏᑦ ᐃᓕᓐᓂᐊᖅᑐᖅ ᐃᖅᑲᓇᐃᔮᕐᒥ - $5,964 

ᐊᑕᐅᓯᕐᒥᒃ ᑕᖅᑭᒥ ᐃᖅᑲᓇᐃᔮᕐᒥ ᐃᓕᓐᓂᐊᖅᑐᖅ ᑐᕌᓐᑐ ᑕᑯᓐᓇᕋᔅᓴᓕᐅᖅᑏᑦ ᑲᒻᐸᓂᖓᓂᒃ, ᕋᑎᓇᒃ 

ᑕᑯᓐᓇᕋᔅᓴᓕᐅᖅᑎᑯᓐᓂ. 

 

ᕕᐊᓐᔭᒥᓐ ᐊᓕᕙᖅᑕᖅ − ᓂᐱᓕᐅᕆᓂᕐᒧᑦ ᐱᓕᒻᒪᒃᓴᖅᑎ - $4,700 

ᐱᓕᒻᒪᒃᓴᐃᑎᑦᑎᓪᓗᑎᑦ ᐊᒻᒪᓗ ᓱᑯᑦᑎᐊᓃᓐᓂᖏᑕ ᐱᓕᒻᒪᒃᓴᖅᑐᑦ ᓂᐱᓕᐅᕆᓂᕐᒧᑦ ᓇᐃᑦᑐᓂᒃ ᐃᓄᑉ 

ᐊᑐᖃᑦᑕᖅᓯᒪᔭᖏᖕᓂᒃ ᓂᐱᓕᐅᖅᑐᑎᑦ ᐱᖃᑎᒋᓪᓗᓂᐅᒃ ᒪᐃᓇ ᐃᓱᓪᓗᑕᖅ. 

 

ᔨᐅᕆ ᓚᐃᓴ – ᓂᐱᓕᐅᕆᓂᕐᒧᑦ ᐱᓕᒻᒪᒃᓴᖅᑎ - $5,000 

ᐱᓕᒻᒪᒃᓴᐃᑎᑦᑎᓪᓗᑎᑦ ᐊᒻᒪᓗ ᓱᑯᑦᑎᐊᓃᓐᓂᖏᑕ ᐱᓕᒻᒪᒃᓴᖅᑐᑦ ᓂᐱᓕᐅᕆᓂᕐᒧᑦ ᓇᐃᑦᑐᓂᒃ ᐃᓄᑉ 

ᐊᑐᖃᑦᑕᖅᓯᒪᔭᖏᖕᓂᒃ ᓂᐱᓕᐅᖅᑐᑎᑦ ᐱᖃᑎᒋᓪᓗᓂᐅᒃ ᒪᐃᓇ ᐃᓱᓪᓗᑕᖅ. 

 

ᕕᓂ ᖃᕆᑕᖅ –  ᐊᔅᑐᕋᐃᓕᐊ ᐃᓛᒃᑰᖓᔪᑦ ᑕᑯᓐᓇᕋᔅᓴᓕᐅᖅᑏᑦ ᓇᓪᓕᐅᓂᖅᓯᐅᕐᓂᖏᑦ - $6,000 

ᓇᓪᓕᐅᓂᖅᓯᐅᕐᓂᕐᒧᑦ ᐅᐸᒍᑎᓗᓂ ᑕᑯᓐᓇᕋᔅᓴᓕᐅᖅᑏᑦ ᑐᑭᓯᒋᐊᖅᑎᑕᐅᓂᖏᑦ, 

ᐱᓕᕆᖃᑎᒌᒋᐊᓯᑎᑕᐅᓂᖏᑦ, ᐊᒻᒪᓗ ᑕᕐᕆᔮᔅᓴᒥᒃ ᑕᑯᒃᓴᐅᑎᑦᑎᓂᖅ ᕕᓂᑉ ᓇᐃᑦᑐᒥᒃ 

ᑕᕐᕆᔮᔅᓴᓕᐊᒥᓂᖓᓂᒃ ᐊᖑᑏᑦ. 

 

ᓯᒥᐅᓂ ᑭᓴᖅ−ᓂᑯᕙᐃᓐ − ᕕᓱᓗᕐ ᑕᕐᕆᔮᔅᓴᓕᐅᖅᑏᑦ ᓇᓪᓕᐅᓂᖅᓯᐅᕐᓂᖏᑦ ᑕᕐᕆᔮᔅᓴᓕᐅᕐᓂᕐᒧᑦ 

ᐱᓕᕆᖃᑎᒌᑦᑐᑦ - $5,760 

ᓂᕈᐊᖅᑕᐅᓯᒪᔪᖅ ᐃᓚᐅᖃᑕᐅᓗᓂ ᑕᕐᕆᔮᒃᓴᓕᐅᖅᑎᓄᑦ. ᐃᓚᐅᖃᑕᐅᓗᓂ ᖃᕋᓴᐅᔭᒃᑯᑦ 

ᐃᓕᓐᓂᐊᖅᑎᑕᐅᓂᖏᑦ ᐊᔪᕈᓐᓂᖅᓴᓂᖅᓴᐅᖁᓪᓗᒋᑦ ᑎᑎᕋᕈᓐᓇᕐᓂᖏᑦ ᐊᒻᒪᓗ ᓯᕗᓂᐊᒍᑦ 

ᑕᕐᕆᔮᔅᓴᓕᐅᕐᓂᐊᖅᑎᓪᓗᒋᑦ ᖃᐅᔨᓂᖏᑦ. 

2022-2023 ᐱᓕᕆᕝᕕᒻᒧ ᐸᕐᓇᐅᑎᒋᔭᐅᔪᒪᔪᑦ  
 

 

ᑎᑭᑕᐅᒐᓱᐊᖅᑐᖅ 1 - ᑕᑯᓐᓇᕋᔅᓴᓕᕆᓂᕐᒥᒃ ᐃᑲᔪᖅᑐᐃᖏᓐᓇᕐᓂᖅ 

 
ᐅᓂᒃᑳᖅᑐᐊᕐᓂᕐᒧᑦ ᑮᓇᐅᔭᖃᕐᕕᒃ, ᑮᓇᐅᔭᖅᑖᕐᕕᒃᓴᖅ ᐃᑲᔪᖅᑐᐃᓲᖅ ᐊᔾᔨᒌᙱᑦᑐᓂᒃ ᐊᔪᙱᓐᓂᖃᐅᑦᑐᓂᑦ ᐊᒻᒪᓗ 

ᐅᓂᒃᑳᖅᑐᐊᕈᓯᕐᓂᒃ, ᑮᓇᐅᔭᖅᑖᑎᑦᑎᓚᐅᖅᑐᖅ ᑎᓴᒪᐅᔪᖅᑐᑦ ᐊᑕᐅᓯᕐᓗ ᐱᓕᕆᐊᕐᓂᒃ. ᐱᓇᓱᐊᓚᐅᖅᑐᑦ 

ᐊᔾᔨᒌᓚᐅᙱᑦᑐᑦ ᐱᓇᓱᐊᕈᑎᒋᔭᒥᑦ ᐱᓕᕆᐊᒃᓴᖃᕈᑎᒋᓂᐊᕐᓗᒋᑦ ᓲᕐᓗᒃ ᐅᖃᓕᒫᖅᑕᐅᓂᐊᖅᑐᓂᑦ 

ᑕᕐᕆᔮᒃᓴᓕᐅᖅᑕᐅᑎᓪᓗᒋᑦ ᑎᑎᕋᕐᓂᕐᒥᕐᒃ, ᑐᖅᑯᖅᑕᐅᓯᒪᔪᓂᒃ ᓇᑲᑎᕆᓂᖅ, ᖃᐅᔨᓴᕐᓂᖅ, ᐆᑦᑐᕋᐅᑎᓂᑦ ᑕᕐᕆᔮᒃᓴᑦ, 

ᐱᑐᖃᕐᓂᒃ ᑐᖅᑯᐃᕕᒃ, ᐊᒻᒪᓗ ᓂᐱᓕᐅᕆᓂᖅ ᓈᓚᒃᑕᐅᒐᔭᖅᑐᓂᑦ. ᐱᓕᕆᐊᖅ ᐃᑲᔪᓲᖑᒻᒥᔪᖅ ᑮᓇᐅᔭᖃᕐᕕᐅᓪᓗᓂ 

ᐃᓄᒃᑐᑦ ᐅᖃᐅᓯᖅ ᐊᑐᖅᑕᐅᑎᓐᓇᓱᐊᖅᑕᐅᖁᓪᓗᒍ ᑮᓇᐅᔭᖏᑦ, ᐊᒻᒪᓗ ᐊᔾᔨᐅᙱᑦᑐᒃᑯᑦ, ᐃᑲᔫᓯᐊᖅᑎᑦᑎᓲᑦ 

ᐃᑭᐊᖅᑭᕕᒻᒥ ᐊᑐᕈᓐᓇᖁᓪᓗᒋᑦ.  

 

ᐊᓯᖏᑦ ᑮᓇᐅᔭᖃᕐᓂᕐᒧᑦ ᐱᓕᕆᐊᑦ ᐃᒪᐃᓕᐅᕈᑕᐅᓚᐅᖅᑐᑦ: 12 ᐱᓇᓱᓚᐅᖅᑐᑦ ᐊᖏᖅᑕᐅᓚᐅᖅᑐᑎᑦ ᑖᒃᑯᑎᒎᓇᖅ 

ᖃᓄᖅᑑᖅᓯᒪᓂᒃᑯᑦ ᐃᓗᓕᒃᓴᓕᐅᕐᓂᖅ ᑕᕐᕆᔮᒃᓴᓂᒃ ᑮᓇᐅᔭᖃᕐᕕᖓ, 12 ᐱᓇᓱᓚᐅᖅᑐᑦ ᐃᓄᒃᑐᑦ ᐅᖃᐅᓯᖅ 

ᐊᑐᖅᑕᐅᑎᓐᓇᓱᐊᖅᑕᐅᖁᓪᓗᒍ ᑮᓇᐅᔭᖏᑦ, 14 ᐱᓇᓱᓚᐅᖅᑐᑦ ᑕᑯᒃᓴᐅᒋᐊᕐᔫᒥᑎᑦᑎᓂᕐᒧᑦ ᑮᓇᐅᔭᖃᕐᕕᒃ ᐊᒻᒪᓗ 7 

ᐱᓇᓱᓚᐅᖅᑐᑦ ᓄᓇᕗᒻᒥ ᑕᑯᓐᓇᕋᔅᓴᓕᐅᖁᔨᓂᕐᒧᑦ ᐱᓕᕆᐊᖓᓄᑦ. 

 

ᐃᑲᔪᖅᑐᖅᑕᐅᓪᓗᑎᑦ ᑮᓇᐅᔭᖅᑎᒍᑦ ᓄᓇᕗᑦ ᑕᕐᕆᔮᒃᓴᓕᕆᔨᒃᑯᓐᓂᑦ, ᐅᑯᐊ ᓄᓇᕗᒻᒥ ᑕᑯᓐᓇᕋᔅᔅᓴᐃᓕᐅᖅᑏᑦ ᑎᒥᖓᑕ 

ᐱᓇᓱᐊᖅᑦ ᐱᖓᓱᑦ ᑮᓇᐅᔭᖅᑖᒃᑲᓐᓂᓚᐅᖅᑐᑦ ᑲᓇᑕᒥ ᑕᑯᓐᓇᕋᔅᓴᓕᕆᔨᒃᑯᑦ ᑮᓇᐅᔭᖃᕐᕕᖓᓂᒃ. 

ᐅᐃᒃᓴᕆᙱᑕᕋ ᑖᒃᑯᓇᙵᑦ ᑭᖑᓪᓖᑦ ᑕᑯᓐᓇᕋᔅᓴᓕᐅᖅᑏᑦ ᐱᓚᐅᖅᑐᑦ $750,000−ᓂᑦ. ᑕᖅᑯᑦ ᑕᑯᓐᓇᕋᔅᓴᓕᐅᖅᑏᑦ 

ᓱᕈᓯᕐᓄᑦ ᑭᖑᓕᕇᑦᑐᑦ ᑕᕐᕆᔮᑦ, ᑐᒃᑐᑉ ᐊᑐᖅᑕᖓ, ᑮᓇᐅᔭᖅᑖᖅᑐᑎᑦ $712,928, ᑖᒃᑯᐊᓕ ᒪᖏᑦᑕᑐᐊᕐᔪᒃ (ᒪᖏᑦᑕᑐᐊᕐᔪᒃ 

ᑕᑯᓐᓇᕋᔅᓴᓕᐅᖅᑎᖏᑦ), ᐱᔪᒥᓂᐅᓪᓗᑎᑦ $497,475. 

 

ᓄᓇᕗᒻᒥ ᑕᑯᓐᓇᕋᔅᓴᓕᐅᖅᑏᑦ ᑎᒥᖓᑦ ᑕᑯᒃᓴᐅᑎᑦᑎᓂᕐᒧᑦ ᑮᓇᐅᔭᖃᕐᕕᖓ ᐃᑲᔪᖅᑐᐃᔪᔪᖅ ᐊᐅᓪᓚᖅᑐᓂᑦ ᑎᓴᒪᐅᔪᖅᑐᑦ 

ᐊᑕᐅᓯᕐᓗ ᑭᒡᒐᖅᑐᐃᔪᑦ ᓄᓇᕗᒻᒥ ᑕᑯᓐᓇᕋᔅᓴᓕᕆᕙᑦᑐᓂᑦ ᐃᓚᐅᖃᑕᐅᖁᓪᓗᒋᑦ ᓅᒃᒥ ᓄᓇᕐᔪᐊᕐᒥᐅᑦ ᑕᕐᕆᔮᒃᓴᓕᐅᖅᑏᑦ 

ᓇᓪᓕᐊᓂᖅᓯᐅᕐᓂᖏᓐᓂᒃ ᓯᑏᕝᕙᒥ. ᐱᒻᒪᕆᐅ ᓚᖑᔪᔪᑦ  ᔭᑲᕋᐃᔭᔅ ᑯᓄᒃ ᑲᑐᔾᔨᓪᓗᓂ ᑕᑯᓐᓇᕋᔅᓴᖓᓂᒃ ᐊᖓᑯᓴᔭᐅᔪᖅ: 

ᐊᖓᒃᑯᓴᔭᐅᔪᖅ ᐊᒻᒪᓗ ᑐᓂᔭᐅᓪᓗᓂ ᓅᒃᒥ ᓄᓇᕐᔪᐊᕐᒥᐅᑦ ᑕᕐᕆᔮᒃᓴᓕᐅᖅᑏᑦ ᓇᓪᓕᐅᓂᖅᓯᐅᕐᓂᖏᑦᑕ ᐃᓕᓴᕆᔭᐅᓪᓗᓂ 

ᐃᓕᓴᕆᔭᐅᔾᔪᑎᒥᒃ ᒪᑐᔭᐅᑎᓪᓗᒍ ᓇᓪᓕᐅᓂᖅᓯᐅᕐᓇᖅ. ᔭᐃᒥᓯ ᐅᖓᓛᖅ ᐊᒻᒪᓗ  ᐋᓐᓄᓗ ᒧᐊᕆᓴᓐ ᐱᖃᑕᐅᓚᐅᕐᒥᔪᖅ 

ᓄᓇᕐᔪᐊᕐᒥ ᓇᐃᑦᑐᓂᒃ ᑕᕐᕆ ᔭᒃᓴᓕᐅᓱᑦ ᓄᐊᑐᓐ ᕼᐊᐃᔾ ᐊᒻᒪᓗ ᐃᑲᕐᕋᒥᒃ ᐊᑕᐅᓯᕐᒥᒃ ᑯᒃᑭᑕᐹᖅᑐᓂ ᑳᐱᕐᕕᒻᒥ. 

 

ᓄᓇᕗᒻᒥ ᑕᑯᓐᓇᕋᔅᓴᓕᐅᖅᑏᑦ ᑎᒥᖓᑦ ᑐᑭᓯᒋᐊᖅᑎᑦᑎᓚᐅᖅᓯᒪᔪᑦ ‘ᐃᓄᒃᑎᒍᑦ’ ᐅᐸᑦᑕᐅᓪᓗᑎᑦ ᐅᓪᓗᕈᕐᒥᑕᕐᓇᒥ 

ᑐᑭᓯᒋᐊᖅᑎᑦᑎᓂᖃᓚᐅᕐᒥᔪᑦ ᓂᐊᑦᕕᓕᒃᔅ ᐊᐅᓚᑦᑎᔨᖏᓪᓗ ᐃᖃᓗᓐᓂ ᐄᐳᕈᓪ 2022−ᖑᑎᓪᓗᒍ. ᒫᑦᓯ 2023−ᖑᑎᓪᓗᒍ 

ᑐᓴᖅᑎᑦᑎᓪᓗᓂ ᓂᐊᑦᕕᓕᒃᔅ ᐱᓕᕆᖃᑎᖃᕐᓂᐊᕐᓕᕐᒪᑕ ᓰᐲᓯ ᐊᒻᒪᓗ ᓄᓇᖃᖅᑳᖅᓯᒪᔪᑦ ᑕᓚᕖᓴᓕᕆᔨᒃᑯᑦ 

ᐋᖅᑭᒃᓱᐃᓂᐊᖅᑐᑎᑦ ᓄᓇᕗᒻᒥ ᑕᕐᕆᔭᒃᓴᓕᐊᕆᔭᐅᓯᒪᔪᑦ ᑎᑦᑎᓇᖅᑐᑦ ᑭᖑᓕᕆᑦ, ᑕᑯᓐᓇᕋᔅᓴᓕᐊᖑᓯᒪᔪᑦ ᕆᐊᑦ ᒥᐅᕈ 

ᑕᑯᓐᓇᕋᔅᓴᓕᐅᖅᑏᑦ ᑎᒥᖓ. 

 

ᓴᖅᑭᖅᑎᑕᐅᓂᖏᑦ ᐱᕙᓪᓕᐊᔪᑦᑕ, ᑕᒃᑰᒃ! ᓴᖅᑭᖅᑎᑕᐅᖃᑦᑕᓚᐅᖅᐳᑦ ᒪᕐᕉᒃ ᐱᓇᓱᐊᕈᓰᒃ ᐊᓂᒍᕋᐃᒻᒪᑎᒃ ᐊᕐᕌᒍᓗᒃᑕᕐᒥ. 

ᐱᕙᓪᓕᐊᔪᑦ ᑕᑯᓐᓇᕋᔅᓴᓕᕆᕙᑦᑐᓂᑦ ᑐᓴᖅᑎᑦᑎᓲᖑᕗᑦ, ᖃᓄᐃᓕᐅᓕᕐᒪᖔᑦᑕ ᑐᓴᕆᐊᖅᑎᑦᑎᕙᑦᑐᑦ, ᐊᒻᒪᓗ 

ᑐᑭᓯᒋᐊᕈᑎᓂᑦ ᑲᑐᔾᔨᓪᓗᑕ. ᐃᓅᖃᑎᒌᒍᑏᑦ ᖃᕋᓴᐅᔭᒃᑯᑦ ᐊᑐᖅᑕᐅᔪᒻᒪᕆᐅᕙᓚᐅᖅᑐᑦ ᑲᑐᔾᔨᓪᓗᑕ ᐱᕙᓪᓕᐊᔪᓂᑦ ᐊᒻᒪᓗ 

ᑐᓴᕆᐊᕈᑎᒃᓴᓂᑦ ᑐᕌᖓᔪᑦ ᑕᑯᓐᓇᕋᔅᓴᓕᐅᖅᐸᑦᑐᓄᑦ. 

 

ᓄᓇᕗᒻᒥ ᑕᑯᓐᓇᕋᔅᓴᓕᐅᖅᑏᑦ ᑎᒥᖓᑦ ᐃᓚᐅᖃᑕᐅᖏᓐᓇᖅᑐᖅ ᑲᑐᔾᔨᖃᑎᒌᑦ ᑲᓇᑕᒥ ᐊᕕᑦᑐᖅᓯᒪᔪᖏᑦ 

ᐊᒻᒪᓗ ᐅᑭᐅᖅᑕᖅᑐᒥ ᐊᕕᑦᑐᖅᓯᒪᔪᓂ ᑕᕐᕆᔮᒃᓴᓕᕆᕙᑦᑐᑦ ᑎᒥᖏᑦᑕ (APTFA) ᑲᑎᒪᓂᖏᓐᓂᒃ, ᐊᒻᒪᓗ 

ᐅᑭᐅᖅᑕᖅᑐᒥ ᐊᕕᑦᑐᖅᓯᒪᔪᓕᒫᑦ ᑲᑎᒪᓂᖏᖕᓂᒃ (ᓄᓇᑦᓯᐊᕐᒥ ᑕᑯᓐᓇᕋᔅᓴᓕᐅᖅᑏᑦ ᑲᒥᓴᙵ ᐊᒻᒪᓗ ᔫᑳᓐ 

ᑕᑯᓐᓇᒐᒃᓴᓕᕆᓂᕐᒧᑦ ᐱᕙᓪᓕᐊᑎᑦᑎᔩᑦ. ᐊᐅᓚᑦᑎᔨᒻᒪᕆᒃ ᑲᑎᒪᔨᐅᖃᑕᐅᒋᕗᖅ ᐅᑭᐅᖅᑕᖅᑐᒥ 

ᓄᓇᖃᖅᑳᖅᓯᒪᒧᑦ ᑕᑯᓐᓇᕋᔅᓴᓕᕆᔨᖏᑦᑕ ᑮᓇᐅᔭᖃᕐᕕᖓᓄᑦ (AIFF). 

 

 

 



ᓄᓇᕗᒻᒥ ᑕᑯᓐᓇᕋᒃᓴᓕᐅᖅᑏᑦ ᑎᒥᖓᑦ 

ᐅᖃᐅᔾᔨᒋᐊᖅᑎᐅᖏᓐᓇᖅᐳᑦ ᐊᒻᒪᓗ ᑐᑭᒧᐊᑦᑎᑦᑎᕙᑦᑐᑎᑦ ᑕᑯᓐᓇᕋᔅᓴᓕᕆᕙᑦᑐᓂᑦ ᑲᒻᐸᓂᐅᔪᓂᑦ 

ᐊᒻᒪᓗ ᐃᓄᖕᓂᒃ ᐊᑐᓂ. ᑲᒪᒋᔭᖃᓲᖑᖕᒥᔪᑦ ᐱᔾᔪᑎᓂᒃ ᒪᒥᐊᒍᓱᑦᑐᑎᑦ ᑕᐃᒃᑯᐊ ᖃᑦᑏᓐᓇᐅᔪᑦ 

ᑕᑯᓐᓇᕋᔅᓴᓕᐅᓲᑦ ᐊᑦᑐᖅᑕᐅᓂᖃᖅᓯᒪᔪᑦ ᓄᕙᒡᔪᐊᕐᓇᖅ ᐊᐃᑦᑑᑖᓘᖃᑦᑕᑎᓪᓗᒍ. 
 

ᑎᑭᑕᐅᒐᓱᐊᖅᑐᖅ 2 – ᑕᑯᓐᓇᕋᔅᓴᓕᐅᖅᐸᑦᑐᑦ ᐱᕈᖅᐸᓪᓕᐊᓂᖓ  

 

ᐱᒻᒪᕆᐅᓛᖅ ᐱᕙᓪᓕᐊᒍᑎᒋᔭᐅᓂᖓ ᑕᑯᓐᓇᕋᔅᓴᓕᐅᖅᐸᑦᑐᓄᑦ ᐱᕈᖅᐸᓪᓕᐊᓂᖓ ᒫᑦᓯᐅᓚᐅᖅᑐᒥ 

ᓴᖅᑭᓚᐅᖅᐳᖅ 2023-ᖑᑎᓪᓗᒍ ᑐᓴᖅᑎᑦᑎᓪᓗᑎᑦ ᓰᐲᓰᒃᑯᑦ ᐊᒻᒪᓗ ᓄᓇᖃᖅᑳᖅᓯᒪᔪᑦ ᑕᓚᕖᓴᓕᕆᔨᒃᑯᑦ 

ᐱᓕᕆᖃᑎᖃᕐᓂᐊᓕᕐᒪᑕ ᓂᐊᑦᕕᓕᒃᔅᒥ ᐋᖅᑭᒃᓱᐃᒐᔭᕐᓗᑎᑦ ᓄᓇᕗᒻᒥ  ᑕᕐᕆᔮᒃᓴᓕᐊᕆᔭᐅᓯᒪᔪᑦ ᑎᑦᑎᓇᖅᑐᑦ 

ᑭᖑᓕᕇᑦ. ᑕᑯᓐᓇᕋᔅᓴᓕᐅᖅᑏᒃ ᐅᑯᐊᖑᕘᒃ ᓯᑕᐃᓯ ᐊᒡᓗᒃ ᒪᒃᑖᓄᓪᑦ ᐊᒻᒪᓗ ᐊᓖᑎᐊ ᐊᕐᓇᖅᑯᖅ−ᕕᐅᕈᓪ. 

ᑖᒃᑯᐊᒃ ᒪᕐᕉᒃ ᑕᑯᓐᓇᕋᔅᓴᓕᐅᖅᑎᐅᒻᒪᕇᓛᕐᒥᔪᒃ ᒧᕌᓐᑕ ᑎ ᐱᐊᓐᓯᐅᕐ. ᐱᖓᓱᑦ ᐃᖅᑲᓇᐃᔭᖃᑎᑎᒌᓚᐅᖅᓯᒪᔪᑦ 

ᒍᕆᔾᓕᔅ. ᐊᑦᑐᐃᓂᖃᕐᓂᖓ ᑖᓐᓇ ᑕᑯᓐᓇᕋᔅᓴᓕᐅᖅᑎ ᐱᓕᕆᐊᖃᖅᐸᑦᑐᓂᑦ ᐱᕈᖅᓴᓂᖓ ᓄᓇᕗᒻᒥ 

ᐊᖏᔪᒻᒪᕆᐊᓗᒻᒥᒃ ᐃᑲᔪᕐᓂᖃᕐᓂᐊᖅᑐᖅ ᐃᖅᑲᓇᐃᔮᒃᓴᓂᒃ ᓴᖅᑭᑎᑦᑎᑐᐃᓐᓇᕆᓪᓗᓂ, ᐱᓕᒻᒪᒃᓴᐃᓂᕐᒥᒃ, 

ᐊᒻᒪᓗ ᐃᓕᓐᓂᐊᑎᑦᑎᓂᕐᒥᒃ, ᑭᓯᐊᓂᓗ ᐃᑲᔪᖅᑐᒻᒪᕆᐅᓗᓂ ᑮᓇᐅᔭᓂᑦ ‘ᐱᕙᓪᓕᐊᑎᑦᑎᒍᑎᓂᑦ” ᓄᓇᓕᓐᓂ 

ᐱᕙᓪᓕᐊᔪᓕᕆᓂᖓᓄᑦ ᐱᖁᑎᓄᑦ ᓂᐅᕕᖅᑕᐅᓲᓂᒃ ᐊᒻᒪᓗ ᓴᖅᑮᒻᒥᓗᓂ ᐱᔨᑦᑎᕋᕈᑎᓂᑦ. ᓄᓇᕗᒻᒥ 

ᑕᑯᓐᓇᕋᔅᓴᓕᐅᖅᑏᑦ ᑎᒥᖓᑦ ᐊᒻᒪᓗ ᓄᓇᕗᒻᒥ ᑕᑯᓐᓇᕋᔅᓴᓕᐅᑎᖏᑦ ᖁᕕᐊᓱᒍᑎᓖᑦ ᐅᐱᒍᓱᑦᑐᑎᑦ ᔅᑕᐃᓯᒥᒃ 

ᐊᒻᒪᓗ ᐊᓕᑎᐊᒥᒃ ᑲᒪᓇᖅᑐᒻᒪᕆᓐᓂᒃ ᐱᕚᓪᓕᖅᓯᒪᔭᒥᓂᒃ  

 

ᐃᓚᖓᓪᓗ ᑲᔪᖏᖅᓴᕈᑎᒃᓴᑦᑎᐊᕙᒃ ᐊᑐᖅᑕᐅᕙᓪᓕᐊᓕᓚᐅᖅᑐᖅ ᑕᒫᓂ ᑮᓇᐅᔭᓕᕆᓐᓇᑉ ᐊᕐᕌᒍᐊᓂ 

ᐊᒥᓱᕈᖅᐸᓪᓕᐊᓯᒪᓕᖅᑐᑦ ᓄᑖᑦ ᐱᓇᓱᐊᖅᑐᑦ ᐱᓕᕆᐊᕐᒥᒃ ᑮᓇᐅᔭᖃᖅᑎᑕᐅᔪᒪᓪᓗᑎᑦ. ᐱᔾᔪᑕᐅᓗᐊᓚᐅᖅᑐᖅ 

ᑎᓴᒪᓄᑦ ᐊᕐᕌᒍᓄᑦ ᐊᑐᖅᑕᐅᕙᓪᓕᐊᓕᕐᓂᖏᑦ ᓄᓇᕗᒻᒥ FIT ᐱᓕᒻᒪᒃᓴᐃᓂᕐᒧᑦ ᐃᓕᓐᓂᐊᒐᒃᓴᑦ. ᐊᒥᓱᑦ 

ᐱᓇᓱᒃᑐᑦ ᒫᓐᓇ ᓇᓗᖅᑯᑎᙱᑦᑎᐊᓕᖅᑐᑦ ᐱᓇᓱᐊᕐᓗᑎᑦ ᑮᓇᐅᔭᓂᒃ ᓇᖕᒥᓂᖅ ᐱᓕᕆᐊᕐᒥᓄᑦ.  

 

ᓄᑖᕐᓗ ᑮᓇᐅᔭᖃᕐᕕᒃ, ᐃᓕᓐᓂᐊᕐᓂᕐᒧᑦ ᑮᓇᐅᔭᑦ (ᐃᓕᓴᓂᕐᒧᑦ ᑮᓇᐅᔭᑦᓵᑦ) ᐊᑐᓕᖅᑎᑕᐅᓚᐅᖅᓯᒪᕗᖅ ᑕᒫᓂ 

ᑮᓇᐅᔭᓕᕆᓐᓇᑉ ᐊᕐᕌᒍᐊᓂ ᑭᓯᐊᓂᓕ ᐱᔭᐅᔪᑦ ᐅᒡᒍᕐᓇᓚᐅᖅᑐᑦ, ᐱᖓᓱᑐᐃᓐᓇᑯᓗᐃᑦ ᐱᓇᓱᐊᖅᑐᑦ 

ᑮᓇᐅᔭᖅᑖᖅᑎᑕᐅᓪᓗᑎᑦ. 

 

ᔮᑲᕋᐃᔭᔅ ᑯᓄᒃ ᐊᑦᑎᖅᑕᐅᓚᐅᖅᐳᖅ ᐱᓗᓂ ᑕᒫᓂ ᐊᕐᕌᒍᒥ ᓄᓇᕗᑉ ᑲᒥᓯᓇᑉ ᓴᓇᙳᐊᖅᑐᓕᕆᓂᕐᒧᑦ 

ᐱᔾᔪᓯᐊᖓᓂᒃ ᐊᒃᑑᕝᕙᐅᑎᓪᓗᒍ. ᔮᑲᕋᐃᔭᔅ, ᓄᓇᕗᒻᒥ ᐃᓕᓴᕆᔭᐅᓯᒪᔭᕇᖅᑐᖅ ᐊᒻᒪᓗ ᑲᓇᑕᒥ 

ᐃᓕᓴᕆᔭᐅᓯᒪᓪᓗᓂ, $10,000-ᓂᒃ ᐱᓚᐅᖅᑐᖅ ᐃᓕᓴᕆᔭᐅᓪᓗᓂ ᐊᒥᓱᒻᒪᕆᖕᓄᑦ ᐊᕐᕌᒍᓄᑦ 

ᐃᖅᑲᓇᐃᔮᖃᖃᑦᑕᖅᓯᒪᓕᕐᑦ ᑕᕐᕆᔮᒃᓴᓕᐅᖅᑎᐅᓪᓗᓂ, ᐊᑐᖅᑐᓂ ᓴᓇᒍᓐᓇᕐᓂᓂ ᐅᓂᒃᑳᖅᑐᓂ ᐃᓄᐃᑦ 

ᐃᓅᓯᖏᖕᓂᑦ ᓄᓇᕗᒻᒥ. ᑲᒥᓯᓇᑉ ᓴᓇᙳᐊᕐᓂᕐᒧᑦ ᐱᔾᔪᓯᐊᖓ ᖁᔭᓕᔾᔪᑎᖃᖅᑐᑦ ᓴᓇᒍᓐᓇᕐᓂᖏᑦ 

ᐱᕚᓪᓕᖅᑐᑦ ᓄᓇᕗᒻᒥ ᑕᑯᓐᓇᕋᔅᓴᓕᐅᓲᑦ, ᑕᐅᑐᕋᕐᓈᖅᑕᐅᓲᑦ, ᐊᒻᒪᓗ ᑎᑎᕋᕐᓂᕐᒧᑦ ᓴᓇᙳᐊᖅᑎᐅᔪᓄᑦ. 

 

ᓇᐃᑦᑐᒡᒍᑕᓂ ᑕᕐᕆᔮᒃᓴᑦ ᑕᑯᒃᓴᐅᑎᑕᐅᑎᓪᓗᒋᑦ ᐃᒫᔨᓐᓇᐃᑎᕝ ᑕᑯᓐᓇᕋᔅᓴᓕᐅᖅᑏᑦ 

ᓇᓪᓕᐅᓂᖅᓯᐅᖅᑎᓪᓗᒋᑦ ᑐᕌᓐᑐᒥ ᐊᒃᑑᕝᕙᐅᑎᓪᓗᒍ ᓇᐃᑦᑐᓂᑦ ᐅᑭᐅᖅᑕᖅᑐᒥ ᐃᙱᒐᖓ, ᔪᒪᐃᓐ 

ᐊᕐᓇᑦᑕᐅᔪᖅ, ᓂᐅᓪ ᑯᕆᔅᑕᐳ ᐊᒻᒪᓗ ᓗᐃᔅ ᕕᓕᐅᕆᑎ, ᐊᒻᒪᓗ ᓇᑎᐊ ᒪᐃᒃ ᑭᒻᒥᕈᕐᒧᑦ ᐃᖏᕐᕋᓂᑭᓴᐅᑎᔪᑦ 

ᖃᒧᑕᐅᔭᒃᑯᑦ ᓱᒃᑲᓕᓛᖑᖃᑕᐅᒐᓱᐊᓚᖅᑐᖅ ᑕᐃᕕᑎ ᖃᐅᒻᒪᕆᐊᖅ ᐃᓚᐅᖃᑕᐅᓪᓗᓂ ᐊᕐᕌᒍᑕᒪᑦ 

320−ᑭᓛᒥᑐᔅ ᐅᖓᓯᓐᓂᓕᒻᒥᒃ ᐃᖏᕐᕋᓂᑭᓴᐅᑎᓪᓗᑎᑦ ᐃᖃᓗᓐᓂ ᑭᒻᒥᕈᕐᒧᑦ ᐊᒻᒪᓗ ᐃᖃᓗᓐᓄᑦ ᐅᑎᒧᑦ. 
 

ᐊᓖᑎᐊ ᐊᕐᓇᖅᑯᖅ−ᕕᐅᕈᓪ ᐊᒻᒪᓗ ᓯᑕᐃᓯ ᐊᒡᓗᒃ ᒪᒃᑖᓄᓪᑦ  ᑕᑯᔅᓴᐅᑎᑦᑎᓚᐅᖅᓯᒪᕘᒃ 

ᑕᑯᓐᓇᕋᔅᓴᓕᐅᖃᑎᒌᑦᑕᓂᖓᓂᒃ ᑕᐃᔭᐅᔪᖅ ᒪᕐᕈᐊᖅᑎᖅ ᖃᓪᓗᓇᕐᔨᕐᖓᑦ ᐃᓕᖅᑯᓯᖏᖕᓂᒃ 

ᐊᑐᖅᑎᑦᑎᖔᖅᑎᑕᐅᓯᒪᓕᖅᑐᖅ ᑕᐃᑲᓂ ᓴᓐᑖᓐᔅ ᑕᕐᕆᔮᒃᓴᓕᐅᖅᑏᑦ ᓇᓪᓕᐅᓂᖅᓯᐅᕐᓂᖏᑦ ᐹᒃ ᓯᑎ, ᔫᑖᒥ. 

ᓵᓚᒃᓴᓚᐅᖅᓯᒪᒋᕗᑦ ᐱᐅᓂᖅᐹᖑᓪᓗᑎᑦ ᓄᓇᕐᔪᐊᕐᒥ ᑕᑯᓐᓇᕋᔅᓴᓴᓕᐅᖅᑏᑦ ᐊᔪᙱᓐᓂᖏᑦ 

ᑲᑐᔾᔨᖃᑎᒌᖏᓐᓂ ᐱᔾᔪᓯᐊᖓᓂᒃ ᑕᐃᓐᔅ ᑕᕐᕆᔮᒃᓴᑦ ᕗᕌᓐᔅᒥ. ᑕᕐᕆᔮᒃᓴᖅ ᑕᑯᒃᓴᐅᑎᑦᑎᔪᖅ ᐃᓄᒃ ᒪᓕᒐᓕᕆᔨᒃ 

ᐊᒻᒪᓗ ᐊᔭᐅᕆᔨᒥᒃ ᐋᔪ ᐲᑕᒥᒃ ᐃᕐᓂᖓ ᐃᓅᒍᓐᓃᑲᓪᓚᓚᐅᖅᑎᓪᓗᒍ ᓄᑖᕐᒥᒃ 

ᐅᔾᔨᕈᓱᓕᖅᑎᑦᑎᓇᓱᓕᕐᓂᖓᓂᒃ ᑲᒪᒋᔭᐅᖁᓪᓗᒍ ᖃᓪᓗᓇᕐᔨᕐᖓᑦ ᐃᓕᖅᑯᓯᖓᓂᒃ 

ᐊᑐᖔᓕᖅᑎᑦᑎᓯᒪᒐᓱᐊᖅᑐᑎᑦ ᐋᓐᓂᖅᓯᖃᑦᑕᕐᓂᖏᑦ. 

 



ᓄᓇᕗᒻᒥ ᑕᑯᓐᓇᕋᒃᓴᓕᐅᖅᑏᑦ ᑎᒥᖓᑦ 

ᔅᓛᔅ/ᕚᒃ ᓄᓇᕐᔪᐊᕐᒥ ᑕᑯᒃᓴᐅᑎᑦᑎᑎᓪᓗᒋᑦ ᑕᐃᑲᓂ SXSW ᓇᓪᓕᐅᓂᖅᓯᐅᖅᑐᑎᑦ ᐋᔅᑎᓐ, ᑎᐊᒃᓴᔅᒥ, ᐊᒻᒪᓗ 

ᑲᓇᑕᒥ ᑕᑯᓐᓇᕋᔅᓴᓕᐅᖅᑎᑦ TIFF ᑭᖑᓪᓕᕐᒥ ᑕᕐᕆᔮᔅᓴᓕᐅᖅᑏᑦ ᓇᓪᓕᐅᓂᖅᓯᐅᖅᑎᓪᓗᒋᑦ 

ᑕᑯᒃᓴᐅᑎᑕᐅᓚᐅᖅᓯᒪᕗᖅ. ᓯᕗᓪᓕᖅᐹᒥ ᓄᓇᕗᒻᒥ ᑕᕐᕆᔮᓕᐊᒥᓂᑦ ᑕᑯᔅᓴᐅᑎᑦᑎᑎᓪᓗᒋᑦ 

ᑕᑯᔅᓴᐅᑎᑕᐅᓚᐅᖅᓯᒪᕗᑦ ᐸᖕᓂᖅᑑᕐᒥ ᐊᒻᒪᓗ ᐃᖃᓗᓐᓂ. 

 

ᐊᖓᑯᓴᐅᔪᖅ: ᐊᖓᒃᑯᒃᓴᐅᔪᖅ ᓵᓚᒃᓴᓚᐅᖅᓯᒪᔪᖅ ᐱᐅᓚᕐᒥᒃ ᓇᐃᑦᑐᒥᒃ ᑕᕐᕆᔮᒃᓴᓕᐅᖅᑕᐅᓯᒪᔪᒥᒃ ᑲᓇᑕᒥ 

ᑕᑯᓐᓇᕋᒃᓴᓕᐅᖅᑏᑦ ᑕᑯᒃᓴᐅᑎᑦᑎᓂᖃᖅᑎᓪᓗᒋᑦ ᐱᔾᔪᓯᐊᖅᑐᖃᖅᑐᓂ ᐊᒻᒪᓗ ᐱᐅᓛᖑᖃᑕᐅᓚᐅᖅᓯᒪᕗᖅ 

ᐱᒃᑲᐅᓛᓂᑦ ᐱᔾᔪᓯᐊᕈᓐᓇᖅᑐᓂ ᑕᕐᕆᔮᒃᓴᓕᐅᖅᑎᑦ ᐱᐅᓛᖑᔪᓂᑦ ᐊᒥᐊᓕᓐᓂᒃ ᓇᐃᑦᑐᓂᑦ 

ᑕᕐᕆᔮᒃᓴᓕᐅᕐᓂᕐᒧᑦ. 

 

ᐋᔅᓕ ᕿᓚᕝᕙᖅ−ᓴᕚᑦ ᓂᕈᐊᖅᑕᐅᓚᐅᖅᓯᒪᔪᑦ ᐃᓚᐅᖃᑕᐅᓪᓗᓂ ᐃᒫᔨᓐᓇᐃᑎᕝ ᑕᑯᒃᓴᐅᑎᑦᑎᔪᑦ 

ᑕᕐᕆᔮᒃᓴᓕᐅᕐᓂᕐᒧᑦ ᑎᑎᕋᕐᕕᓂᒃ ᐊᒃᑑᕝᕙ 2023-ᖑᑎᓪᓗᒍ. ᓈᑎᐊ ᒪᐃᒃ ᐅᒥᒃ 

ᑕᑯᓐᓇᕋᔅᓴᓕᐅᖅᑎᒃᑯᓐᓃᙵᖅᑐᓂ ᓂᕈᐊᖅᑕᒥᓂᐅᕗᖅ ᐃᓚᐅᖃᑕᐅᓂᐊᖅᑐᓂ ᓄᓇᖃᖅᑳᖅᓯᒪᔪᑦ  

ᑕᑯᕋᓐᓈᖅᑎᑦᑎᔩᑦ ᑲᑎᒪᕕᔾᔪᐊᖅᑎᓪᓗᒋᑦ ᕚᓐᕝ ᓄᓇᕐᔪᐊᕐᒥ ᑕᑯᓐᓇᕋᔅᓴᓕᐅᖅᑎᓄᑦ ᓇᓪᓕᐅᓂᖅᓯᐅᖅᑐᑎᑦ ᔫᓂ 

2023-ᖑᑎᓪᓗᒍ. ᓯᒥᐅᓂ ᑭᓴᖅ−ᓂᑯᕙᐃᓐ ᓂᕈᐊᖅᑕᐅᓯᒪᕗᖅ ᓄᓇᖃᖅᑳᖅᓯᒪᒧᑦ ᑕᕐᕆᔮᒃᓴᓕᐅᕐᓂᕐᒧᑦ 

ᐃᓚᒋᔭᐅᔪᓄᑦ ᕕᔅᓗᕐ ᑕᑯᓐᓇᕋᔅᓴᓕᕆᔨᒃᑯᑦ ᓇᓪᓕᐅᓂᖅᓯᐅᕐᓂᖏᑦ. ᑕᒪᒃᑯᐊ ᐱᓕᕆᖃᑎᒌᑦᑐᑦ ᑕᓪᓕᒪᓄᑦ 

ᑕᖅᑭᓄᑦ ᖃᓄᖅᑑᖅᑐᑎᑦ ᐊᒻᒪᓗ ᓇᒻᒥᓂᖁᑎᖃᕐᓂᕐᒧᑦ ᐱᓕᕆᐊᖑᕗᖅ ᐱᓕᕆᐊᖃᓗᐊᓲᑦ ᓴᙵᑦᑎᑦᑎᓪᓗᑎᑦ 

ᓯᕗᒧᐊᑦᑎᑦᑎᓪᓗᑎᓪᓗ ᓇᐃᑦᑐᓂᑦ ᑎᑎᕋᖅᓯᒪᔪᖏᖕᓂᒃ ᑕᕐᕆᔮᒃᓴᓕᐅᕐᓂᐊᖅᑐᓄᑦ ᐱᓕᕆᐊᓕᓐᓄᑦ 

ᓄᓇᖃᖅᑳᖅᓯᒪᔪᑦ ᑲᓇᑕᒥᐅᑦ ᑕᕐᕆᔮᒃᓴᓕᐅᖅᑎᑦ ᐊᒻᒪᓗ ᐃᓗᓕᒃᓴᖏᖕᓂᑦ ᓴᓇᔨᐅᔪᓄᑦ. 

 

ᓄᓇᕗᑦ ᓄᓇᕐᔪᐊᕐᒥ ᑕᑯᓐᓇᕋᔅᓴᓕᐅᖅᑏᑦ ᓇᓪᓕᐅᓂᖅᓯᐅᕐᓂᖃᓚᐅᖅᑐᑦ ᐃᓪᓗᐊᓗᑉ ᑕᕐᕆᔭᕐᕕᖓᓂᒃ 

ᐃᖃᓗᓐᓂ ᕖᕝᕗᐊᕆᐅᑎᓪᓗᒍ. ᑕᑯᓐᓇᕋᔅᓴᓕᐅᖅᑏᑦ ᐃᑲᔪᖅᑐᐃᓚᐅᖅᑐᑦ ᓇᓪᓕᐅᓂᖅᓯᐅᕐᓇᒥ 

ᐋᖅᑭᒃᓱᐃᓪᓗᑎᑦ ᒪᕐᕉᐊᖅᑎᖅ ᐅᓪᓗᕈᕐᒥᑕᕐᓇᐅᖃᑦᑕᑎᓪᓗᒍ ᑲᑎᒪᓂᖃᖅᑎᑦᑎᓪᓗᑎᑦ. 

 

ᓄᓇᕗᒻᒥ ᑕᑯᓐᓇᕋᔅᓴᓕᐅᖅᑏᑦ ᐱᓕᕆᖃᑎᖃᖅᓯᒪᔪᑦ ᓄᓇᑦᑕ ᓱᓇᒃᑯᑖᖏᑦ ᑕᑯᔭᒐᖃᕐᕕᖓᓂ 

ᐅᖃᓪᓚᒃᑎᖃᕐᓗᑎᑦ ᑲᑎᑎᑦᑎᒐᔭᕐᒪᑕ ᐅᖃᐅᓯᖃᓗᐊᕐᓗᑎᑦ ᑕᑯᓐᓇᕋᔅᓴᓕᐅᖅᐸᑦᑐᑦ. ᐋᔅᓕ ᕿᓚᕝᕙᖅ−ᓴᕚᑦ 

ᑲᑎᒪᑎᑦᑎᓂᐅᔪᓂᑦ ᐱᒋᐊᖅᑎᑦᑎᓚᐅᖅᓯᒪᕗᖅ ᒫᑦᓯᐅᑎᓪᓗᒍ.  

 

ᓄᓇᕗᒻᒥ ᑕᑯᓐᓇᕋᔅᓴᓕᐅᖅᑏᑦ ᑎᒥᖓᑦ ᓴᖅᑮᓯᒪᒻᒥᔪᑦ ᓄᑖᕐᒥᒃ ᐃᓄᒃᑎᑐᑦ ᐊᒻᒪᓗ ᖃᓪᓗᓈᑎᑐᑦ ᐃᑭᐊᖅᑭᕕᒻᒥ 

ᑎᓰᕝᕙᐅᑎᓪᓗᒍ. ᑕᒪᐃᓐᓂ ᐅᓂᒃᑳᑦ ᐊᒻᒪᓗ ᐱᓇᓱᐊᒐᐃᑦ ᐊᐅᓚᓂᖏᑦ ᑐᐃᓐᓇᐅᒪᓕᖅᑐᑦ ᖃᕋᓴᐅᔭᒃᑯᑦ 

ᑕᒪᒃᑮᓐᓂᒃ ᐅᖃᐅᓰᓐᓂᒃ ᐊᑐᖅᑕᐅᔪᓐᓇᖅᑐᑎᑦ. 

 
ᑕᑯᓐᓇᒐᒃᓴᓕᕆᔩᑦ ᐃᓄᐃᑦ ᑕᓚᕖᓴᓕᕆᔨᒃᑯᑦ ᐊᒻᒪᓗ ᐅᕙᒍᑦ ᑕᓚᕖᓴᓕᕆᔨᒃᑯᑦ ᑐᓂᓯᓚᐅᖅᓯᒪᔫᒃ ᐱᓇᓱᐊᕈᑎᒥᓂᒃ ᑲᓇᑕᒥ 

ᓈᓚᐅᓯᕆᔨᒃᑯᑦ−ᑕᓚᕖᓴᓕᕆᔨᒃᑯᑦ ᐊᒻᒪᓗ ᑐᓴᐅᒪᖃᑦᑕᐅᑎᔪᓕᕆᓂᕐᒧᑦ ᑲᒥᓴᙵᓄᑦ ᐱᖁᔭᖅᑎᒍᑦ ᐱᓯᒪᑦᑎᒋᐊᖃᕐᒪᑕ 

ᑕᑯᓐᓇᒐᒃᓴᓕᐅᕐᓂᕐᒧᑦ ᐱᖁᔭᖓᒍᑦ ᐊᒻᒪᓗ ᐱᔪᓐᓇᐅᑎᖃᖁᓪᓗᒋᑦ ᐊᐅᓚᑦᑎᓗᑎᑦ ᐱᔨᑦᑎᕋᕈᑎᒥᓂᒃ ᓚᐃᓴᓐᓯᖃᕐᓗᑎᑦ 

ᐱᔨᑦᑎᕋᖅᑎᐅᓂᐊᕋᒥᒃ. ᑲᒥᓴᓐᑯᑦ ᓈᓚᓐᓂᖃᓛᖅᑐᑦ ᑕᒪᒃᑮᓐᓄᒃ ᑕᑯᓐᓇᒐᒃᓴᓕᕆᔨᐅᔫᓐᓄᒃ ᔫᓂ 28, 2023−ᖑᓕᖅᐸᑦ. 

 

ᓄᓇᕗᒻᒥ ᑕᑯᓐᓇᕋᔅᓴᓕᐅᖅᑏᑦ ᑎᒥᖓᑦ ᓴᒃᑯᐃᓚᐅᕐᒥᔪᑦ 2022-2023 ᐱᕙᓪᓕᐊᔪᓕᕆᓂᕐᒧᑦ ᐊᑦᑐᐃᓂᖏᑦ ᐅᓂᒃᑳᑦ 

ᓇᓗᓇᐃᔭᐃᓪᓗᑎᑦ ᐱᕙᓪᓕᐊᔪᓕᕆᓂᕐᒧᑦ ᐊᑦᑐᐃᓂᖃᕐᓂᖏᑦ ᐱᕙᓪᓕᐊᔪᕆᓂᕐᒧᑦ ᐊᑦᑐᐃᓂᖃᕐᓂᖏᑦ ᐅᓂᒃᑳᖅ  

ᓇᓗᓇᐃᔭᐃᔪᖅ ᐊᑦᑐᐃᓂᖃᕐᓂᖏᑦ ᑕᑯᓐᓇᕋᔅᓴᓕᐅᖅᑏᑦ ᑮᓇᐅᔭᖃᕐᕕᖓ ᐊᒻᒪᓗ ᐱᓕᒻᒪᒃᓴᐃᓂᕐᒧᑦ ᐱᓕᕆᐊᕆᔭᐅᔪᑦ. 

ᐅᓂᒃᑳᖅ ᓇᓗᓇᐃᔭᐃᓯᒪᔪᖅ ᖃᑦᑏᓐᓇᕈᕆᐊᖅᓯᒪᓂᖏᓐᓂᒃ ᑕᑯᓐᓇᕋᔅᓴᓕᐅᕐᓂᕐᒧᑦ ᖃᓄᐃᓕᐅᕈᑕᐅᔪᑦ 

ᐊᕐᕌᓂᐅᓚᐅᖅᓯᒪᒻᒪᓂᑦ. ᑕᐃᒪᐃᒃᑲᓗᐊᖅᑎᓪᓗᒍ, $1 ᑮᓇᐅᔭᑦ ᐱᔭᐅᔪᑦ ᓄᓇᕗᑦ ᒐᕙᒪᖏᓐᓂᒃ $5.77 ᐊᑐᖅᑕᐅᓲᑦ 

ᓄᓇᕗᒻᒥ ᐊᒻᒪᓗ ᑮᓇᐅᔭᓕᐅᖅᑎᑦᑎᓲᑦ $9.56 ᑲᑎᓕᒫᖅᑐᒋᑦ ᑲᓇᑕᒥ ᑮᓇᐅᔭᑦ ᐊᑐᖅᑕᐅᔪᑦ. 90% ᑮᓇᐅᔭᖅᑖᖅᑎᑕᐅᓲᑦ 

ᓄᓇᕗᒻᒥ ᐃᓅᓚᐅᖅᑐᑦ ᐊᒻᒪᓗ 73% ᑮᓇᐅᔭᓂᑦ ᐱᓇᓱᐊᕈᑎᒃᓴᑦ ᐱᓕᕆᐊᑦ ᑮᓇᐅᔭᖅᑖᖅᑎᑕᐅᓚᐅᖅᐳᑦ 

ᐃᓄᒃᑑᕐᔫᒥᑎᑦᑎᓇᓱᓐᓂᕐᒧᑦ ᑮᓇᐅᔭᖏᓐᓂᒃ. 

 

 

 

 

 

 



ᓄᓇᕗᒻᒥ ᑕᑯᓐᓇᕋᒃᓴᓕᐅᖅᑏᑦ ᑎᒥᖓᑦ 

ᑎᑭᑕᐅᒐᓱᐊᖅᑐᖅ 3 - ᑲᔪᓯᓪᓗᑎᑦ ᐊᔭᐅᕆᒋᐊᕐᓂᖅ 

 
ᓄᓇᕗᒻᒥ ᑕᑯᓐᓇᕋᔅᓴᓕᐅᖅᑏᑦ ᑎᒥᖓᑦ ᐊᔭᐅᕆᒋᐊᖏᓐᓇᐅᔭᖅᑐᑦ ᓱᓕ ᐋᖅᑭᒍᑎᒃᓴᖅᓯᐅᖅᑐᑎᑦ ᐃᑭᐊᖅᑭᔾᔪᑎᓂᑦ 

ᐊᖏᔪᒥᒃ ᐱᑕᖃᙱᓐᓂᖓᓄᑦ ᐊᒻᒪᓗ ᐅᖃᖃᑎᖃᓲᖑᓂᖏᓐᓂᒃ ᐊᒻᒪᓗ ᑐᓴᖅᑎᑦᑎᒍᑎᒋᕙᑦᑕᖏᓐᓂᒃ ᐊᑦᑎᑦᑐᒦᑦᑐᖅ 

ᓄᓇᕐᔪᐊᕐᒥ ᑲᐃᕙᓪᓚᖃᑦᑕᓲᖅ ᖁᒻᒧᐊᑦᑎᑕᐅᓯᒪᔪᖅ ᐊᑐᖅᑕᐅᓂᐊᓕᕐᓂᖓᓂᒃ ᖃᐅᔨᒪᑦᑎᐊᕋᓱᐊᖏᓐᓇᖅᑐᑎᑦ ᐊᒻᒪᓗ 

ᐃᒐᓚᐅᔭᐃᑦ ᐅᐊᔭᓂᑦ ᐸᕐᓇᐅᑎᖃᖅᑎᓪᓗᒋᑦ ᐊᑦᑐᐃᓂᖃᕋᔭᖅᑐᑦ ᓄᓇᕗᒻᒥ, ᐱᓗᐊᕐᓗᒍ ᐊᑐᖅᑕᐅᒋᐊᓯᖃᑦᑕᕐᓂᖓ ᔅᑖᓕᓐᒃ 

ᐊᑦᑎᑦᑐᒃᑯᑦ ᓄᓇᕐᔪᐊᕐᒥ ᑲᐃᕙᓪᓚᓲᖅ ᐃᑭᐊᖅᑭᔾᔪᑏᑦ ᐱᔨᑦᑎᕋᕈᑎᖓ. 

 

ᓄᓇᕗᒻᒥ ᑕᑯᓐᓇᕋᔅᓴᓕᐅᖅᑏᑦ ᑎᒥᖓᑦ ᐃᖅᑲᓇᐃᔭᖃᑎᖃᐃᓐᓇᖅᑐᑦ ᐅᑭᐅᖅᑕᖅᑐᑉ ᐊᐱᑦᑐᖅᓯᒪᓂᖓᓂᒃ, ᑲᓇᑕᒥ ᐊᒻᒪᓗ 

ᓄᓇᕐᔪᐊᕐᒥ ᑮᓇᐅᔭᖃᖅᑎᑦᑎᔨᐅᔪᓂᑦ ᑲᑐᔾᔨᖃᑎᒌᓂᒃ. ᑲᑐᔾᔨᖃᑎᒌ ᑲᓇᑕᒥ ᐊᕕᑦᑐᖅᓯᒪᔪᑦ ᐊᒻᒪᓗ ᐅᑭᐅᖅᑕᖅᑐᒥ 

ᐊᕕᑦᑐᖅᓯᒪᔪᑦ ᑕᑯᓐᓇᕋᔅᓴᓕᐅᖅᑏᑦ ᑎᒥᖏᑦ ᑲᑎᒪᖃᑦᑕᓲᑦ ᐊᕐᕌᒍᒥ, ᐱᓗᐊᕐᓗᒍ ᓄᓇᖃᖅᑳᖅᓯᒪᔪᑦ ᑕᕐᕆᔮᒃᓴᓕᕆᓂᕐᒧᑦ 

ᐊᓪᓚᒡᕕᐊ, ᑲᓇᑕᒥ ᑕᑯᓐᓇᕋᔅᓴᓕᐅᖅᑏᑦ ᑮᓇᐅᔭᖃᕐᕕᖓ, ᑕᓚᕖᓴᓕᕆᔨᒃᑯᑦ ᑕᕐᕆᔮᒃᓴᓕᕆᔨᒃᑯᑦ ᑲᓇᑕᒥ, ᑲᓇᑕᒥ 

ᑕᑯᓐᓇᕋᒃᓴᓕᕆᔨᒃᑯᑦ ᑎᒥᖓ, ᕿᕐᓂᖅᑕᖅ ᑕᓚᕖᓴᓕᕆᓕᕆᔨᒃᑯᑦ ᐊᓪᓚᕝᕕᐊᓂ, ᐊᒻᒪᓗ ᑲᓇᑕᒥ ᑕᑯᓐᓇᕋᔅᓴᓕᐅᖅᑏᑦ 

ᑲᑐᔾᔨᖃᑎᒌᖏᑦ. ᐊᐅᓚᑦᑎᔨᒻᒪᕆᐅᔪᖅ ᐃᓚᐅᖃᑕᐅᓚᐅᕆᕗᖅ ᑲᓇᑕᑉ ᐅᑭᐅᖅᑕᖅᑐᖓᑕ ᐊᕕᑦᑐᖅᓯᒪᔪᓕᒫᑦ 

ᑕᑯᓐᓇᕋᔅᓴᓕᐅᖅᑏᑦ ᐱᓕᕆᐊᒃᓴᖃᖅᑎᑕᐅᔪᑦ ᑲᑎᒪᔨᕋᒫᖏᑦ ᓄᓇᕗᑦ, ᓄᓇᑦᓯᐊᖅ, ᐊᒻᒪᓗ ᔫᑳᓐ ᐊᕐᕌᒍᒥ 

ᑲᑎᒪᖃᑦᑕᕋᐃᒻᒪᑕ. 

 

ᑲᑎᒪᔨᐅᔪᑦ ᐅᑭᐅᖅᑕᖅᑐᒥ ᓄᓇᖃᖅᑳᖅᓯᒪᔪᑦ ᑕᑯᓐᓇᕋᔅᓴᓕᐅᖅᑏᖅ ᑮᓇᐅᔭᖃᕐᕕᖓᓄᑦ ᐱᖓᓱᐊᖅᑎᖅ ᑲᑎᒪᓚᐅᖅᑐᑦ 

ᐊᕐᕌᒍᒥ. ᑕᓚᕖᓴᓕᕆᔩᑦ ᑕᕐᕆᔮᒃᓴᓕᐅᖅᑏᓪᓗ ᑲᓇᑕᒥ ᑐᓴᖅᑎᑦᑎᓚᐅᖅᓯᒪᒋᕗᑦ ᓄᕖᕝᕙᒥ ᐱᖃᑕᐅᓂᐊᓕᕐᒪᑕᒎᖅ 

ᐅᑭᐅᖅᑕᖅᑐᒥ ᓄᓇᖃᖅᑳᖅᓯᒪᔪᑦ ᑕᕐᕆᔮᒃᓴᓕᕆᓂᕐᒧᑦ ᑮᓇᐅᔭᖃᕐᕕᖓᓄᑦ ᐱᓕᕆᖃᑎᒋᓂᐊᓕᖅᑐᓂᒋᑦ 

“ᐃᑲᔪᖅᑐᖅᑕᐅᖁᓪᓗᒋᑦ ᓄᓇᖃᖅᑳᖅᓯᒪᔪᑦ ᓂᐱᓕᓐᓂᒃ ᐊᒻᒪᓗ ᑕᑯᓐᓇᕋᔅᓴᓂᑦ ᑕᑯᓐᓇᕋᔅᓴᓕᐅᓲᑦ ᐊᒻᒪᓗ ᓄᑖᕐᓂᒃ 

ᐱᓕᒻᒪᒃᓴᐃᒍᑎᒃᓴᒃᑲᓐᓂᖅᑖᖅᑎᑦᑎᓗᑎᑦ ᐊᒻᒪᓗ ᐱᓕᕆᖃᑦᑕᕐᓂᑯᑦ ᐃᓕᓐᓂᐊᖅᑎᑦᑎᓂᖃᖃᑦᑕᕐᓗᑎᑦ ᑖᒃᑯᓂᖓ 

ᓄᓇᖃᖅᑳᖅᓯᒪᔪᓂᑦ ᑕᑯᓐᓇᕋᔅᓴᓕᐅᖅᑎᐅᕙᑦᑐᓂᑦ ᐅᑭᐅᖅᑕᖅᑐᑉ ᐊᕕᑦᑐᖅᓯᒪᓂᖓᓂᒃ (ᐱᖃᓯᐅᑎᓗᒍ ᑲᓇᑕ).” 

ᑕᓚᕖᓴᓕᕆᔨᒃᑯᑦ ᐊᒻᒪᓗ ᑕᕐᕆᔮᒃᓴᓕᐅᕐᓂᕐᒧᑦ ᑮᓇᐅᔭᖃᕐᕕᖓᓂ ᑲᒪᔪᑦ ᐃᑲᔪᕐᓂᐊᖅᑐᑦ ᐃᒪᓐᓇᓂᒃ $200,000 

ᖁᓛᓃᑦᑐᓄᑦ ᖃᓄᐃᓕᐅᕈᑕᐅᓲᕐᓄᑦ ᑐᕌᖓᓗᑎᑦ. 

 

ᓄᓇᕗᒻᒥ ᑕᑯᓐᓇᕋᔅᓴᓕᐅᖅᑏᑦ ᑎᒥᖓᑦ ᐅᖃᖃᑎᖃᓚᐅᖅᓯᒪᒋᕗᑦ ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥ ᐊᒻᒪᓗ 

ᑲᓇᑕᒥ ᑕᑯᓐᓇᕋᔅᓴᓕᐅᕐᓂᕐᒧᑦ ᑲᑎᒪᔨᖏᑦ ᑲᓇᑕᒥ ᓯᕗᓂᒃᓴᒥ ᐱᓕᕆᖃᑎᒌᓛᕐᓂᖏᖕᓂᒃ ᕿᑎᕐᒥᐅᓂ. 

 
 

 

ᑎᑭᑕᐅᒐᓱᐊᖅᑐᖅ 4 - ᑕᑯᓐᓇᕋᔅᓴᑦ ᐃᓗᓕᖏᖕᓂᒃ ᑐᓂᐅᖅᑲᐃᓂᖅ ᐊᒻᒪᓗ ᑐᑭᓯᒋᐊᕈᑏᑦ ᓯᐊᒻᒪᖅᑎᕐᓗᒋᑦ 

 
ᓄᓇᕗᒻᒥ ᑕᑯᓐᓇᕋᔅᓴᓕᐅᖅᑏᑦ ᑎᒥᖓᑦ ᐃᓕᓴᖅᓯᓯᒪᕗᑦ ᐱᒻᒪᕆᐅᓂᖓᓂᒃ ᐃᓄᒃᑐᑦ ᑕᑯᓐᓇᕋᔅᓴᐅᔪᑦ ᐃᓕᖃᕋᓗᐊᕐᒪᖔᑦ 

ᐊᑐᐃᓐᓇᐅᒪᓗᑎᑦ ᑕᑯᓐᓇᖅᑕᐅᔪᓐᓇᕐᓂᐊᕐᒪᑕ ᓇᐅᒃᑯᑐᐃᓐᓇᒃᑯᑦ ᑕᑯᓐᓇᕋᔅᓴᐅᒍᓐᓇᕐᓗᑎᑦ ᑕᒪᐃᓐᓄᑦ ᐃᓄᓐᓄᑦ 

ᓇᒥᕐᒥᐅᑕᐅᒐᓗᐊᕈᑎᑦ. ᐃᓄᐃᑦ ᑕᓚᕖᓴᓕᕆᔨᒃᑯᑦ ᓴᖅᑭᔮᖅᑎᑦᑎᒋᐊᓯᓚᐅᖅᓯᒪᕗᑦ ᕕᐅᓪ ᖁᒻᒧᐊᑦᑎᑕᐅᓯᒪᔪᑎᒍᑦ ᐊᒻᒪᓗ ᓵ 

ᑕᐃᕆᐊᒃᑦ−ᒃᑯᑎᒍᑦ. ᐱᔨᑦᑎᕋᕈᑎ ᐊᑐᐃᓐᓇᐅᒪᑎᑕᐅᓚᐅᖅᓯᒪᒋᕗᖅ ᖃᕋᓴᐅᔭᒃᑯᑦ ᐊᑐᕋᒃᓴᖓᒍᑦ. ᐅᕙᒍᑦ ᑕᓚᕖᓴᓕᕆᔨᒃᑯᑦ 

ᐊᑐᐃᓐᓇᐅᒪᕗᑦ ᑲᓇᑕᓕᒫᕐᒥ ᓵ ᑕᐃᕆᐊᒃᑦ−ᒃᑯᑎᒍᑦ, ᐅᑭᐅᖅᑕᖅᑐᒥ ᑯᐊᐸᒃᑯᓐᓂ ᑲᐃᕗᖓᒍᑦ (ᓄᓇᕗᑦ ᐊᒻᒪᓗ 

ᓄᓇᑦᓯᐊᖅ), FCNQ (ᓄᓇᕕᒃ). 

 

Qᑕᑯᓐᓇᕋᔅᓴᓕᐅᖅᑎᖏᑦ ᐃᓗᓕᖃᐅᖅᑐᑦ 100−ᑲᓴᓐᓂᑦ ᑕᕐᕆᔮᔅᓴᓂᒃ ᐃᓄᐃᑦ ᑕᑯᓐᓇᕋᒃᓴᓕᕆᔨᒃᑯᑦ ᑯᐊᐳᕇᓴᙵᓂᒃ 

ᓴᖅᑭᖅᑎᑕᐅᓚᐅᖅᓯᒪᒋᕗᖅ. ᖃᕋᓴᐅᔭᒃᑯᑦ ᑕᑯᓐᓇᕋᔅᓴᑦ ᐱᓕᕆᖃᑎᒌᒍᑕᐅᓯᒪᕗᖅ ᕿᓂᖅ ᐊᒻᒪᓗ SSI ᑲᓇᑕᒥ. 

 

ᓴᖅᑭᖅᑎᑕᐅᓂᖓᓗ ᐊᑦᑎᑦᑐᒃᑰᖅᑐᖅ ᓄᓇᕐᔪᐊᕐᒥ ᑲᐃᕙᓪᓚᓲᖅ ᖁᒻᒧᐊᑦᑎᑕᐅᓯᒪᔪᖅ ᐊᑐᕋᒃᓴᐅᑎᑕᐅᔪᖅ, ᔅᑕᓕᓐᒃ, 

ᓄᓇᕗᒻᒥ ᐱᔭᐅᔪᒪᔪᒻᒪᕆᐅᓚᐅᖅᐳᖅ ᐊᒻᒪᓗ ᐱᐅᔪᒡᒍᑕᓂᒃ ᐅᖃᐅᑕᐅᕙᑦᑐᓂ. ᐊᑐᖅᐸᑦᑐᑦ ᐅᓂᒃᑳᓲᑦ ᖃᕋᓴᐅᔭᒃᑯᑦ 

ᑕᑯᓐᓇᕋᔅᓴᖏᓐᓂᒃ ᐱᔪᓐᓇᕐᒪᑕ ᐃᒪᓐᓇ ᐊᑯᕐᖓᖏᓐᓂ 20 ᑎᑭᑦᑐᒍ 200 ᒥᐊᒐᕕᑦᔅ ᑎᑦᑕᖅ ᐊᑕᐅᓯᖅ (mps). ᐃᓱᓕᓐᓂᖓ 

ᖃᕋᓴᐅᔭᒃᑯᑦ ᐱᔪᓐᓇᕐᓗᓂ ᓱᑲᓐᓂᖓ ᐊᑐᐃᓐᓇᐅᒪᕗᖅ ᓂᐅᕕᖅᐸᑦᑐᓄᑦ ᓯᕗᓂᐊᒍᑦ ᔅᑖᓕᓐᒃ ᓱᑲᓐᓂᖃᖃᑦᑕᓚᐅᖅᓯᒪᓪᓗᓂ 

25mbps. ᐊᒥᓲᓗᑎᑦ ᖁᒻᒧᐊᑦᑎᑕᐅᓯᒪᔪᑕᖃᕆᐊᖃᓚᐅᕋᓗᐊᖅᑐᓂ ᐊᓯᔾᔨᖅᑕᙱᑦᑐᒥᒃ ᐃᑭᐊᖅᑭᔾᔪᑎᖃᖁᓪᓗᒋᑦ ᑕᒪᐃᓐᓂ 

ᖁᒻᒧᐊᑦᑎᑕᐅᓯᒪᔪᐃᓐᓇᐅᙱᒃᑲᓗᐊᖅᑐᑦ. ᐃᓚᖓᑦ ᐊᒃᓱᕈᕈᑕᐅᔪᑦ ᓂᐅᕕᖅᐸᑦᑐᓄᑦ ᐃᒡᓗᓂᑦ ᐊᑐᖅᑐᐊᖅᑕᐅᓲᓂᒃ 

ᓇᒻᒥᓂᖁᑎᓖᑦ ᖁᒻᒧᐊᑦᑎᑕᐅᓯᒪᔪᓅᖓᔾᔪᑎᖓᓂᒃ ᐊᖅᑮᖁᔨᕙᙱᑦᑐᑦ ᐃᒡᓗᖏᖕᓂ.  

 



ᓄᓇᕗᒻᒥ ᑕᑯᓐᓇᕋᒃᓴᓕᐅᖅᑏᑦ ᑎᒥᖓᑦ 

ᓴᖅᑭᖅᑎᑕᐅᓲᖑᓪᓗᓂ ᓇᒡᒐᔾᔭᐅᑕᒫᑦ, ᒪᕐᕉᒃ ᐱᓇᓱᐊᕈᓯᒃ ᐊᓂᒍᕋᐃᒻᒪᑎᒃ ᓴᖅᑭᖅᑎᑕᐅᖃᑦᑕᕐᓂᖏᑦ ᑐᓴᒐᒃᓴᑦ 

ᑕᒃᑰᒃ! ᐊᒥᓱᕈᕆᐊᖅᑎᑦᑎᓯᒪᕗᑦ ᑲᑐᔾᔭᐅᓂᖓ ᑕᑯᓐᓇᒐᔅᓴᓕᐅᖅᑎᓅᖓᔪᑦ ᑐᓴᕋᔅᓴᓂᑦ ᐊᒻᒪᓗ ᐃᑲᔪᖅᑐᐃᓪᓗᑎᑦ 

ᑕᕐᕆᔮᒃᓴᓕᐅᖅᑎᐅᕙᑦᑐᓂᑦ. 

 

ᑕᓪᓕᒪᑦ ᑕᑯᕋᕐᓈᖅᑕᐅᔪᒃᓴᓕᕆᓂᕐᒧᑦ ᐱᓕᕆᐊᑦ ᑕᕐᕆᔮᒃᓴᓂᑦ ᐋᖅᑭᓱᖅᑕᐅᓚᐅᖅᓯᒪᕗᑦ ᓄᓇᕗᒻᒥ 

ᑕᑯᓐᓇᕋᔅᓴᓕᐅᖅᑏᑦ ᑎᒥᖓᓄᑦ ᑲᑐᔾᔭᐅᖁᓪᓗᒋᑦ ᓄᓇᕗᑦ ᓄᓇᓕᖏᖕᓂ ᑭᒃᑯᑐᐃᓐᓇᕐᓄᑦ ᑕᑯᒃᓴᐅᖃᑦᑕᕋᔭᕐᒪᑕ.  

ᓄᓇᕗᒻᒥ ᑕᑯᓐᓇᕋᔅᓴᓕᐅᖅᑏᑦ ᑎᒥᖓᑦ ᑲᑎᖅᓱᐃᓚᐅᖅᑐᑦ ᖃᕋᓴᐅᔭᕐᓅᕋᒃᓴᓂᑦ ᑐᙵᕕᖃᐅᖅᑐᑎᑦ 

ᐊᔾᔨᒌᙱᑦᑐᓂᑦ (ᐃᓄᓕᕆᓂᖅ, ᐊᓯᐊᓂᒃ ᐊᓯᐅᔨᓗᓂ ᐱᕚᓪᓕᕐᓂᖅ, ᐃᓕᖅᑯᓯᖅ, ᐱᖅᑯᓯᖅ, ᐊᓯᔾᔨᕐᓂᖅ). 

ᓯᕗᓪᓕᖅᐹᑦ ᖃᕋᓴᐅᔭᕐᒨᕋᒃᓴᑦ ᓴᖅᑭᖅᑎᑕᐅᓚᐅᖅᓯᒪᔪᑦ ᒫᑦᓯᐅᑎᓪᓗᒍ. 

 

 

ᑎᑭᑕᐅᒐᓱᐊᖅᑐᖅ 5 – ᑕᕐᕆᔮᒃᓴᓕᕆᓂᕐᒧᑦ ᑲᒥᓴᙵ 

 

ᖄᖓᒍᒃᑲᓐᓂᖅ ᐅᖃᐅᔾᔨᒋᐊᖅᑎᑕᐅᕙᑦᑐᑎᑦ ᓄᓇᕗᒻᒥ ᑕᑯᓐᓇᕋᔅᓴᓕᐅᖅᑎᓄᑦ, ᓄᓇᕗᒻᒥ ᑕᑯᓐᓇᕋᔅᓴᓕᐅᖅᑏᑦ 

ᑎᒥᖓ ᖃᓄᐃᓕᐅᕈᑎᖃᕆᐊᓲᑦ ᐊᔾᔨᒌᙱᑦᑐᓂᑦ ᑐᑭᓯᒋᐊᕈᒪᔪᓄᑦ ᐊᒻᒪᓗ ᐅᖃᐅᔾᔨᒋᐊᓲᑦ 

ᑕᑯᓐᓇᕋᔅᓴᓕᐅᖅᑎᓂᑦ ᓄᓇᕗᑦ ᓯᓚᑖᓃᑦᑐᓂᑦ. ᑕᑯᓐᓇᕋᔅᓴᓕᐅᖅᑏᑦ ᖃᐅᔨᒃᑲᐃᓲᑦ ᓄᓇᕗᒻᒥ 

ᑕᑯᓐᓇᕋᔅᓴᓕᐅᖅᑏᑦ ᑎᒥᖓᓂᒃ ᑲᔪᖏᖅᓴᖅᑕᐅᕗᑦ ᐱᔭᕇᖅᓯᓗᑎᑦ ᐊᑎᓕᐅᕐᓂᕐᒧᑦ ᓈᑎᕆᐊᓕᒻᒥᒃ ᐊᒻᒪᓗ 

ᐱᓯᒪᑦᑎᓗᑎᑦ ᐊᑎᓕᐅᖅᓯᒪᔪᑉ ᐊᔾᔨᖓᓂᒃ ᑕᕐᕆᔮᔅᓴᓕᐅᖅᑏᑦ ᐃᓕᖅᑯᓯᖃᑦᑎᐊᕆᐊᖃᕐᓂᖏᖕᓄᑦ 

ᑲᒪᒋᔭᖃᕐᓂᖏᖕᓄᑦ ᓇᓗᓇᐃᔭᖅᓯᒪᓂᖏᖕᓂᒃ ᑕᑯᓐᓇᕋᔅᓴᓕᐅᖅᑎᓪᓗᒋᑦ.  

 

ᓇᑭᙶᓪᓚᑦᑖᖅᑐᓂᒃ ᑮᓇᐅᔭᖃᕐᕕᖃᓲᖑᙱᓚᑦ ᓄᓇᕗᒻᒥ ᑕᑯᓐᓇᕋᔅᓴᓕᐅᖅᑏᑦ ᑎᒥᖓᑦ, ᐊᒻᒪᓗ 

ᑕᐃᒪᐃᑦᑕᕆᐊᖃᙱᓚᑦ ᑕᑯᓐᓇᕋᔅᓴᓕᐅᖅᑏᑦ ᑐᓴᖅᑎᑦᑎᓗᑎᑦ ᓄᓇᕗᒻᒥ ᑕᑯᓐᓇᕋᔅᓴᓕᐅᖅᑏᑦ ᑎᒥᖓᑦ 

ᑕᕐᕆᔮᔅᓴᓕᐅᕐᓂᐊᕐᓂᖏᓐᓂᒃ ᓄᓇᕗᒻᒥ. ᑎᒥᐅᔪᒥᒃ ᑭᒡᓕᖃᖅᑐᒃᑯᑦ ᐊᐅᓚᓂᖃᖅᑎᑦᑎᓕᖅᑐᓂ ᑕᒪᓐᓇ ᐊᒻᒪᓗ 

ᓄᐊᑦᑎᓗᑎᑦ ᑐᑭᓯᒋᐊᕈᑎᓂᑦ ᖃᐃᖁᔭᐅᓯᒪᔪᓂᑦ ᑕᕐᕆᔮᔅᓴᓕᐅᖅᑎᑉ ᖃᓄᐃᓕᐅᖅᑕᖏᖕᓂᑦ. 

 

ᐃᑭᐊᖅᑭᕕᑦᑎᓐᓂ ᐋᖅᑭᐅᒪᑎᑦᑏᓐᓇᖅᑐᒍᑦ ᐅᓪᓗᒥᒨᖓᔪᓂᑦ ᑐᑭᓯᒋᐊᕈᑎᖃᐅᖅᑐᓂ, ᑕᑯᓐᓇᕋᔅᓴᓕᐅᖅᐸᑦᑐᑦ 

ᒥᒃᓵᓄᑦ ᐱᕙᓪᓕᐊᔪᖁᑎᖃᖅᑐᑎᑦ ᑕᕐᕆᔮᔅᓴᓕᐅᕐᓂᕐᒧᑦ ᖃᐅᔨᒋᐊᕈᒪᔪᓂᓪᓗ. 

 

 

ᐆᑦᑑᑎᓂᑦ ᐱᔪᒪᓯᒪᔪᑦ ᐱᔭᒥᓂᖅᐳᑦ: 

 

ᓯᓈᓂ ᐊᔾᔩᑦ − ᐱᔪᓐᓇᐅᑎᐅ ᑕᕐᕆᔮᒃᓴᓕᐅᕐᓗᓂ ᐃᒃᐱᐊᕐᔪᒻᒥ ᐊᒻᒪᓗ ᐊᒃᓯᐅᓪ ᕼᐊᐃᕗᒡᒥ 

ᒪᑎᐅᓪᑎ ᐳᐊᕆᐊᐃ − ᐊᑎᓕᐅᕐᓂᖅ ᑕᕐᕆᔮᒃᓴᓕᐅᕐᓗᓂ ᒥᑦᑎᒪᑕᓕᒻᒥ ᐊᒻᒪᓗ ᕙᐃᓚᑦ ᕿᑭᖅᑕᖓᓂ 

ᑕᑯᓐᓇᒐᒃᓴᓕᕆᔨᑦᑎᐊᕙᐃᑦ, ᑎᐊᓐᒫᒃ − ᐱᔪᓐᓇᐅᑏᑦ ᒪᓕᑦᑕᐅᔭᕆᐊᖃᕐᓂᖏᑦ ᐅᖅᓱᖅᑑᕐᒧᑦ ᐊᒻᒪᓗ 

ᐃᖃᓗᒃᑑᑦᓯᐊᕐᒧᑦ 

ᕙᐃ ᓴᓐ ᑦᓯᐊᖕ − ᐱᔪᓐᓇᐅᑎᒋᔭᐅᔭᕆᐊᓖᑦ ᑕᕐᕆᔮᒃᓴᓕᐅᕐᓗᓂ ᕿᓚᓗᒐᕐᓂᒃ 

ᓄᓇᒧᑦ ᐱᓪᓚᑦᑖᑦ, ᕗᕆᔅᑐᓪ, ᔪᓇᐃᑎᑦ ᑭᖕᑕᒻ − ᐱᔪᓐᓇᐅᑎᒋᔭᐅᔭᕆᐊᓖᑦ ᓯᑯᒥ ᓄᓇᕗᒻᒥ ᑰᒡᔪᐊᕌᓗᑉ 

ᐅᐊᓐᓇᖓᓂ, ᒫᓂᑑᕙ 

ᐱᓕᕆᐊᖃᖅᑎᑦᑎᓂᖅ (ᒥᐊᓕᒐᑦ ᓄᓇᖓᓂ) − ᐱᔪᒪᓐᓇᐅᑎᒋᔭᐅᔭᕆᐊᓖᑦ ᖃᐅᔨᓴᕐᓗᓂ 

ᑕᕐᕆᔮᒃᓴᓕᐅᕐᕕᒃᓴᒥ ᒥᑦᑎᒪᑕᓕᒻᒥ 

ᓴᐃᓐ ᕕᓂᐊᓯ − ᔅᑯᐊᕐᔨ ᑕᑯᓐᓇᕋᔅᓴᓕᐅᖅᑎᖏᑦ − ᐊᑎᓕᐅᕐᓂᖅ ᐊᒻᒪᓗ ᒪᓕᑦᑕᐅᔭᕆᐊᓖᑦ 

ᑲᒪᒋᔭᖃᕐᓂᖏᓐᓂᒃ 

ᑎᐊᕗᕋ ᓯᓕᑦ − ᐸᓖᓰᑦ ᖃᐅᔨᓴᖅᑎᓪᓚᕇᑦ ᐅᓐᓄᒃᑯᑦ − ᕿᓂᖅᑐᑦ ᐃᓄᖕᓂᒃ ᑕᕐᕆᔮᒃᓴᓕᐅᖅᑕᐅᒐᔭᖅᑐᓂᑦ 

ᑎᐅᕈᓪ ᐹᓪ − ᒥᕐᖑᐃᓯᕐᕕᒃ ᖃᕋᓴᐅᔭᒃᑰᖅᑎᑕᐅᖁᓪᓗᒍ − ᖃᖓᑕᑎᒐᖅ 

ᐅᖓᓯᑦᑐᒃᑯᑦ/ᑕᕐᕆᔮᔅᓴᓕᐅᕐᓗᑎᑦ/ᐊᔾᔨᓕᐅᕆᓗᑎᑦ ᖃᐅᓱᐃᑦᑐᒥ 

ᐊᓐᓄᓗ ᑲᒻᕆ ᐱᑲᑦ (ᒪᔅᑲᑎᐅᕐ ᑕᑯᓐᓇᕋᔅᓴᓕᐅᖅᑏᑦ) − ᓄᓇᕐᔪᐊᕐᒥ ᓄᓇᓯᐅᑎᓂᑦ ᐲᔭᐃᔩᑦ − 

ᐊᑎᓕᐅᕐᓂᕐᒧᑦ ᐊᒻᒪᓗ ᐃᓕᖅᑯᓯᖃᑦᑎᐊᕐᓂᕐᒧᑦ ᖃᐅᔨᒋᐊᕐᓂᖅ 

ᕗᕌᓐᕕᓐ ᔅᔭᕗ − ᖃᓪᓗᐱᓪᓗᑦ − ᑭᒃᑯᓐᓂᑦ ᖃᐅᔨᒋᐊᕐᕕᒃᓴᐅᒻᒪᖔᑦ ᑕᕐᕆᔭᒃᓴᓕᐅᕐᓂᕐᒧᑦ ᐃᖃᓗᓐᓂ 



ᓄᓇᕗᒻᒥ ᑕᑯᓐᓇᕋᒃᓴᓕᐅᖅᑏᑦ ᑎᒥᖓᑦ 

ᐊᕐᕌᒍᑕᒫᑦ ᐅᓂᒃᑳᓕᐊᖅ 2022-2023 
20 

ᐲᑕ ᒥᑦᔅ − ᖃᑯᖅᑕᖅ ᐅᖅᑰᔪᖅ - ᕿᓂᖅᑐᑦ ‘ᐃᓕᖅᑯᓯᓕᕆᓂᕐᒧᑦ ᐅᖃᐅᔾᔨᒋᐊᖅᑎᒥᒃ’ 

ᑕᕐᕆᔮᒃᓴᓕᐅᕈᒪᒪᓪᓗᑎᑦ ᐊᐅᓱᐃᑦᑑᑉ ᕿᑭᖅᑕᖓᓂᒃ 

ᒫᓂᒃ  ᒪᕐᓂᐊᑦ/ADV ᑕᑯᓐᓇᕋᔅᓴᓕᐅᖅᑏᑦ − ᑕᓯᓗᓕᐊᕆᐊᖅ − ᐊᑎᓕᐅᕐᓂᕐᒧᑦ ᐊᒻᒪᓗ 

ᐃᓕᖅᑯᓯᖃᑦᑎᐊᕐᓂᕐᒧᑦ ᑲᒪᒋᔭᖃᑦᑎᐊᕈᒪᒧᑦ ᖃᐅᔨᒋᐊᕐᓂᖅ 

ᑕᓂᐊ ᑯᓂᖅ−ᒐᐅᑦᓯᐊᐃ −  ᓄᓇᖃᖅᑳᖅᓯᒪᔪᑦ ᐱᓂᑭᓴᐅᑎᑎᓪᓗᒋᑦ ᑭᖑᓕᕇᑦᑐᓂᒃ ᑕᐅᑐᕋᓐᓈᕋᔅᓴᓕᐅᖅᑏᑦ 

− ᕿᓂᖅᑐᑦ ᐱᓕᕆᖃᑎᒋᔭᐅᔪᒪᔪᓂᒃ ᓄᓇᓕᓐᓂ 

 

ᑎᑭᑕᐅᒐᓱᐊᖅᑐᖅ 6 – ᐱᓕᒻᒪᒃᓴᕐᓂᖅ ᐊᒻᒪᓗ ᐱᕙᓪᓕᐊᓂᖅ 

 

ᓄᓇᕗᒻᒥ ᑕᑯᓐᓇᕋᔅᓴᓕᕆᓂᕐᒧᑦ ᐱᓕᒻᒪᔅᓴᐃᔩᑦ ᓄᓇᕗᒻᒥ ᑕᑯᓐᓇᕋᔅᓴᓕᕆᓂᕐᒧᑦ ᐱᓕᒻᒪᒃᓴᐃᔩᑦ, 

ᐱᓕᕆᖃᑎᖃᖅᑐᑎᑦ ᒪᑭᒋᐊᖅᑕ ᐱᓕᒻᒪᒃᓴᐃᑎᑦᑎᓂᕐᒧᑦ ᑯᐊᐳᕇᓴᙵᓂᒃ, ᐱᓕᒻᒪᒃᓴᐃᑎᑦᑎᓂᕐᒧᑦ 

ᖃᓄᖅᑑᕈᑎᖃᓚᐅᖅᑐᑦ ᑲᒪᒋᔭᐅᖁᓪᓗᒍ ᐱᕙᓪᓕᐊᖏᓐᓇᕆᐊᖃᕐᓂᖏᑦ ᐱᒋᐊᓕᓵᖅᑐᑦ ᐱᒡᒐᓇᕐᓂᖅᓴᓂᒃ 

ᐱᓕᒻᒪᒃᓴᐃᑎᑦᑎᓪᓗᑎᑦ ᐊᒻᒪᓗ ᐱᕙᓪᓕᐊᑎᑦᑎᓂᕐᒧᑦ. ᑎᓴᒪᓄᑦ ᐊᕐᕌᒍᓄᑦ ᑳᓐᑐᕌᒃᑦ−ᖓ ᐃᓱᓕᓚᐅᖅᑐᖅ ᒫᑦᓯ 

31st, 2023−ᖑᑎᓪᓗᒍ. 

 

ᑳᓐᑐᕌᒃᑦ−ᖃᖅᑎᓪᓗᒋᑦ, ᓄᓇᕗᒻᒥ ᑕᑯᓐᓇᕋᔅᓴᓕᕆᓂᕐᒧᑦ ᐱᓕᒻᒪᔅᓴᐃᔩᑦ ᐱᓕᒻᒪᒃᓴᐃᑎᑦᑎᓚᐅᖅᑐᑦ 12-ᓂᒃ 

ᐱᒋᐊᓕᓴᖅᑐᓂᑦ, ᑕᓪᓕᒪᑦ ᐱᒡᒐᓇᕐᓂᖅᓴᓂᑦ ᐊᒻᒪᓗ ᑮᓇᐅᔭᖃᖅᑎᑎᓪᓗᑎᑦ ᐱᓕᕆᔨᒻᒪᕇᑦ 

ᐱᕙᓪᓕᐊᑎᑕᐅᓂᖏᖕᓄᑦ 15-ᖑᔪᓄᑦ ᓄᓇᕗᒻᒥ ᐃᓄᖏᖕᓄᑦ. ᑲᑎᓕᒫᖅᑐᒋᑦ ᐊᒥᓲᓂᖏᑦ ᐃᓄᐃᑦ 

ᐃᓚᐅᖃᑕᐅᔪᑦ 301-ᖑᓚᐅᖅᑐᑦ. 

 

ᓄᓇᕗᒻᒥ ᑕᑯᓐᓇᕋᔅᓴᓕᐅᖅᑏᑦ ᑎᒥᖓᑦ ᑲᔪᖏᖅᓴᖅᑕᐅᓯᒪᕗᑦ ᐱᓕᒻᒪᒃᓴᖅᑕᐅᓂᕐᒧᑦ ᐃᓚᐅᖃᑕᐅᒐᔭᖅᑐᓂᑦ 

ᐱᓇᓱᒃᑐᑦ ᑖᒃᑯᓄᖓ ᓄᓇᕗᒻᒥ ᑕᑯᓐᓇᕋᔅᓴᓕᐅᖅᑏᑦ ᑎᒥᖓᑕ ᑮᓇᐅᔭᖏᖕᓂᒃ ᐱᓕᕆᐊᖓᑎᒍᑦ 

ᐊᔪᙱᓐᓂᖏᑦ ᐱᐅᓯᕚᓪᓕᖅᑎᑕᐅᖁᓪᓗᒋᑦ.  

 

ᑭᖑᓪᓕᖅᐹᒥᒃ ᐊᕐᕌᒍᒥ ᖃᓄᐃᓕᐅᕈᑎᒋᓚᐅᖅᑕᖏᑦ ᓄᓇᕗᒻᒥ ᑕᑯᓐᓇᕋᔅᓴᓕᕆᓂᕐᒧᑦ ᐱᓕᒻᒪᔅᓴᐃᔩᑦ 

ᐱᒋᐊᓕᓵᖅᑐᑦ ᑕᑯᓐᓇᕋᔅᓴᓕᐅᕐᓂᕐᒥᒃ ᐱᓕᒻᒪᒃᓴᐃᓪᓗᑎᑦ ᑲᖏᖅᑐᒑᐱᒻᒥ, ᐸᖕᓂᖅᑑᖅ ᐊᒻᒪᓗ ᓄᓇᕗᑦ 

ᓯᕗᓂᒃᓴᕗᑦ ᐋᑐᕚᒥ. ᓇᐃᓚ ᐃᓄᒃᓱᒃ ᐱᓕᒻᒪᒃᓴᐃᑎᑦᑎᓚᐅᖅᑐᖅ ᐱᒡᒐᓇᕐᓂᖅᓴᓴᓂᒃ ᐊᒻᒪᓗ ᐱᓇᓱᐊᕈᓯᑉ 

ᐃᓱᐊᓂ  ᐃᓕᓐᓂᐊᑎᑦᑎᓪᓗᓂ, ᑲᓛᖠᑦ ᓄᓇᓐᓃᙵᖅᑐᖅ ᑐᑭᒧᐊᑦᑎᑦᑎᔨ ᒫᒃ ᕙᓯᖕ ᕌᔅᕚᒃ ᐱᒡᒐᓇᕐᓂᖅᓴᓂᒃ 

ᐃᓕᓐᓂᐊᑎᑦᑎᓚᐅᖅᓯᒪᓪᓗᓂ ᐃᓚᐅᖃᑕᐅᔪᑦ ‘ᐊᒡᒐᒥᓂᒃ ᐊᑐᖅᑐᑎᒃ ᐃᓕᓐᓂᐊᓚᐅᖅᑐᑎᑦ ᐆᑦᑐᕋᖅᓯᓐᓈᑦ’ 

ᐃᖅᑲᓇᐃᔮᖃᖅᓯᒪᓂᑰᔪᓐᓇᕐᓂᐊᕐᒪᑕ ᑕᕐᕆᔮᔅᓴᓕᐅᕐᕕᒻᒥ ᑕᑯᕋᓐᓈᖅᑕᐅᔪᓐᓇᓛᖅᑐᓂᑦ. 

 

ᑎᑦᑎᓇᖅᑐᓂᑦ ᑎᑎᕋᕆᐅᖅᓴᓂᕐᒧᑦ ᐃᓕᓐᓂᐊᖅᑎᑦᑎᔪᖃᓚᐅᕐᒥᔪᖅ ᐃᓕᓴᐃᔨᒋᔭᐅᓪᓗᓂ ᔨᐊᓂᐳᑉ ᕙᓕᓐ, 

ᖃᐅᔨᒪᔭᐅᔪᖅ ᕕᐅᕋᓐᓂᐊᔅ ᕚᓐ ᔅᑭᐊᑦᔅ, 22 ᒥᓂᔅᓯ ᐊᒻᒪᓗ ᒑᕕᓐ ᑯᕌᕗᑦ ᑕᑯᓐᓇᕋᔅᓴᖓ. 

 

ᒪᕐᕉᒃ ᐅᓪᓗᕈᕐᒥᑕᕐᓇᐅᑎᓪᓗᒍ ᐃᓕᓐᓂᐊᖅᑎᑦᑎᔪᖃᓚᐅᕆᕗᖅ ᓄᓇᕗᒻᒥ ᓄᓇᕐᔪᐊᕐᒥ ᑕᑯᕋᓐᓇᕋᔅᓴᓕᐅᖅᐸᑦᑐᑦ 

ᓇᓪᓕᐅᓂᖅᓯᐅᑎᓪᓗᒋᑦ. ᓯᕗᓪᓕᖅᐹᖅ ᐱᖃᑎᒋᔭᐅᓪᓗᓂ ᔮᓐ ᑕᐃᓗᕐ, ᐊᐅᓚᑦᑎᔨᒻᒪᕆᒃ ᐃᓛᒃᑯᖅᑐᓂᑦ 

ᑕᑯᓐᓇᕋᔅᓴᓕᐅᖅᐸᑦᑐᓄᑦ ᑮᓇᐅᔭᖃᕐᕕᖓᓂᒃ, ᐊᒻᒪᓗ ᑭᖑᓪᓕᖅ ᐅᖃᖃᑎᖃᓚᐅᖅᑐᑦ ᑐᑭᒧᐊᑦᑎᑦᑎᔨᓂᑦ 

ᐃᓄᓐᓂᒃ ᑕᕐᕆᔮᒃᓴᓕᐅᖅᑐᑎᑦ ᐃᓄᐃᑦ ᓂᔾᔭᐅᓯᔭᖅᑎᓂᑦ. 

 

ᑭᖑᓕᕇᑦᑐᑦ ‘ᑕᑯᓐᓇᕋᔅᓴᓕᐅᕐᓂᕐᒨᖓᔪᑦ’ ᖃᕋᓴᐅᔭᒃᑯᑦ ᑲᑎᒪᔾᔪᑎᒃᓴᓂᑦ ᐋᖅᑭᓱᖅᑕᐅᓚᐅᖅᑐᑦ ᐊᒻᒪᓗ 

ᐊᑐᐃᓐᓇᐅᒪᑎᑕᐅᓪᓗᓂ ᐊᕐᕌᒍᒧᑦ. 

 

 

 

ᑕᒻᒪᖅᓯᒪᔪᕐᓂᐊᖅᑕᐅᓯᒪᔪᑦ ᑮᓇᐅᔭᑦ ᐅᓂᒃᑳᖏᑦ 
 

ᑕᒻᒪᖅᓯᒪᔪᕐᓂᐊᖅᑕᐅᓯᒪᔪᑦ ᑮᓇᐅᔭᓕᕆᓐᓇᑉ ᐊᕐᕌᒍᐊᓄᑦ ᐃᓱᓕᕝᕕᓕᒃ ᒫᑦᓯ 31st, 2023−ᒧᑦ, ᐊᑐᐃᓐᓇᐅᒪᕗᑦ. 


